
Kwa wale wote ambao  
wameshikamana na  
mapenzi, ukweli na familia 
ya mwanadamu 

Shukrani  
 
Namshukuru Mwenyezi Mungu kwa kuniwezesha kuandika kitabu hiki, 
pamoja na kuwa nilikuwa katika hali ya ugonjwa wakati nikiiandika, 
vinginevyo ningewacha kwa muda nikitarajia kufanya siku za usoni 
ambazo labda nisingeziona au zisingetokea, kwa sababu zile za ‘nina 
shughuli nyingi’. Kama ambavyo Qur’an inavyosema: 
 

                       

“…basi huenda mkakichukia kitu, na Mwenyezi Mungu ametia kheri nyingi 
ndani yake….” (4:19) 
 
Mtume Muhammad amesema: “Asiyeshukuru watu hamshukuru Mungu”. 
Hivyo basi nakiri juhudi kubwa na msaada alionipa mke wangu, Salonas, 
ambayo kwa hakika akinichukua kwa ghafla. Ilikuwa ni hali yenyewe 
tokea nilipomuoa yapata miaka hamsini na tatu iliyopita. 
 
Shukrani zangu pia ni kwa kaka yangu na marafiki zangu ambao 
waliendelea kunihamasisha (prodded) kuandika, kwa kuniambia kuwa 
kazi zangu za uandishi zitadumu zaidi kuliko za mihadhara peke yake. 
 
Natoa shukran zangu pia za dhati kwa Mrs. Carol De Mars, rafiki yangu 
na mtu mwenye moyo safi kwa kujitolea kupitia na kutoa ushauri wa 
kihariri. 
 
Kwa wachapaji wangu, nitakuwa si mwenye kukamilisha shukrani zangu 
bila ya kuwataja wachapaji wa kitabu hiki ambao waliirahisisha sana kazi 
yangu. 
 
Mwisho, mwenzangu Miss Hedab Al-Tarifi ambae alibeba mzigo mkubwa 
wa kuchapa muswada wangu. 
 
Allah Awalipe wote. 
 
Hassan Hathout 

Utangulizi 
 

Sheikh Ahmad Zaki Yamani1 
 
Kati ya dini zote kuu duniani, jina la dini ya Kiislamu 
halitokani na kabila au mtu, kama vile Uyahudi (kutokana 
na Yahudi), au Ukristo (kutokana na Kristo), au Ubudha 
(kutokana na Budha). Jina Uislamu halikutokana na mtume 
Muhammad, rehema za Allah na amani zimfikie, na licha 
ya mwelekeo wa baadhi ya Wanahistoria wa zamani 
kutumia maneno kama “Umuhammad” na “Wafuasi wa 
Muhammad,” hayo si majina wanayokubali Waislamu kwa 
ajii ya imani yao au wao wenyewe. 
 
Uislamu unatokana na vyanzo viwili, taslim, yaani 
kujisalimisha, na salam, yaani amani, nayo, kimsingi, ni 
itikadi kamili na iliyofungamana inayosimamia mahusiano 
kati ya mwanaadamu na Muumba wake na mahusiano ya 
wanaadamu baina yao. 
 
Uhusiano wa mwanaadamu na Mwenyezi Mungu ni wa 
kiumbe kujisalimisha kikamilifu katika utashi wa Muumba 
wake. Hii ndiyo maana muhimu na ya ujumla ya neno 
Islam, na hiyo ni maana iliyozuilika katika imani 
iliyofunuliwa kwa mtume Muhammad. Kwa hakika, 
Qur’an hutaja mitume wengi (Amani ya Allah iwafikie 
wote) waliojitokeza kwa mtume wetu Muhammad wakiwa 
ni Waislamu kwa hivyo, dini ya Ibrahim, na ya mitume 
wote kwa hakika, Qur’an inatueleza, ilikuwa ya Kiislamu: 

                                         

        

                                                
1 Sheikh Ahmad Zaki Yamani ni Waziri mstaafu wa Petroli na Madini, wa Ufalme wa Saui Arabia, 
na mmojawapo katika wanasiasa hodari sana wa zama zetu hizi. Pia ni mwanazuoni wa Kiislamu 
kwa upande wake na kilamwaka ameshiriki katika kozi ya Shari’ah ya Kiislamu katika Shule ya 
Sheria ya Chuo Kikuu cha Havard. Kitabu chake, Shari’ah ya Milele (Nyumba ya Uchapishaji ya 
Saudi, 1970) na maandiko na mihadhara liyofika mbali zaidi katika kufafanua ukweli wa Uislamu. 
Yeye ni mwasisi na mwenyekiti wa Al-Furqan: Taasisi ya Urithi wa Kiislamu, huku akiwa imra 
katika kuhifadhi, kuandika na kuchapisha miswada ya zamani ya Kiislamu 

“…Nayo ni mila ya baba yenu Ibrahim. Yeye (Mwenyezi 
Mungu) alikuiteni Waislamu tangu zamani, na katika hii 
(Qur'ani) pia, ili awe Mtume shahidi juu yenu, na nyinyi 
muwe mashahidi kwa watu...” (22:78) 
 
Kwa upande mwingine, mahusiano baina ya wanaadamu 
husimamiwa na chanzo cha pili cha neno Uislamu-amani-
ambayo kwa hakika hutaka kuwe na ustahamilivu na 
huruma. 
 
Katika kueleza maana ya Muislamu, Mtume weTu 
anatuambia kuwa “Muislamu ni Yule ambaye ulimi na mikono 
yake iko salama kwa Waislamu wengine.” Mtume pia amesifu 
sana stahamala na mstahamilivu, kama ilivyo katika kauli 
yake, “Allah ni mwenye rehema kwa mstahamiivu, ambaye ni 
mstahamilivu katika kuuza na mstahamilivu katika kununua.” 
 
Katika vita, kanuni za mapigano, kuchukua maneno 
yanayotumika hivi sasa katika jeshi, hueleza kuwa 
Muislamu anaweza kupigana na asiye Muislamu ikiwa 
ikiwa tu Muislamu atatishiwa na asiye Muislamu. Na huu 
ndio msingi wa Waislamu kuruhusiwa kupigana kama vile  
Qur’an inavyoeleza: 

                             

“Wameruhusiwa kupigana wale wanao pigwa vita kwa 
sababu wamedhulumiwa–na kwa yakini Mwenyezi Mungu 
ni Muweza wa kuwasaidia.” (22:39) 
 
Uhusiano kati ya Muislamu na asiye Muislamu kwa 
ujumla, na Watu Waliopewa Kitabu, ni somo lenye sura 
nyingi zinazohitaji mazungumzo marefu yasiyoweza 
kutosha katika utangulizi kama huu. Inatosha tu kusema 
kuwa stahamala na amani ni kanuni mbili zenye kuendana 
pamoja ambazo zilizo za msingi katika uhusiano huo. Hayo 
ndyo yaliyoamrishwa katika Qur’an na Hadithi za Mtume. 
Ama kuhusu mambo ya kihistoria yenye kupingana na 
kanuni hizi, yananasibishwa na Waislamu waliohusika na 
si katika Uislamu, kama vile kujitokeza kwa tabia zilizo 
kinyume na Ukristo lazima zinasibishwe na Wakristo 

mmoja mmoja na si katika mafundisho ya Isa (Amani za 
Allah zimfikie). 
 
Uislamu pia ni wa pekee kutokana na kwamba Muislamu 
ambaye lazima awe na amani kwa wengine, lazima awe na 
amani kwa nafsi yake mwenyewe. Hili ni jambo la lazima la 
kujisalimisha Muislamu kikamilifu katika utashi wa Allah. 
Uislamu ni wa kipekee katika upatanifu na mshikamano 
inaoweka baina ya vipengele vya kimaisha kiroho na 
kiyakinifu. Tabia ya Muislamu katika masuala ya 
kiyakinifu hudhibitiwa na kuelekezwa na mafundisho ya 
kiroho ya imani yake, ama kwa wanaoijua sheria ya 
Kiislamu kuhusu miamala ya kibiashara au tabia binafsi 
wanaweza kutambua vyema.  
Ibada katika Uislamu, kwa upande mwingine, ni 
mchanganyiko wa maombi na vitendo vya kimwili, 
ambavyo lengo lake ni kuthibitisha na kudhihirisha msingi 
wa kiroho. Swala tano za Muislamu, mathalani, huwa na 
vitendo kadhaa vya kimwili. Kati yake, Ruku’ (kurukuu) 
huonesha unyenyekevu wa Muislamu mbele ya utukufu 
wa Mola wake Mlezi pale anapokariri maneno 
yaliyoamriwa kusomwa katika sehemu hiyo, “Ametakasika 
Mola wangu Mtukufu.” Kadhalika sujud, au sehemu ya 
kusujudu wakati wa swala, hudhihirisha uwepo hafifu wa 
mwanadamu mbele ya utukufu usio na kikomo wa uungu, 
na katika sehemu hii ya unyenyekevu, mja hukariri, 
“Ametakasika Mola wangu Mtukufu.” Vitulizano hivi na 
harakati hizo huonesha utayari wa Muislamu wa 
kumtumikia Mola wake Mlezi na Muumba huku 
akiegemeza utegemezi wake katika rehema Zake. Kurukuu 
na kusujudu kunaonesha unyenyekevu mkubwa wa 
Muislamu, kwa ajii ya Allah Peke Yake, na si kwa 
mwingine. Waislamu wanafundiswa na Qur’an waseme: 

            

“Wewe tu tunakuabudu, na Wewe tu tunakuomba 
msaada.” (1:5) 
 
Ama kuhusu mahusiano yao na wanaadamu, imani yao 
inatamka kuwa yaegemee katika usawa. 

Historia ya mwanadamu imeshuhudia namna nyingi za 
ustaarabu: wachina, mafarao, wayunani, waajemi na 
warumi. Pia imeshuhudia ustaarabu wa Kiislamu. Kila 
ustaarabu wa kabla ya Uislamu ulikuwa mashuhuri kwa 
vipengele vilivyouainisha na vingine. Kwa hivyo, falsafa 
ilistawi katika ustaarabu wa kiyunani ambapo usanifu 
majengo ulikuwa jambo lenye nguvu kwa Warumi. 
Ustaarabu wa Kiislamu kwa upande mwingine, ni 
mashuhuri ambapo kulishuhudiwa kukua kwa nyanja 
kubwa za kielimu, kama vile tiba, unajimu, hisabati na 
falsafa, kadhalika na usanifu majengo. Lakini sifa muhimu 
zaidi inayouainisha ustaarabu wa Kiislamu kutoka kwa 
waliotangulia ni kuwa tunajua vyema lini ulianza, yaani 
tarehe ya ufunuo wa imani ya Kiislamu kwa Mtume katika 
karne ya saba. Kinyume chake, staarabu zingine zilichukua 
karne nyingi kukua mpaka kujitokeza katika namna 
inayotambulika. Hazikuwa na wakati mahsusi wa kuanza 
au tarehe ya kuzaliwa, kama tutatumia neno hilo. Zaidi ya 
hivyo, ilhali ustaarabu mwingine wowote uliibuka 
kutokana na mazingira ya kijamii ambazo zilizaliwa, 
Waarabu wa Makkah wa karne ya saba hawakuwa na 
uwezo wa kuasisi ustaarabu ambao sifa yake bainifu 
ilikuwa elimu, kwani kiujumla walikuwa wajinga wasiojua 
kusoma na kuandika. Ulikuwa wito wa nabii Muhammad 
(rehema za Allah na amani zimfikie) ndizo zilizowafanya 
kuweka misingi yao na kupindua muundo wao wa kijamii. 
Walibadilishwa na wito huo na ujumbe huo wa kiungu, na 
kuelekea kila upande wa dunia iliyokuwa ikijulikana kwa 
wakati huo, huku mwelekeo wa historia ukibadilika kadiri 
walivyosonga mbele. 
 
Kweli, si desturi zote za makabila ya Kiarabu ya kabla ya 
Uislamu zilifutwa na Uislamu na Sunnah ya Mtume.2 
Baadhi zilitumika na zingine zikaboreshwa na 
zikaunganishwa katika mpango mpya wa kisheria na 
                                                
2 Sunnah: Kilugha, “njia, namna,mtindo, au tabia ya kuishi,” na katika maandiko ya Uislamu, 
hutumika kuonesha mfano wa mtindo wa maisha ya Mtume Muhamad, ambayo ni chanzo kikuu 
cha pili cha Sheria ya Kiislamu. 

kimaadili, ilhali kwa hakika zile ambazo hazikuendana na 
Uislamu ziliondolewa. Baadhi ya desuri hizo ambazo 
hazikuelezwa katika Qur’an au Sunnah, baadaye 
zilishughulikiwa na wanasheria na wanazuoni waliobeba 
jukumu la kutafsiri maandiko ya asili na kutokana na 
hitimisho lao ndipo alama za baadhi ya desturi za Mabedui 
wa zamani zisizohitajika zilipata kuingizwa katika Shari’ah 
(mkusanyiko wa sheria za Kiislamu). Sehemu hii ya 
Shari’ah kama tutakavyoona hapo baadaye, haibadiliki na 
mara zote lazima iangaliwe kwa makini na wanasheria 
bobezi wa kila zama. Hata hivyo, hiyo ni mada ndefu na 
yenye vipengele vingi ambayo ingehitaji maelezo marefu. 
Hata hivyo, mfano mmoja au miwili kutoka katika uwanja 
wa sheria ya familia utaweza kufafanua jambo hili. 
 
Mitala na haki ya wanaume kuwapa talaka wanawake kwa 
hiari ilikuwa imekubalika kote na ikitumika Uarabuni kabla 
ya kuja Uislamu. Mwanamume aliruhusiwa kuwa na wake 
wengi kadiri alivyotaka na aliweza kuwaacha na 
kuwabadili bila ya kizuizi. Hali hii iliendelea mpaka nusu 
ya umri wa Mtume (rehema za Allah na amani zimfikie) 
kupita. 
 
Uislamu ukaweka idadi ya juu ya wake ambao mtu 
angeruhusiwa kuwa nao kwa wakati mmoja na haki ya 
kuwa na mke zaidi ya mmoja kwa sharti la kuwafanyia 
uadilifu zaidi ya hivyo, haki ya kuoa mke zaidi ya mmoja 
kwa kufuata mipaka hiyo kama ilivyofaradhishwa hapo 
mapema imeungana kwa ukaribu na hali ambapo 
wanaume walikuwa wakilea watoto yatima. Qur’an 
inawatishia wanaokula mali ya yatima bila ya haki: 

                                     

“Hakika wanao kula mali ya mayatima kwa dhulma, 
hapana shaka yoyote wanakula matumboni mwao moto, 
na wataingia Motoni.” (4:10) 
 
Waislamu waliokabidhiwa mali ya yatima walishtuka, na 
kwa kuhofia kuwa sehemu ya mali iliyochanganyika na yao 
katika malengo ya uwekezaji ingeweza kudaiwa kuwa ya 

mayatima, kwa kughafilika, walitaka kuirejesha kwa 
Mtume (Amani ya Allah na rehema Zake zimfikie) ili 
wajiokoe ili wasiingie katika madhambi kwa kukiuka 
sheria ya kiungu. Hapo aya nyingine ya Qur’an ikashuka: 

                                               

      

“Na ikiwa mnaogopa kuwa hamtowafanyia mayatima 
uadilifu, basi oeni mnao wapenda katika wanawake, 
wawili au watatu au wane. na mkiogopa kuwa hamwezi 
kufanya uadilifu, basi mmoja tu…” (4:3) 
 
Cha kusikitisha, stahamala ya kisheria kuhusu mitala 
iliyowekwa na Qur’an mara nyingi imekuwa ikitumiwa na 
Waislamu kwa mazingatio kidogo sana kulingana na hali 
zinazohitajika ndipo itekelezwe. Badala ya kuitazama kwa 
tahadhari na umakini mkubwa zinazoletwa na mazingira 
yaliyopelekea kuruhusiwa kwake na mazingira 
yaliyopelekea iamriwe, haki ya mitala imechukuliwa na 
wanaume wa baadhi ya jamii kama kibali cha kuingia 
katika mahusiano na kingono na wanawake kadhaa. 
 
Waarabu wengi hasa, mara tu wanapopata mali, 
wamefanya mitala kuwa ni sheria badala ya lisilofuata 
kawaida na ingawa hawakuvuka idadi ya wake wanne kwa 
wakai mmoja, walikimbilia kutoa talaka kila ilipoibuka 
hamu ya kubadili. Wametumia talaka ili kupata starehe za 
kidunia ingawa walijua kuwa ingawa ilikuwa halali, 
Mtume (rehema za Allah na amani zimfikie) aliitaja kuwa, 
“Halali inayochukiwa zaidi kwa Allah.” Zaidi ya hivyo, Qur’an 
iko wazi kabisa juu ya jinsi halali hii ya kuchukiza 
inavyoweza kutumika. Mahusiano ya ndoa yanapochoka 
na kuharibika basi kunapaswa kufanyika usuluhishi: 

                                               

          

“Na mkichelea kutakuwapo mfarakano baina ya mke na 
mume basi pelekeni muamuzi kutokana na jamaa za mume, 



12 
 

na muamuzi kutokana na jamaa za mke. Wakitaka 
mapatano Mwenyezi Mungu atawawezesha. Hakika 
Mwenyezi Mungu ni Mjuzi Mwenye khabari.” (4:35) 
 
Usuluhishi unaposhindikana, mume anaweza kutoa talaka 
moja, jambo hilo litasubiriwa kwa kipindi cha miezi mitatu 
na siku kumi, na baada ya hapo, talaka itakuwa imetimia. 
 
Katika kipindi hiki cha kuondoshwa kwa muda, mke 
lazima abakie katika kaya yake ya ndoa ili kwamba 
mumewe anaweza kuwa na fursa ya kuifikiria upya talaka 
hiyo, suluhisho halali linalochukiza mbele ya Allah. Aina 
hii ya talaka inaweza kutumika mara mbili baina ya mume 
na mke. Kama itatokea kwa mara ya tatu, basi itaanza 
kufanya kazi haraka, na wawili hao watakuwa 
wameachana moja kwa moja isipokuwa mpaka mwanamke 
aolewe na mtu mwingine halafu anaachika kwake. Qur’an 
inasema: 

                         

“T'alaka ni mara mbili. Kisha ni kukaa kwa wema au 
kuachana kwa vizuri.” (2:229) 

                                                  

                           

“Na kama amempa t'alaka (ya tatu) basi si halali kwake 
baada ya hayo mpaka aolewe na mume mwengine. Na 
akiachwa basi hapana ubaya kwao kurejeana wakiona 
kuwa watashikamana na mipaka ya Mwenyezi Mungu. Na 
hii ni mipaka ya Mwenyezi Mungu anayo ibainisha kwa 
watu wanao jua.” (2:230) 
 
Licha ya uwazi wa Qur’an kuhusu jambo hili, waume wa 
Kiislamu wakati mwingine wametoa talaka zote tatu kwa 
tamko moja. Baadhi ya wanasheria wa Kiislamu 
wanadukuduku la kuhifadhi kipindi cha utulivu ambacho 
Qur’an inawaruhusu wanandoa kutafakari upya, na 
wamesema kuwa talaka tatu zilizotolewa kwa tamko moja 
au kwa wakati mmoja, ni sawa na talaka moja tu. Hata 

hivyo, ’Umar ibn Al-Khattwab, khalifa wa pili wa Mtume 
(rehema za Allah na amani zimfikie) aliona jinsi watu 
walivyokuwa wakilichukulia urahisi suala la talaka, 
akahukumu kuwa utamshi wa talaka tatu utakuwa ni 
talaka tatu. Zaidi ya hivyo, mafundisho ya Mtume (Swalla 
Allahu ‘Alayhi Wassallam) juu ya jambo hili yanaweka 
sheria kuwa mtu haruhusiwi kumpa talaka mkewe katika 
mazingira fulani kama vile wakati wa hedhi au wakati wa 
baina ya hedhi mbili ikiwa, katika wakati huo kumefanyika 
tendo la ndoa (kujamiiana kumeharamishwa wakati wa 
hedhi). Swahaba mmoja wa Mtume (Amani ya Allah na 
rehema Zake zimfikie), Abdullah ibn ‘Umar alipovunja 
hukumu hii, Mtume (Amani ya Allah na rehema Zake 
zimfikie) alimwamuru kumrudisha mkewe. 
 
Hiyo ni mifano ya matendo ya kusikitisha katika baadhi ya 
jamii za Kiislamu zilizoelekea katika mtazamo usio wa 
hakika wa mfumo wetu wa kisheria unaoshikiliwa na 
baadhi ya wachunguzi. Badala ya hili, hata hivyo, Shari’ah, 
hususani sehemu zake zinazowahusu wanawake na 
masuala ya kikatiba, inabakia kuwa ni mfumo wa kipekee 
wa kisheria katika kuhifadhi haki za kibinaadamu na 
kuratibu jamii na mtu mmoja mmoja. 
 
Kwa hakika, ni bahati mbaya sana kuwa vipengele hivyo 
bora kabisa vya Shari’ah, vinavyosaidia utu kuliko mfumo 
mwingine wowote wa kisheria, vitapotezwa na tabia ya 
baadhi ya Waislamu ili kukuza sana ukali wa fikra ya 
adhabu katika Uislamu. Haya ni matokeo ya 
kutokuufahamu Uislamu kwa kiasi kikubwa ambapo 
Waislamu, wachilia mbali wanahistoria wageni, 
wameangukia. Uislamu haukuletwa ili kukata mkono wa 
mwizi au kumpiga mawe mzinzi, bali umekuja kulinda na 
kuhifadhi heshima ya kibinaadamu. Ukali wa adhabu kwa 
mkosaji imemaanisha zaidi tofauti badala ya kutumika 
papo hapo. Haya yametokana na ukweli kuwa vikwazo 
vingi vinapaswa kumalizwa kwanza kabla ya adhabu 
kutumika–jambo la ushahidi linahitaji jitihada kubwa 
ambapo kutoa adhabu kunaweza kushindikana. 

Cha ajabu basi, jamii ya Kiislamu haswa ni yenye sifa ya 
ukarimu na hali ya hulka moja. Haya ni baadhi ya matakwa 
yaliyowekwa na Uislamu ili kuweka ustaarabu wa hali ya 
juu. Na kwa hakika, vipengele vyenye kuijenga jamii hii 
iliyostaarabika, wanadamu, lazima wawe na ubora 
mkubwa kabisa wa tabia na akili iliyosukwa na kuainishwa 
na Muumbaji wao. 
 
Hata hivyo, ushawishi wa tamaa za kidunia umewandoa 
Waislamu kutoka katika kushikamana na amri za Mola 
wao Mlezi na si rahisi katika jamii ya Kiislamu ya leo 
kutarajia kuwakuta wengi wenye tabia za Kiislamu 
kikamilifu. Katika uzoefu wangu wa kimaisha, nimekutana 
na wachache sana na ninaweza kusema waziwazi kuwa Dk. 
Hassan Hathout ni miongoni mwao. Kwa hivyo 
nilifurahishwa sana na ombi lake kuwa niandike utangulizi 
katika kitabu chake ‘Kusoma Fikra za Muislamu’. Kusoma 
mawazo yake, hata kabla ya kusoma kitabu chake, 
kumenisaidia kuanza safari ya dunia ya “wazo halisi 
kuhusu uzuri na ubora.” 
 
Dk. Hathout anaufahamu Uislamu kiuhalisia, kadiri 
unavyopaswa kufahamika. Anamwamini Allah na tauhdi, 
sio tu suala la kukubali ufunuo wa kiungu na mafundisho 
ya Mtume, bali pia ni zao la juhudi za matumizi ya akili 
ambapo mantiki na utoaji hoja hutumika. Juhudi hizo za 
kiakili zinaendana na ushawishi mwingi wa Qur’an 
kumtaka mwanadamu afikiri, atafakari sana ulimwengu na 
kuwepo kwake ulimwenguni, kwani hili humzidishia 
mwanadamu kumjua Muumba. Qur’an inasema: 

                                 

“Hakika katika kuumbwa mbingu na ardhi na 
kukhitalifiana usiku na mchana ziko Ishara kwa wenye 
akili.” (3:190) 

                                     

                 

“Ambao humkumbuka Mwenyezi Mungu wakiwa wima na 
wakikaa kitako nawakilala, na hufikiri kuumbwa mbingu 
na ardhi, wakisema: Mola wetu Mlezi! Hukuviumba hivi 
bure. Subhanaka, Umetakasika! Basi tukinge na adhabu ya 
Moto.” (3:191) 
 
Hivyo, sura ya kwanza ya kitabu hicho, inaitwa “Allah,” 
huweka njia ya kumwezesha Muislamu kumjua Mola wake 
Mlezi na kwa hivyo kusaidia imani na kukubali kikamilifu. 
Mtindo wake mara moja ni wa kumvutia kijana na 
kumshawishi mtu mzima asiyeamini. Maelezo yake ya 
kimantiki wa mambo yenye kuashiria kuwepo kwa Allah 
humwongoza, katika sura ya pili, katika maelezo mengine 
zaidi ya kimantiki juu ya matokeo ya kuwepo kwa Allah, 
kama yalivyodhihirishwa na mwanadamu, katika maisha 
ya ufufuo na baada ya kifo. Katika tofauti kati ya 
mwanadamu na mnyama katika dini kuu tatu zenye 
kumwamini mungu mmoja zilizokuwa na mwanzo mmoja 
kwa baba yetu Ibrahim, zinazoitwa, Uyahudi, Ukristo na 
Uislamu. 
 

Sura ya tatu ya kitabu inavutia na kuna ufafanuzi usio wa upendeleo 
kuhusu Uislamu na uhusiano wake na dini hizo zingine mbili. Msomaji 
asiye Muislamu asiyeujua Uislamu  atashangazwa na muunganiko wa 

Uislamu na Ukristo. Qur’an inatuambia: 

                                   

                                 

“Hakika utawakuta walio shadidi kuliko watu wote 
katika uadui kwa walio amini ni Mayahudi na 
washirikina. Na utawakuta walio karibu mno kwa 
mapenzi ni wale wanao sema: Sisi ni Manasara. Hayo ni 
kwa sababu wapo miongoni mwao makasisi na wamonaki, 
na kwa sababu wao hawafanyi kiburi.” (5:82) 
 
Ustaarabu wa Kiislamu umeacha alama yake dhahiri katika 
ustaarabu wa Kimagharibi katika nidhamu mbalimbali 
katika sanaa. Imeipa dunia ya kimagharibi msingi ambao 
juu yake ungeweza kujenga ustaarabu wake wenyewe, 

kama ilivyooneshwa na matumizi ya mema ya namna 
zilizorekebishwa za maneno ya Kiarabu katika miamala 
yake.  Neno la Kiarabu kwa ajili ya chuo kikuu 
(“university”), jami’ah, mathalani, linatokana na neno jami’, 
ambalo ni neno linalomaanisha msikiti mkubwa wa mji au 
mahali. Misikitini ndipo elimu kama vile tiba, unajimu na 
sheria zilipokuwa zikifundishwa hapo awali, huku 
wanafunzi wakiwa wamekaa katika duara kuzunguka 
walimu wao. Hilo liliigwa huko Magharibi ambapo 
kuliwekwa majengo maalumu ya kufundishia na kupewa 
majina yaliyolingana na maana ya neno la Kiarabu, jami’, 
yaani, neno la Kilatini, universitas, au university kwa lugha 
ya Kiingereza cha sasa. Shahada aliyopewa mwanafunzi wa 
Kiislamu kwa kufanikiwa kumaliza masomo yake ilikuwa 
ijazah, inayokubaliana maana na neno license (leseni) 
ambalo ndilo jina la shahada ya kitaaluma katika baadhi ya 
nchi za Ulaya. 
 
Ifahamike kuwa kwa sasa mpasuko ulopita baina ya 
Waislamu na Wakristo ulitokana na sababu za kisiasa. 
Haukusababishwa na ujio wa Uislamu ama dini, na kama 
anavyoonesha mwandshi, ni makosa kueleza ustaarabu 
wenye nguvu wa leo kuwa ni Uyahudi-Ukristo. Hilo ni 
jaribio tu la kutia doa ukweli wa kihistoria unaoonesha 
mchango wa Waislamu wa hapo mapema juu ya ustaarabu 
huu, kwa kiasi kikubwa, kwa hakika, kuliko ule wa 
wayahudi. Ustarabu wa leo kwa hivyo, unafaa zaidi 
kuelezwa kama ni Uyahudi-Ukristo-Uislamu. Sura hii 
inafunua upana wa utukufu ambao Qur’an inampa Musa, 
mtume wa Wayahudi. Habari ya mapambano ya Musa na 
watu wake imekaririwa mara nyingi katika Qur’an, na kwa 
hakika jina Musa linarudiwa mara nyingi zaidi kuliko 
mtume wetu Muhammad, rehema na amani za Allah 
ziwafikie wote wawili hao. Majina ya nabii Ismail, Ishaq, 
Yakub, Musa, Harun, Dawud, Suleiman na Yusuf ni 
maarufu katika jamii ya Kiislamu. Yote hayo yanaashira 
kuwa ugomvi baina ya Waislamu na Wayahudi ni wa 
kisiasa na si wa kidini. Kwa hakika, huenda Wayahudi 
wakawa wa kwanza kukiri kuwa walipata usalama zaidi na 
kufanyiwa vyema zaidi katika dola ya Kiislamu kuliko 

kokote kwingine. Wakati uongozi wa Kiislamu 
ulipomalizika huko Uhispania, Wayahudi wa huko 
waliwakimbia watawala wapya na wakakimbilia katika 
dola zingine, zile za Uthmaniya. 
 
Kwa ishara hizo hizo, mafungamano ya stahamala na 
ushirikiano baina ya Waislamu na ulimwengu wa Wakristo 
yanaweza kuwa na nguvu sana, kutokana na unyoofu 
unaotakiwa kuwepo na utashi wa kisiasa. Tofauti baina ya 
dini hizo mbili hauleti uadui na kuna maslahi mengi ya 
pamoja yanayoweka hali ya kukomesha mabaki ya 
dhuluma zilizokuwepo na zinazoendelea kufanyiwa 
Waislamu. Ni wakati wa kukomesha yote hayo na 
kuungana katika kuondoa machungu na chuki 
zilizojengeka kwa zama nyingi. 
 
Sura ya nne ya kitabu hicho, ambayo ni ndefu na muhimu 
zaidi, inauchanganua Uislamu. 
 
Dk. Hathout kwa kifupi anaeleza Shari’ah, au mkusanyiko 
wa Sheria za Kiislamu, kutenganisha dini na siasa, na 
demokrasia. Anaendelea zaidi katika kushughulikia 
kipengele cha kiroho cha Kiislamu, yaani masuala ya ibada 
na ujumbe wa kimaadili unaowaadabisha Waislamu na 
kuwaingizia rehema na kupenda kila kitu chema. 
 
Ningependa tu kuongezea nukta moja muhimu juu ya 
maelezo mazuri sana ya Dr. Hathout kuhusu Shari’ah: 
Tofauti ya wazi lazima iwekwe baina ya mambo mawili: 
kwa upande mmoja, kuna hukumu za Qur’an na amri – 
chache kwa idadi na hukumu zilizoambatana katika 
maneno na matendo yaliyothibitishwa ya Mtume (rehema 
na amani za Allah zimfikie), abmapo zote zinaunda chanzo 
kitukufu na kisichobadilika cha sheria, kwa upande 
mwingine, kuna mkusanyiko mkubwa sana wa rai za 
kisheria zilizoletwa na wanasheria na wanazuoni wa 
Kiislamu kutoka madhehebu yote kwa karne nyingi. Sheria 
hizi zilizofuata baada ya hapo haziwabani Waislamu kidini 
na kwa hivyo hazichukuliki kuwa tukufu na 
kutokubadilika. 

Katika vyanzo vingine vya sheria ya Kiislamu ni kile 
wanachokiita wanasheria kuwa ni masalih mursalah, 
ambacho kinaweza kutafsiriwa kijuu juu kama “maslahi ya 
umma.” Wanasheria wa hapo zamani walitumia vyanzo 
hivyo ili kuweka hukumu mpya ili kukabili hali ambazo 
hazikuwepo wakati wa uhai wa Mtume (rehema na amani 
za Allah zimfikie) na kwa hivyo haziko katika maandiko, 
yaani Qur’an na Sunnah. Wanasheria pia walitumia kanuni 
ya maslahi ya umma kama nuru ya mwongozo ambapo 
maandiko yanaweza kutafsiriwa. Wengine walisonga 
mbele zaidi, kwa kutanguliza maslahi ya umma juu ya    
maandiko kulikokuwa na ukinzani kati ya hivyo viwili, 
ambayo ni hatua kali zaidi ambayo ni vigumu kuifikiria. 
 
Utafutaji unaendeleza mfululizo kuhusu matatizo mapya 
yaliyojitokeza kutokana na kubadilika kwa nyakati na 
mabadiliko yenye kuambatana na haja za jamii ya 
Kiislamu. 
 
Hivyo, kuwepo haja ya Shar’ah kukua kwake kumeanza 
muda mfupi baada ya kifo cha Mtume (rehema na amani za 
Allah zimfikie), na mmoja katika watu waliothubutu kuleta 
mabadiliko alikuwa khalifa wa pili, ‘Umar ibn Al-
Khattwaab, ambaye alikwenda mbali zaidi katika kuingiza 
au kusitisha kwa muda baadhi ya yaliyoletwa na Qur’an.3 
 
Utangulizi huu hata hivyo, si mahali sahihi pa kueleza kwa 
kirefu kuhusu mambo hayo, hivyo rai zangu zitajikita 
katika kuvuta fikra juu ya suala la ijtihad, au hoja za 
kisheria, zinazoendelea kushikamana zaidi na maandiko 
katika tafsiri zake kilugha bila ya fikra zaidi katika shabaha 
zake, mtazamo mwingine unaoangalia zaidi kusudio na 
hekima chini ya kutungwa sheria. 
 

                                                
3 Uamuzi wa halifa wa Umar ulikuwa, hata hivyo haukuwa holela, bali kwa kuzingatia ufahamu 
wake na kutafsiri amri za Qur’an na maanz ake katika hali iliyokuwepo ardhini. Katika matokeo 
hayo yote, aliomba ushauri wa maswahaba (wa Mtume) wasomi waliokuwepo na kuunda baraza 
lake la washauri, wote waliafikiana naye. 

Dk. Hathout amesimulia kisa cha wanajeshi waliokatazwa 
kuswali swala ya asr (alasiri) isipokuwa katika ardhi ya 
Bani Quraidhwah. 
 
Muda wa swala ya alasiri ulipokaribia kuisha kabla 
hawajafika katika kituo chao, baadhi yao waliamua 
kuswali, kwa kuizingatia kuwa tafsiri yao kuhusu amri ya 
Mtume (rehema na amani za Alah zimfikie) haikumaanisha 
kuwa waache kuswali, bali kuwa waende haraka 
palipokusudiwa. Wanajeshi wengine waliamua kufuata 
tafsiri ya kilugha na wakaacha kuswali mpaka wakafika 
katika kituo chao. Baadaye, Mtume (rehema na amani za 
Alah zimfikie) alikubali tafsiri zote mbili kuwa zilikuwa 
sahihi, kwa kuwa zote zilizingatia kigezo bora. ‘Umar ibn 
Al-Khattwab katika ijtihadi yake, alikuwa katika mwelekeo 
uliotazama zaidi hekima na lengo la kuwekwa sheria 
badala ya maana za kilugha tu au za maandiko. Katika 
kusoma kwangu rai za Dk. Hathout juu ya namna ya 
kutafsiri utungwaji sheria au kurekebisha au kuziendeleza 
ili kuingia hali mpya zenye kubadilika inaonesha kuwa 
ameegemea katika mwelekeo huo huo. 
 
Mtunzi amefanya vyema katika kueleza kinagaubaga 
uhusiano baina ya Uislamu na demokrasia. Serikali ya 
Kiislamu, kama ilivyoeleza katika Qur’an na Sunnah, 
haijumuishi namna mahsusi ya mfumo wa kitaasisi. Bali 
maandiko yalichofanya kilikuwa ni kuweka misingi mikuu 
ambayo taasisi yoyote itapaswa itegemee na kiongozi 
lazima achaguliwe na wengine na atawale kwa mujibu wa 
sheria tu. Suala la jamii linapaswa kusimamiwa na uamuzi 
wa wengi, ambalo kimsingi ni mfumo wa shura.  
 
Mtume (rehema na amani za Alah zimfikie), katika nafasi 
yake kama mkuu wa dola ya Kiislamu, alifungamana na 
muundo wa shura katika mambo ambayo hayakuelezwa na 
ufunuo wa kiungu. Kuhusu namna shura ilivyotumika, 
yaani mambo yote ya hali yake, yaliachwa ili kuamuliwa 
kwa mujbu wa haja na hali za kila wakati na mahali husika. 
Hivyo, kipengele muhimu sana cha kuweza kubadilika 
kirahisi kiliwekwa. Katika kuangalia zaidi kidogo historia 

ya ukhalifa wa ‘Umar, kwa kawaida, alikuwa akifanya 
shura msikitini. Jambo lilipokuwa gumu na kuhitaji fikra 
zaidi, aliipeleka hadharani katika mji kwa ajili ya 
kushirikisha wengi katika kutoa ushauri. Huko ilichukua 
siku kadhaa ili kufikia kikomo, kwa kuzungumzia jambo 
hilo mpaka ukafikiwa uamuzi wa wengi ambao kiongozi 
angelazimika kuufuata. Kwa kuongezea juu ya uongozi wa 
wengi kwa mujibu wa mfumo wa shura, Uislamu 
unaimarisha dhana ya haki za kibinaadamuu. Uhuru wa 
kuabudu, kuzungumza na kutembea, na usawa baina ya 
raia wa nchi, vyote vililindwa, kwa muda mrefu kabla 
mataifa mengine kuanza namna za taabu za kuingiza hayo 
katika mifumo yao. Kwa bahati mbaya, mengi 
yamebadilika tangu kuingia kwa Uislamu na sifa nyingi za 
zamani kabisa za mfumo wa kikatiba wa Kiislamu 
zimemomonyoka. Katika baadhi ya dola za Kiislamu, mtu 
hataweza kuepuka kushawishika kuwa kuna uhasama 
dhahiri baina ya Uislamu na demokrasia. 
 
Mwandishi ametoa maelezo dhahiri kwa maneno 
machache juu ya nguzo za Uislamu, ambazo kwa kawaida, 
Muislamu hujifunza tangu utotoni. Lengo ni kumpa 
msomaji asiye Muislamu picha ya wazi ya namna 
Muislamu anavyojibidiisha katika kukamilisha uhusiano 
wake na Muumba katika masuala ya ibada na katika 
kuchunga amri za Allah na makatazo kila siku. Ni katika 
sehemu hii ya mwisho ya maisha ya Muislamu, yaani 
mwenendo wake au tabia yake kwa wengine ambayo iko 
tayari kabisa kumshughulisha mtu. Hapa, kiwango cha 
kimaadili kilichowekwa na Uislamu ni cha juu na kimeenea 
katika vipengele vyote vya maisha, na kumfanya Muislamu 
wa kweli kuwa mkarimu, mstahamilivu na mwenye haya, 
anayejitahidi kuwatendea mema sana Waislamu wenzake 
kama ambavyo angewafanyia ndugu na jamaa zake. 
Mwandishi anadondoa mifano bora kutoka katika Qur’an 
na Sunnah iliyowaathiri Waislamu katika karne nyingi na 
kuweza kuwapa wasio Waislamu picha ya wazi kuhusu 
Uislamu ulivyo.   

Sura ya mwisho na ya tano inahusu masuala ya kisiasa na 
kijamii ambayo ina ubishani sana duniani kote. Maoni na 
ufumbuzi ulioendekezwa wa mwandishi ni fikra za 
ufahamu wake wa kina wa Shari’ah ya Kiislamu na kanuni 
za kimaadili zilizowekwa. Baadhi ya Waislamu wanaweza 
kutaka kutofautiana na nadharia za mwandishi au 
ufumbuzi. 
 
Tofauti hizo hizo za mtizamo, hata hivyo, zinakaribishwa 
katika Uislamu, na kanuni aliyotuwekea Mtume (rehema 
na amani za Alah zimfikie) katika hali hii ni kuwa “Mwenye 
kubidiisha akili yake katika kutafuta ukweli au ufumbuzi wa 
jambo na akapata jibu atapata malipo mara mbili, ihali 
anayeibidiisha akili yake na akakosa kuupata ukweli atapata 
malipo mara moja.”  
 
Kwa fikra zangu, juhudi za Dk. Hathout, anaochagua 
kutafuta hekima ya maandiko badala tu ya kuangalia 
maana ya kilugha, itampa malipo mara mbili, si mara moja. 

Utangulizi wa Mwandishi  
 
Nilizaliwa Misri wakati wa ukoloni wa Muingereza. Kwa kiasi kikubwa 
jambo hilo liliathiri mno maisha yangu, kwani kumbukumbu zangu za 
utotoni zilikuwa ni juu ya mama yangu akinikumbusha mara nyingi 
kwamba, "Wakati nikiwa na mimba yako niliweka nadhiri ya kukuita 
Hassan na kukuweka wakfu kwa ajili ya kuwatoa Waingereza Misri." 
Neno hilo lilinikaa moyoni. Matokeo yake? Sikuwa na uhuru wa kitoto 
wala ujana wa kujinafasi. Kukawa na sababu na kusudio katika maisha 
yangu.  
 
Kizazi changu kulifuata nyayo za vizazi vilivyotangulia katika kupambana 
na Waingereza kwa njia zozote zile zilizowezekana. Kwa Waingereza na 
vibaraka wao katika serikali ya Misri, sisi tulihesabiwa kuwa ni magaidi, 
lakini nchini mwetu na hata kwingine duniani tulikuwa wapigania uhuru. 
Sisi tulibahatika kuuona mwisho wa ukoloni wa Waingereza. Pale 
nilipokuja kuishi Uingereza baadaye kwa ajili ya kuendelea na masomo 
yangu, nilitokea kuwapenda na kuwaheshimu Waingereza. Nikabaini 
kwamba kumbe watu wanaweza kuwa na mitazamo tofauti kabisa na 
mitazamo na sera za nchi za nje za wanasiasa na viongozi wao. Jambo hilo 
lilinitokea tena baadaye nilipopafanya Marekani kuwa nyumbani kwangu. 
 
Umuhimu na dhamira viliwasha juhudi katika masomo yangu. Niliogelea 
na kufaulu vyema katika Taaluma ya viungo vya uzazi vya mwanamke, 
afya na utunzaji mimba (Obstetrics & gynecology (Obs & Gynae) na ili 
kuweka msingi imara wa kitaaluma nikahitimu na kutunukiwa shahada 
yangu ya uzamifu (Ph.D.) kutoka chuo kikuu cha Edinburgh, Scotland; 
Tasnifu yangu ilikuwa ni juu ya "Utafiti wa viinitete vya binaadamu cha 
kawaida na kile chenye kasoro.” ("Studies in Normal and Abnormal 
Human Embryogenesis"). Nilifurahi sana kufanikisha ndoto ya maisha 
yangu ya kuwa profesa wa chuo kikuu, mwenyekiti wa idara yangu, 
tabibu, mwanasayansi na mwalimu na kuwa na hadhi ya juu katika 
uwanja wangu wa kitaaluma kitaifa, kikanda na kimataifa. 

Hata hivyo, yote haya ilikuwa ni moja tu kati ya mapafu yangu mawili ya 
kupumulia. Mapenzi yangu mengine yalikuwa ni juu ya utafiti wa mambo 
ya kidini, hasa dini yangu na za wengine pia. Usomaji wangu haukuwa 
mdogo, ulikuwa mpana kama ule wa wanafunzi rasmi wa dini, lakini 
msingi wangu katika sayansi na tiba ulinipa nyenzo yenye thamani kubwa 
katika kuitafakari, kuifahamu, na kuitolea maelezo dini yangu. 
 
Nikiwa mwenye tamaduni mbili na lugha mbili, nilibaini kwamba 
Uislamu ni wenye kufahamika mno huko Ulaya kwa sifa hasi (hata wakati 
mwingine mimi hufikiri kuwa Waislamu wanapaswa kubeba sehemu ya 
lawama).  
 
Kashfa za wazi na upakaji matope dhidi ya Uislamu, umekuwa ndio lengo 
na ajira ya baadhi ya makundi katika siasa, vyombo vya habari na hata 
katika burudani. 
 
Mimi ni muumini wa ile dhana kuwa ni katika haki za msingi za 
kibinaadamu kwamba mtu afahamike kwa jinsi alivyo. Na ni muumini pia 
wa ile dhana kuwa amani, utangamano na uhusiano mwema kati ya watu 
unaweza kujengwa juu ya ufahamu sahihi tu na wala si juu ya uwongo na 
uzushi. Kwa njia hiyo watu watabaini yale wanayofanana na yale 
wanayotofautiana, na kutegemewa kuwa wataheshimu tofauti zao na 
kukubali kuvumiliana na kuishi pamoja nazo. 
 
Kitabu hiki ni mchango wa kinyenyekevu katika muelekeo huo kwa niaba 
ya dini ya Kiislamu, imani ya zaidi ya watu bilioni moja katika sayari hii. 
 
Ninakiwasilisha kwa MAPENZI. 
 
Mapenzi ni kutoka kwa Allah-Mtukufu. Chuki ni kutoka kwa Shetani. 
 
Hassan Hathout. 

Sura ya Kwanza 
 

MUNGU ALLAH-MTUKUFU? 
 
Nilimuuliza mjukuu wangu wa kike, "Je, wewe unamwamini Allah-
Mtukufu?" Alikaribia kuhamaki, akajibu, "Bila shaka," na halafu, huku 
akizuia pumzi zake, akaongezea, "Mama yangu ndivyo asemavyo!" Lakini 
kisha nikachukua kitabu chake kimoja na kumwuliza "Ni nani aliyeandika 
hiki?", na bila kusita akasoma jina la mwandishi. Nikiendeleza hoja hiyo, 
nilimuuliza, "Je, kama ninachana ukurasa wa mbele wenye jina la 
mwandishi na kukuambia kuwa kitabu hiki kimejiandika chenyewe, yaani 
bila ya mwenye kuandika, ungesemaje?" jibu lake bila ya shaka lilikuwa 
dhahiri kuwa "Haiwezekani", na mazungumzo yaliyosalia yakaenda 
vyema na kimantiki kuwa kitabu ni dalili ya kuwepo aliyekiandika, na 
vivyo hivyo uumbaji ni dalili ya kuwepo Muumba. 
 
Ni hoja nyoofu na rahisi, lakini ni itikadi kuu katika fikra ya Waislamu. 
Inawezekana kuwa huu ndiyo ulikuwa mchakato wa kiakili uliompelekea 
baba yetu Ibrahim (ajulikanae katika Uislamu kama Baba wa Manabii) 
kumjua Allah-Mtukufu. Huku akiwa hajavutiwa na masanamu 
waliyochonga watu wake na kuyaabudu, alianza kufikiria maumbile ya 
angani kama vile nyota, mwezi, na jua katika nafasi ya Uungu, na 
kuvikuta vyote vikiwa vyenye kunyenyekea kanuni fulani na kwa hivyo 
akamfikiria Mmoja aliyeziweka kanuni hizo. Maneno husika ya Qur’an, 
yanavutia sana:  

                                        

                                                  

                                             

                                   

"Na kadhaalika tulimwonyesha Ibrahim ufalme wa mbingu na ardhi, na 
ili awe miongoni mwa wenye yakini. Na ulipo muingilia usiku akiona 

nyota, akasema: Huyu ni Mola Mlezi wangu. Ilipo tua akasema: 
Siwapendi wanao tua. Alipo uona mwezi unachomoza alisema: Huyu 
ndiye Mola Mlezi wangu. Ulipotua akasema: Kama Mola Mlezi wangu 
hakuniongoa, nitakuwa katika kaumu walio potea. Na alipo liona jua 
linachomoza akasema: Huyu ndiye Mola Mlezi wangu. Huyu mkubwa 
kuliko wote. Lilipo tua, alisema: Enyi watu wangu! Mimi simo katika 
hayo mnayo fanyia ushirikina.” (6:75-78) 
 
Pamoja na hayo, dhana ya Allah-Mtukufu si mashuhuri kama mtu 
anavyoweza kufikiria. Nilishangaa kukuta kuwa wengi katika 
wanasayansi wenzangu katika duru za kitaaluma huko Ulaya na Marekani 
na si katika eneo lilikuwa la kikomunsti tu, walikuwa ni wakana-mungu. 
Mimi mwenyewe nilijitahidi sana kuwa hivyo katika hatua fulani ya 
maisha yangu. Ilikuwa ni mkumbo katika kipindi fulani, baada tu ya vita 
vya pili vya dunia, miongoni mwa wanafunzi wa chuo kikuu katika nchi 
yangu ya Misr. Nilijaribu kuchukuzana na rika langu lakini kamwe 
nilishindwa kujiingiza katika dhana ya ulimwengu usio na Mungu. Suala 
hilo hatimaye lilikufa pindi siku moja jioni nilipofungua kamusi ili 
kutafuta maana ya neno ambapo wazo liliponiibukia: chukulia kuwa mtu 
mmoja alinishauri kuhusu mpangilio usio na makosa wa maneno katika 
kamusi katika mpangilio wake wa kialfabeti, kuwa ilikuwa ni matokeo ya 
mlipuko katika duka la mchapishaji ndio uliosababisha herufi kulipuliwa 
angani na zilipoanguka zikapatikana, katika mpangilio huu ulivyo katika 
kamusi wa kialfabeti. Akili yangu iliemewa kulikubali hilo! 
 
Kama Yeye ni Muumbaji, maana yake ni kuwa hakuna kitakachokuwa 
"zaidi" kuliko Yeye katika hali yoyote, au vinginevyo, Atakuwa 
"mpungufu" kuliko kitu kingine, Angekuwa na mipaka, na hili 
lisingekubaliana na dhati ya Upweke wake au Chanzo cha awali 
kinachozungumzwa na falsafa. Mizani Yake katika sifa Zake zote unaweza 
kuelezwa katika hali ya kutokuwa na kikomo. Bila ya shaka, hatuwezi 
kufahamu maana halisi ya usopeo, lakini tunapaswa kukiri kuwa hlo ni 
maumbile, kwa kuwa sisi tuna upeo, na chenye upeo hakiwezi kufahamu 
msopeo. Allah-Mtukufu kwa hiyo hana upeo. Yeye kwa hiyo ana uwezo 
wa kutufahamu ingawa sisi, kwa kuwa kwetu na upeo, hatuwezi 
kumfahamu, na tunamjua Yeye kwa kujua alama Zake na dhahiri ya 
viumbe vyake na kwa kuwa kisicho na upeo hakiwezi kugawanyika kwa 
mbili au tatu au zaidi (ukweli wa kihisabati), ni wazi basi kuwa hawezi 
kuwepo mungu mmoja wa Wayahudi, mwingine mmoja wa Wakristo, 
mwingine mmoja wa Waislamu, mwingine wa Wahindu na tena 

mwingine wasioamini mungu, n.k. Allah-Mtukufu ni Mmoja! Ni Tauhidi 
hii ya mungu ndiyo iliyo katika mzizi wa imani ya Kiislamu na imani ya 
Waislamu. 
 
Wakati kiwakilishi "Yeye" kinapotumika kumkusudia Allah-Mtukufu, bila 
ya shaka hakibebi vidokezo vya jinsia. 
 
Allah-Mtukufu yuko mbali na mchanganuo huo na inabaki kuwa suala la 
matumizi ya kilugha ambayo yote mawili yana ukomo na ni mtapanyo. 
Tukizizungumzia lugha, pia ni jambo la kuzingatia kuwa baadhi ya lugha 
(kikiwemo Kiingereza) hazina neno la kumwonesha Muumbaji Mmoja 
Mtukuka na huweka herufi kubwa kwenye neno Mungu ili kutofautisha 
dhidi ya miungu mingine (iliyobuniwa na watu, kwa herufi ndogo "g". 
Lugha nyingine zina jina maalumu kwa ajili Yake ambalo ni Allah katika 
Lugha ya Kiarabu. Vyovyote vile, mtu anaposoma God (Kiingereza), Dieu 
(Kifaransa), Adonai (Kihebrania), au Allah (Kiarabu).... kwa ajili ya 
upembuzi. Mara kwa mara swali hilo nimeulizwa katika hadhara 
mbalimbali nilizozungumza, "Ikiwa utamwabudu Mungu, basi Allah ni 
nani?" Wakati mwingine, kuuliza huku hakutokani na watu mbumbumbu, 
kwani baadhi ya wanazuoni wanayasema haya katika kinasa sauti au 
katika maandiko kuwa Waislamu hawamwabudu Mungu na wana 
Mungu wao peke yao wanayemwita Allah! 

Sura ya Pili 
 

Ili iweje? 
 

Itikadi ya Kiislamu 
 
Mungu ni. 
 
Mtu atauliza, "Ili iwe nini?" Je tuna haja ya kuhangaika kama Allah-
Mtukufu ni kadha au si kadha, au ni swali ambalo ni la kisomi linalovutia 
raghba ya nadharia ya wasomi wa dini na wanadharia wa kifalsafa tu? 
Kuna umuhimu gani wa kuwepo au kutokuwepo kwa Mungu na athari 
inayogusa maisha yetu halisi kama jamii ya kibinaadamu? 
 
Tujaalie kuwa Mungu Yeye ni Muumba wa mwanzo na wa mwisho, 
utafiti juu ya Uumbaji wake papo hapo unaonesha kuwa sisi wanaadamu 
tumepambanuka dhahiri kulinganisha na viumbe wengine ambao mpaka 
sasa tumeweza kuwatafiti. Kuanzia atomi mpaka kundi la nyota, vyote 
vinatii kanuni zinazoviongoza. Atomi zetu tulizoumbwa kwazo na 
molekuli ni sawa na katika Asili na ndani mwetu vinatii kanuni hizo. 
Kadiri zinavyokuwa changamani zaidi na kutengeneza asidi ya kiini 
(nucleic acid) (molekuli yenye kujinakili yenyewe ambayo ni kiambato cha 
msingi katika uhai), kemia inaungana na baiolojia ambayo pia inatii 
kanuni zake za kibaiolojia. kwa mnasaba huu, ni ajabu kubwa kuwa sisi 
tunafanana na wanyama wa daraja la juu. Nilipokuwa shuleni tulikuwa 
tukifundishwa kuwa Mtu alikuwa ni  kilele cha himaya ya wanyama. Hata 
hivyo, kwa kiasi fulani hatujitambui kuwa sisi ni wanyama. Ingawa 
tunashirikiana kimaumbile na wanyama katika mifumo ya mzunguko wa 
damu, hewa, usagaji chakula, ujenzi na uvunjaji vunjaji kemikali mwilini, 
kinga, mwendo, hisi, uzazi, n.k., sisi pia tunajua kuwa si maumbile 
yanayotufanya sisi kuwa wanaadamu. Miongoni mwa jinsi zote 
tulizozichunguza ni viumbe waliopituka elimu ya viumbe. Sisi ni viumbe 
ambao hatuchungwi na elimu ya viumbe.  

Tuna silika na misukumo inayofanana lakini wanyama wanaelekea 
kwenye yao bila kusita, ambapo kuelekea kwetu kunaongozwa na mfumo 
tata ulio pituka mpangilio wa asili..  
 
Tunashirikiana Baiolojia na wanyama, lakini hata hivyo sisi huenda mbali 
zaidi ya maumbile na kuingia katika ulimwengu wa maadili, kanuni na 
ulimwengu wa kiroho. Kwa hakika, ni kweli kusema kuwa sisi ni viumbe 
wa kiroho tuliowekwa katika chombo cha kimaumbile ambayo ni 
viwiliwili vyetu. Wale ambao miongoni mwetu ambao shughuli yao katika 
maisha ni kutimiza haja (na tamaa) za upande wao wa kimaumbile na 
kupunguza upande wa kiroho, wanaweza kuhesabiwa kimajazi kuwa ni 
wanyama. 
 
Tunapomchunguza mwanaadamu, tunagundua kuwa Muumba ametupa 
sisi sifa kuu nne ambazo ni mahususi kwa jinsi yetu pekee: Maarifa, 
kutambua wema na uovu, uhuru wa kuchagua na uwajibikaji. 
 
(1) Maarifa. Tuna mapenzi ya maarifa  na hutaka tuyaongeze zaidi na 
zaidi. Ubongo wetu umejengwa ili kufanya uchunguzi, kufikiri, kusawiri, 
kuchambua, kufanya majaribio na kuhukumu. Hutamani sana tujue 
yaliyopita na kufumbua mafumbo ya Asili inayotuzunguka, na sisi 
hutunza kumbukumbu na kuaridhia ujuzi wetu kwa njia mbalimbali. 
 
(2) Dhana ya wema na uovu. Inaweza kuwa si sahihi kutarajia kuwa 
daima jema huvutia na ovu kuwa la kuchukiza. Maisha ya mwanaadamu 
yalivyo tata, kushaurikia kwa akili ya mwanaadamu na kuegemea kwake 
kwenye lile analoliona yeye sawa na ukweli kuwa uovu unaweza kuwa 
wenye kushawishi, bila shaka kunaweza kukakanganya muonekano halisi, 
lakini dhana kuu daima ipo palepale.. 
 
(3) Uhuru wa kuchagua. Uhuru wetu wa kuchagua umechipuka kutokana 
na  "kujitawala" ambako Muumba ameipa jinsi hii. Ni dhahiri kuwa uhuru 
huu una mipaka na unachukua nafasi tu ambayo juu ya hapo haifanyi 
kazi. Hata hivyo, ndani wa uwanja huu, uhuru ni msingi mkuu ambao 
una umuhimu mkuu katika maisha ya mwanaadamu. 
 
(4) Muhaasabah: Ni uhuru huu wa kuchagua ambao ndio kigezo cha 
uwajibikaji wa mwanaadamu. Ni katika asili yetu kuwa sisi 
tunawajibishwa na kuwa na wajibu kwa maamuzi yetu. Si uvumbuzi wa 
dini, kuwa hata katika jamii ya wakana mungu kama utakiuka taa za 

kuongozea magari barabarani utatozwa faini. Katika ulimwengu wa dini, 
itakuwa na maana kuwa mpaka mtu awe huru, ndipo  atapokabiliwa na 
hukumu katika Siku ya Hukumu. Uhuru kwa hiyo ndio kiini na msingi 
wa kuwa mwanaadamu, ama uwe unaitazama katika mtizamo wa kidini 
au wa kidunia. Allah-Mtukufu aliumba jinsi ambao watawajibika kwa 
matendo yao; kwa hiyo, Allah-Mtukufu aliumba jinsi ambayo sifa bainifu 
yake ni uhuru. Matukio yaliyo nje ya wigo wetu wa kuamua au uwezo wa 
kuathiri ni mambo ya "kudura", na, bila ya shaka, hatujawajibishwa 
kutokana nayo. 
 
Sisi kwa hiyo, spishi inayoongoza maisha ya mjadala ndani ya nafsi zetu 
na endelevu na ufanyaji maamuzi endelevu. Mara kwa mara, huwa 
tunahemka na tunayumba baina ya tunachokijua kuwa ni sahihi na 
tunachokijua kuwa si sahihi na kukimbilia katika nguvu ya utashi na 
welekevu wetu wa kujizuia unapoelekezwa, au vinginevyo, sisi 
tunaangukia katika lisilo sahihi na lazima tukabili athari za vitendo vyetu.  
 
Wanyama wamesamehewa na mapambano haya yenye kuendelea ndani 
ya nafsi; hivyo hufanya chochote wanachohisi kukifanya bila ya kuwepo 
lawama. Maandiko yanatuambia kuwa malaika hufanya mema wakati 
wote, lakini hayo ni kwa sababu hawajui uovu ni nini. Wengine kwa kuwa 
hufuata walichopangiwa, wakati sisi hufuata maamuzi. Kwa hakika huu 
ni utukufu wa utu. Inaelezea kwanini Allah-Mtukufu, kwa mujibu wa 
maandiko, aliwaamuru malaika wamsujudie Adam ingawa wao 
wameepushwa na dhambi na Adam hakuepushwa, na wakamtii; 
isipokuwa Shetani ambaye alikataa kutokana na kiburi na akawa adui wa 
Allah-Mtukufu na Mwanaadamu. 
 
Sasa totoke nje ya mada kidogo na tuangalie mambo mawili: moja 
linahusu Ulimwengu kwa upana na nyingine juu ya mwanaadamu. 
Tunavyousoma zaidi Ulimwengu kisayansi ndivyo tunagundua zaidi 
kuwa tunaishi katika ulimwengu wa kanuni zilizosawazishwa kwa 
uangalifu mkubwa ambapo hitilafu ndogo tu itapelekea kuangamia kwa 
ulimwengu mzima. 
 
Sasa tuangalie jamii za kibinaadamu na tunawaona watu wanaoishi 
maisha yao kamili katika tunayoyaita maovu au dhambi, na wanaonekana 
kijuujuu kuwa wanayafurahia, na mwishowe wanakufa. Kinyume chake 
wengine, wanapitisha maisha yao wakipambana kwa ajili ya ukweli, 
wakipigania haki na wakiteseka kwa ajili ya msimamo wao, na hatimaye 

wanakufa. Je, hayo ndio basi? Je, umauti unaweza kuwa ndio mwisho 
kabisa wa namna zote mbili za maisha? Kuna jambo kutoka hisia zetu za 
ndani kabisa linakataa kukubali hilo. Kuwapi basi kuwajibika? Kama 
mauti yangekuwa mwisho wa yote basi kutakuwa na mgongano na 
uwiano wenye ulinganifu mkubwa uliofudikiza ulimwengu mzima. 
Hitimisho pekee kwa hiyo, ni kuwa, mauti HAYAWEZI kuwa mwisho. 
Mauti hayawezi kufuatiwa na ombwe bali kufuatiwa na maisha mengine 
ambapo ulinganifu unahifadhiwa na uwajibikaji kutimizwa. Hii ni akhera 
ambayo dini zinaieleza, ambapo watu watahukumiwa na Allah-Mtukufu, 
Hakimu wa Mwisho, katika Siku ya Hukumu. 
 
Allah-Mtukufu ametupa uhuru na anatudhibiti katika uwajibikaji. Sisi si 
viumbe watimilifu, wala hatukuumbwa tuwe hivyo. Tunatakiwa tujitahidi 
kadiri ya uwezo wetu katika kukabili taabu na matamanio, na mara kwa 
mara hiyo "jitihada kadiri ya uwezo wetu" haikosi hitilafu. Tunapambana, 
na uhai wetu ni mapambano yasiyokoma. Inakubalika kiakili kuwa Allah-
Mtukufu anatambua jitihada zetu, anafahamu bidii zetu na anatupenda 
kama viumbe wake watukufu zaidi. Kwa hakika, angependa kutuona 
tukifaulu mtihani wa uwajibikaji, pamoja na uhuru wetu wa kuchagua. 
Njia bora zaidi ya kufanya hilo ni kuendelea kumkumbuka Yeye kama 
kimbilio la Mwisho na Mola Mlezi, wa kheri na shari kama 
anavyotubainishia, na kuhusu Siku ya Hukumu isiyoepukika pindi 
tutakapowajibishwa. Ameyafanya haya kwa kuwachagua baadhi ya watu 
katika jamii ya kibinaadamu, akiwasiliana nao kwa namna Yake (k.v. 
mazungumzo ya moja kwa moja, mbao zilizoandikwa, wahy au kutuma 
malaika) na kuwapa wao kazi ya kubeba ujumbe Wake kuwapelekea 
wanaadamu wenzao: (ambao ni) kumwabudu Allah-Mtukufu, Yeye 
Pekee, kutenda mema na kujizuia dhidi ya maovu, na daima mara kwa 
mara kukumbuka uwajibikaji wako usioepukika mbele Yake katika Siku 
ya Hukumu isiyokimbilika. Hii ndiyo dhana ya unabii, na katika historia 
yote mwanaadamu amepokea idadi kubwa ya manabii na wajumbe. 
Katika mlolongo huu mrefu, baadhi yao wametajwa kwa majina katika 
maandiko, baadhi yao walipewa maandiko kutoka kwa Allah-Mtukufu, na 
wengine walipewa uwezo kutoka kwa Allah-Mtukufu wa kufanya miujiza 
fulani. Watatu wa mwisho katika mlolongo huu wa manabii ni dini tatu za 
dini ya mungu mmoja ya kutokana na Mafundisho ya Ibrahim, ambazo ni 
Uyahudi, Ukristo, na Uislamu. 
 
Wote hao watatu wote ni wajukuu wa Mkuu wa familia-Ibrahim, 
Muhammad (Swalla Allahu ‘Alayhi wasallam) kupitia kwa Ismail na 

Mussa na Yesu kupitia kwa Is’hak. Ismail na Is’hak walikuwa watoto 
wawili wa kiume wa Ibrahim. 
 
Mpaka hapa tulipofika inafaa kugusia kuwa kwa Wayahudi, mlolongo wa 
manabii unakomea kwenye Uyahudi. Kwao wao, Yesu hakuwa Masihi na 
wala mama yake, Mariam, mwanamke msafi kama alivyodai. Wakingali 
bado wanamngojea Masihi na wanaukana Ukristo kuwa ni dini ya kiungu. 
Kwa Wakristo, mlolongo huo unaishia kwenye Ukristo. Wao, pasi na 
kujali msimamo wa Wayahudi, wanautambua Uyahudi kama dini ya 
kiungu.  
 
Uislamu, kwa upande mwingine, unatambua dini zote mbili Uyahudi na 
Ukristo kuwa ni dini kutoka kwa Allah-Mtukufu licha ya ukweli kuwa si 
Wayahudi wala Wakristo wanaoamini Uislamu kuwa hivyo, wala 
Muhammad (Swalla Allahu ‘Alayhi wasallam) kuwa ni Nabii wa kweli na 
mjumbe wa Allah-Mtukufu. Ni sehemu ya imani ya kila Muislamu 
kumwamini Musa na Taurati na Yesu na Injili, na vitabu vilivyotangulia 
manabii.  
 
Kwa hakika katika Qur’an, maandiko ya Uislamu ambayo Waislamu 
wanaamini kuwa ni maneno halisi ya Allah-Mtukufu, Waislamu husoma:  

                                        

                                            

       

"Amekuamrisheni Dini ile ile aliyo muusia Nuhu na tuliyo kufunulia 
wewe, na tuliyo wausia Ibrahim na Musa na Isa, kwamba shikeni Dini 
wala msifarikiane kwayo. Ni magumu kwa washirikina hayo unayo 
waitia. Mwenyezi Mungu humteua kwake amtakaye, na humwongoa 
kwake aelekeaye.” (42:13) 
 
Mpaka hapa tulipofika, Maelezo mafupi kuhusu Qur’an yanaweza 
kuwasaidia wasiokuwa Waislamu. Waislamu wanaamini kuwa Allah-
Mtukufu Ndiye chanzo cha Qur’an, neno kwa neno na fasaha, na ndivyo 
iilivyofikishwa kwa Aliye mtukufu wa daraja Muhammad (Swalla Allahu 
‘Alayhi wasallam) kupitia kwa malaika Jibril. ukubwa wake, ni kama 
Biblia, lakini haikuteremshwa yote kwa mara moja. Ilikuja katika vipande 
vifupi vifupi vyenye kueleza mada kadha au zikitoa maelezo kuhusu 

masuala na matukio, na kuteremshwa kwake kulikamilika katika kipindi 
cha miaka ishirini na tatu.  
 
Aliye mtukufu wa daraja Muhammad (Swalla Allahu ‘Alayhi wasallam) 
alipokuwa akipokea sehemu ya Qur’an na kutaka kuifikisha kwa wafuasi 
wake, alikuwa akifanya kama vile anaweka fungua semi (“) na funga semi 
(”), mwanzoni kwa kusema "Allah-Mtukufu anasema:" na mwishoni kwa 
kusema "Amesema kweli Allah-Mtukufu." Papo hapo yakahifadhiwa 
katika nyoyo za watu na pia kuandikwa katika vifaa vya kuandikia 
vilivyokuwepo wakati huo. Qur’an ilipokamilika, Muhammad (Swalla 
Allahu ‘Alayhi wasallam) aliiweka katika mpangilio wake wa mwisho 
(pasi na ulazima wa mfuatano wa matukio lakini kutokana na maelekezo 
ya Allah-Mtukufu), na imehifadhiwa tangu wakati huo mpaka hii leo, 
katika lugha yake ya asili na muweko wake, neno kwa neno na herufi kwa 
herufi. Qur’an, kama andiko ni ya kipekee katika namna yake. 
 
Ikishatarjumiwa, hatuiiti Qur’an tena, bali tarjama au maana yake kwa 
sababu tarjama yoyote ni maneno ya mwanadamu na si maneno ya asili ya 
Allah-Mtukufu. Lugha ya Qur’an ni Kiarabu, ambayo (hiyo Qur’an 
imethibitika kuwa ni muujiza wa kifasihi usiogezeka. Iliwapa Waarabu 
changamoto katika uhai wa Nabii walete mfano wake lakini walishindwa, 
japokuwa wao walikuwa wakijifakharisha kwa uwezo wa fasihi yao. 
Baadhi ya maadui wakubwa wa Uislamu kwa wakati huo waliikubali 
baada tu ya kusikiliza ibara za Qur’an. 

Sura ya Tatu 
 

Uislamu na (Dini) zingine 
 
Tayari tumeshataja katika Sura zilizopita kuhusu utukufu wa 
Mwanaadamu na kustahiki kwake kuwa kiumbe kipenzi mbele ya Allah-
Mtukufu. Kwa mujibu wa Qur’an kila mwanaadamu hupewa heshima 
kwa fadhila ya kuwa tu ni mwanaadamu kabla hata watu 
hawajagawanywa kwa misingi ya imani au uzawa. 
 
Qur’an inasema:  
 

                                             

      

“Na hakika tumewatukuza wanaadamu, na tumewapa vya kupanda nchi 
kavu na baharini, na tumewaruzuku vitu vizuri vizuri, na 
tumewafadhilisha kwa fadhila kubwa kuliko wengi miongoni mwa tulio 
waumba.." (Q17:70) 
 

Uislamu unasisitiza umoja wa wanaadamu kama familia. 

                                         

                                  

 “Enyi watu! Mcheni Mola wenu Mlezi aliye kuumbeni kutokana na nafsi 
moja, na akamuumba mkewe kutoka nafsi ile ile. Na akaeneza kutokana 

na wawili hao wanaume na wanawake wengi. Na tahadharini na 
Mwenyezi Mungu ambaye kwaye mnaombana, na jamaa zenu. Hakika 

Mwenyezi Mungu ni Mwenye kuwaangalieni. ." (Q4:1) 
 
Watu wote wako sawa katika haki za msingi za mwanaadamu, 
zikijumuisha haki ya uhuru wa mtu kuchagua dini bila ya kutezwa nguvu, 
kwani katika Uislamu fursa ya "fikra nyingine" imehifadhiwa vyema na 
kulindwa. Uislamu si dini iliyojitenga, na hakuna mwanaadamu, kiongozi 
wa dini au mfuasi, anayeruhusiwa, kuweka mipaka ya huruma ya Allah-

Mtukufu na msamaha, au kuzungumza kwa niaba Yake katika kutoa 
malipo au adhabu. Hakimu wa mwisho ni Allah-Mtukufu tu Peke Yake.  

                             

“… Kisha marejeo yenu ni kwa Mola wenu Mlezi, naye atakuambieni 
mliyo kuwa mkikhitalifiana.” (Q6:164) 
 
 
WATU WA KITABU: WAYAHUDI NA WAKRISTO 
 
Miongoni mwa watu Wayahudi na Wakristo ndiyo waliyo karibu zaidi na 
Waislamu na wao wamepewa cheo cha kuitwa watu wa Kitabu. Wao ni 
wenzao katika imani ya Mungu Mmoja Allah-Mtukufu na waliopokea 
maandiko kutoka Kwake, Taurati kwa Nabii Musa na Injili kwa Yesu 
(Nabii Isa bin Mariyamu). Nao pia wana imani katika mlolongo wa unabii, 
na wengi katika marafiki zetu Mayahudi na Wakristo hushangazwa 
wanaposikia kuwa manabii wanaotajwa katika Biblia pia ni manabii katika 
Uislamu. Dini hizo tatu zina kanuni za kimaadili zinazofanana. Qur’an 
inasema;  

                                                 

                                       

“Semeni nyinyi: Tumemuamini Mwenyezi Mungu na yale tuliyo 
teremshiwa sisi, na yaliyo teremshwa kwa Ibrahim na Ismail na Is-hak 
na Yaakub na wajukuu zake, na waliyo pewa Musa na Isa, na pia waliyo 
pewa Manabii wengine kutoka kwa Mola wao Mlezi; hatutafautishi 
baina ya yeyote katika hao, na sisi tumesilimu kwake.” (2:136)  
 
Neno Uislamu lina maana ya kujisalimisha kwa unyenyekevu kunako 
matakwa ya Allah-Mtukufu. 
 
Waislamu wanaruhusiwa na Uislamu kula chakula cha watu wa Kitabu 
(isipokuwa kile kilichoharamishwa kama vile pombe au nyama ya 
nguruwe) na Waislamu wanaweza kufanya vivyo hivyo kwa kuwapa 
chakula chao;  

                                     

“Leo mmehalalishiwa kila vilivyo vizuri. Na chakula cha walio pewa 
Kitabu ni halali kwenu, na chakula chenu ni halali kwao….." (Q5:5).  

Muislamu mwanamume anaruhusiwa kumchukua Myahudi au Mkristo 
anayefuata mafundisho sahihi ya Nabii Isa bin Mariyamu kama mke kwa 
kumuowa (uhusiano uliyo wa karibu mno uliyo barikiwa).  

                                          

                 

“…Na pia wanawake wema miongoni mwa Waumini, na wanawake 
wema miongoni mwa walio pewa Kitabu kabla yenu, mtakapo wapa 
mahari yao, mkafunga nao ndoa, bila ya kufanya uhasharati wala 
kuwaweka kinyumba." (Q5:5)  
 
Katika hali hiyo itakuwa haramu kwa mume Muislamu kumlazimisha 
mkewe kuingia katika Uislamu, kwani itakuwa ni kinyume na agizo la 
Qur’an;  

       

"…Hapana kulazimisha katika Dini…" (Q2:256). 
 
Kwa hakika utakuwa ni wajibu wake wa kidini kuhakikisha haki za 
mkewe kuabudu kwa mujibu wa imani yake. 
 
Katika Dola ya Kiislamu, tamko rasmi la kisheria kuhusu Watu wa kitabu 
ni “Wana haki zao na wana majukumu wanayopaswa kuyafanya na sisi 
hali kadhalika tuna majukumu kwao”.  Wana haki sawa katika hifadhi ya 
jamii na mafao mengine yanayotolewa na dola. Waislamu wameonywa 
dhidi ya vitendo vya ubaguzi au kisasi au chuki kwa Watu wa kitabu, na 
Aliye mtukufu wa daraja Muhammad (Swalla Allahu ‘Alayhi wasallam) 
amesema,  
 
"Yeyote atayemdhuru mtu miongoni mwa Watu wa kitabu ni kama vile 
kanidhuru mimi mwenyewe." 
  
Ukweli ni kwamba, tangu mwanzoni, jamii ya Kiislamu ilikuwa inaishi 
pamoja na jamii zingine na kadhalika inafahamu misimamo ya dini 
mbalimbali. Mara baada ya Muhammad (Swalla Allahu ‘Alayhi wasallam) 
kuhamia Madinah kusimamisha dola ya kwanza ya Kiislamu, mkataba 
uliandikwa baina ya makabila yote yakijumuisha makabila ya Kiyahudi 
yaliyoishi pale, kwa kuweka uhuru wa kidini na haki na wajibu sawa. 

Wala Uislamu si dini ya watu maalumu. Bali ni wito kwa watu wote 
ulimwenguni (na si dini ya Waarabu au ya mataifa ya Mashariki kama 
wanavyodhani). Ingawa inawalingania watu wote pamoja na Watu wa 
kitabu, kushindwa kwao kuukubali haikuwa sababu ya kuwaona wao 
kuwa ni adui. 
 
Kwa hakika, neno "kafiri" chanzo chake ni Ulaya zama za Vita vya 
Msalaba kuwakusudia Waislamu.  
 
Wema unatambulika popote ulipo;  

                                        

“Wote hao si sawa sawa. Miongoni mwa Watu wa Kitabu wamo watu 
walio simama baraabara, wanasoma Aya za Mwenyezi Mungu nyakati 
za usiku, na pia wanasujudu." (Q3:113)  
 
Hakuna mtu au kundi kinachoweza kudai kuhodhi rehema ya Allah-
Mtukufu au kuwanyima wengine,  

                                 

                           

“Hakika Walio amini, na Mayahudi na Wakristo, na Wasabai; yeyote 
atakaye muamini Mwenyezi Mungu na Siku ya Mwisho na akatenda 
mema basi watapata malipwa yao kwa Mola wao Mlezi, wala 
haitakuwa khofu juu yao, wala hawatahuzunika. ." (Q2:62) 
 
 

Tofauti za Kiitikadi 
 
Mambo yanayofanana kati ya Uislamu na Uyahudi na Ukristo ni mengi na 
tofauti sana na wanavyodhani watu wa Magharibi. Kwa hakika, Uislamu 
uko karibu zaidi na Ukristo na Uyahudi kuliko zilivyo hizo dini mbili 
baina yao zenyewe kwa kuwa Uislamu unazitambua dini hizo kuwa zina 
asili kutoka kwa Allah-Mtukufu, ilhali Wayahudi hawautambui Uislamu 
wala Ukristo katika hali hiyo. Kuhusu hili itaonekana kwetu kuwa neno 
"Uyahudi-Ukristo" ni potofu, na kwa rai yetu limetungwa, kisiasa, kwa 
lengo moja tu, nalo ni la kuwabagua Waislamu. Maelezo yanayofaa kwa 
ustaarabu wetu wa sasa ungekuwa Uyahudi-Ukristo-Uislamu kwa kuona 

kuwa dini hizo tatu zenye mizizi yake katika mila ya Ibrahim na kujua 
kuwa ustaarabu wa enzi za Uislamu uliosheheni msingi wa ustaarabu wa 
sasa. Ulikuwa ustaarabu ambapo Waislamu, Wayahudi, na Wakristo, na 
wengine wameishi kwa amani na haki chini ya mfumo wa kuvumiliana na 
ushirikiano. 
 
Pamoja na wingi wa mambo yanayofanana, ni vizuri tukazifahamu baadhi 
ya tofauti za kiitikadi zilizopo baina ya Waislamu na umma zingine zenye 
misingi ya Imani ya Ibrahimu. Muhutasari wa ujumla utatolewa pasi na 
kuwepo dhamira yoyote ya kupambana na au kushambulia imani 
nyingine, bali ni  kuwawezesha wasomaji Wayahudi na Wakristo kuweka 
wazi na kutathimini upya misimamo yao kuhusu Uislamu, badala ya 
kuendeleza kashifa na kuendeleza uadui na nia mbaya inayotokana na 
uelewa uliopotoka. 
 
Mosi kabisa, huenda, inatokana na jinsi Waislamu wanavyomuitakidi 
Allah-Mtukufu na wao wanavyo jikabilisha Kwake. Allah-Mtukufu ni wa 
milele, asiye na upeo na mkamilifu katika sifa Zake zote. Ni muhali kwetu 
kufahamu kuhusu umbo lake au kumweleza kwa namna yoyote 
inayomwekea ukomo au kumshusha chini ya hali yake ya kutokuwa na 
upeo. Lugha ya heshima sana hutumika wakati wa kumtaja Allah-
Mtukufu. Kwa hivyo jambo geni katika akili za Waislamu kusoma (katika 
Biblia) kuwa Allah-Mtukufu alitembea katika Bustani ya Eden, au kuwa 
aliwakusanya malaika na kuwaambia kuhusu Adam "Tazameni, mtu huyo 
anakuwa mmojawapo katika sisi", au Allah-Mtukufu kufanya jambo 
halafu anajuta kuwa asingelifanya, au kuwa Allah-Mtukufu kufanya kazi 
kwa siku sita na halafu akapumzika katika siku ya saba, au kuwa kuna 
mtu alishindana mieleka na Allah-Mtukufu na (akakaribia) kumshinda 
Yeye. 
 
Kipengele kingine kinahusu manabii na mitume walioteuliwa na Allah-
Mtukufu. Waislamu wanaamini kuwa hawa waliteuliwa na Allah-
Mtukufu kwa yoye mawili, kufikisha ujumbe wake na kuwa ruwaza kwa 
umma zao. Wakati wowote ambao umma utakuwa umetereza na kurejea 
katika kuabudu masanamu, au umemshirikisha Allah-Mtukufu au 
kwenda kombo na maadili aliyoyaamrisha Allah-Mtukufu, watu hao 
(mitume na manabii) walitumwa ili kukumbusha na kusahihisha njia. 
Kama ukamilifu wa mwanaadamu ungelikuwa unafikika, basi wao 
wangelikuwa katika vifani na mfano halisi wa wema.  

Simulizi, zinazosimuliwa katika Biblia, kuwa manabii waliongopa, au 
kufanya madhambi makubwa (kama vile Yakubu kujivika ngozi ya 
kondoo ili aonekane kwa baba yao Is’haq. (aliyekuwa kipofu) kama 
nduguye Esau ambaye ngozi yake ilikuwa na nywele nyingi, ili apate 
Baraka za baba yake zilizomstahiki nduguye (Esau), na baba yake 
alipokuja lijua hilo akasema hana awezalo kufanya (kubadilisha matokeo), 
na (eti) Mungu akaliridhia hilo, ni jambo lililo tofauti kabisa na 
mafundisho ya Kiislamu),. Wala manabii hawafanyi dhambi za kimwili 
kama Lut kulewa na kujamiiana na mabinti zake wawili). Hitimisho pekee 
lililo wazi kwa Waislamu ni kuwa mambo haya ni lazima yatakuwa 
yameingizwa na mwanaadamu katika maandiko. 
 

Wayahudi 
 
Ni jambo la kawaida kwa Waislamu kuwaita Wayahudi kuwa ni binamu 
zao kwa kuwa Ibrahim alikuwa babu wa Muhammad (Swalla Allahu 
‘Alayhi wasallam) kupitia kwa Ismail na wa Israel (Yakubu) na wanawe 
kupitia kwa Is’haq. Kama inavyojulikana vyema, ndoa ya Ibrahim kwa 
Sarah aliyekuwa tasa mpaka alipozidi sana kwa umri. Sarah, kwa 
kuhurumia mumewe, alimuhimiza amuoe mjakazi wake aitwaye Hagar. 
Hagar alishika uja uzito na kumzaa Ismail. Baada ya hapo, Sarah (kwa 
wivu), alishindwa kuvumilia kuishi na Hagar akamtia joto mumewe 
kuwahamisha, naye akawapeleka ambako baada ya karne kadhaa pakawa 
ni jiji la Makka, ambapo Mtume Muhammad alikujia kuzaliwa baadae 
hapo. Uchungu wa mama kutafuta maji baada ya kumalizika chakula chao 
na kuibuka kusikotarajiwa kwa kisima cha Zam-Zam na ambacho 
huadhimishwa kila mwaka na Waislamu miongoni mwa ibada za Hajj, pia 
kuzuru Ka’aba, msikiti wa kwanza wa kumwabudu Mungu Mmoja, 
uliojengwa na Ibrahim na Ismail wakati wa ziara mojawapo ya Ibrahim 
kwao. Allah-Mtukufu alitaka pia, Sarah akiwa hedhi yake imekoma, 
ashike uja uzito na kumzaa Is’hak, baba wa Yakubu ambaye jina lake 
baadaye lilibadilika na kuwa Israel, baba wa Wana wa Israel kumi na 
wawili. 
 
Waislamu hujihisi hupatwa na fazaa wanapoona makundi makubwa ya 
Wayahudi na Wakristo hawamchukulii Ismail kuwa ni mtoto wa Ibrahim 
kwa kuwa mama yake alikuwa ni suria. (Mwanzo 16:3)  

Katika nakala yangu ya Toleo la Mfalme James la Biblia Takatifu4 jina 
Ismail halikuwepo kabisa katika faharasa, na niliweza kulipata kwa 
kutafuta jina la Ibrahim kama ufunguo. Mara nyingi Mwanzo (16:16, 17:23, 
25, 26; 21:11) inamtaja Ismail kama mwanaye (Ibrahim), na kwa hivyo 
kufanya isiwezekane kukataa kuwa ni mwanaye. Kwa kuongezea, kwa 
kufuatilia upande wa mama kwa wana wa Israel, Mwanzo inatueleza kuwa 
Israel alioa mabinamu wawili, Rachel na Leah na vijakazi wao wawili, 
Zilpa na Bilhah, na kutokana na hao wanne, ndipo walipopatikana Wana 
wa Israel kumi na wawili. Hata hivyo hakuna hata mmoja aliyepata kudai 
kuwa yeyote katika wao hakuwa katika wana wa Israel kwasababu mama 
zao wengine walikuwa wajakazi! Kwanini basi kuwe na sura mbili kuhusu 
Ismail? Tunasoma Mwanzo (22:2) inaeleza kuwa Allah-Mtukufu 
alimwambia Ibrahim, 
  
"Mchukue mwanao, mwanao wa pekee Is’hak, umpendaye, ukaende zako mpaka 
nchi ya Moriah, ukamtoe sadaka ya kuteketezwa huko juu ya mlima mmojawapo 
nitakaokuambia", Waislamu huona kuwa kutajwa kwa jina la Is’hak 
kumeingizwa kwa makusudi, kwa kuwa hakuna wakati ambapo Is’hak 
alikuwa mtoto pekee wa Ibrahim kulingana na mwanzo 17:24-26, akiwa ni 
mdogo kwa Ismail kwa miaka kumi na tatu, na wote wawili walikuwa hai 
mpaka baba yao alipofariki!  
 
Kumbukumbu ya jaribio hili kwa Ibrahim na kunyenyekea kwake kwa 
Allah-Mtukufu hata mpaka katika kiasi cha kumchinja mwanaye wa pekee 
(Ismail) kila mwaka huadhimishwa na Waislamu kama mojawapo ya 
matendo ya Hijjah. Hata hivyo, kwa mtizamo wa Waislamu, wote wawili, 
Ismail na Is’hak wamebarikiwa sawasawa na walikuwa manabii 
wabarikiwa na wapendwa. 
 
Katika Qur’an kuna takriban rejea hamsini za Wayahudi au Wana wa 
Israel, ambazo mbali ya kumtaja Mussa kiasi cha mara 137 na Taurati mara 
kumi na nane. Wamemwagiwa Sifa njema nyingi, pia na stahiki yao ya 
lawama na makemeo. Mifano ni: 

                                                  

                                       

                                                
4 King James version, Great Britain: Collins World, 1975. 

                                     

                                         

                                           

              

"Enyi Wana wa Israili! Kumbukeni zile neema zangu nilizo kuneemesheni, 
na nikakuteuweni kuliko wote wengineo. Na iogopeni Siku ambayo mtu 
hatomfaa mtu kwa lolote, wala hayatakubaliwa kwake maombezi, wala 
hakitapokewa kikomboleo kwake; wala hawatanusuriwa. Na vile tulipo 
kuokoeni kwa watu wa Firauni walio kupeni adhabu mbaya, 
wakiwachinja wana wenu wa kiume na wakawawacha hai wanawake; 
na katika hayo ulikuwa ni mtihani mkubwa ulio toka kwa Mola wenu 
Mlezi. Na tulipo ipasua bahari kwa ajili yenu na tukakuokoeni, 
tukawazamisha watu wa Firauni, na huku mnatazama. Na tulipo 
muahidi Musa masiku arubaini, kisha mkachukua ndama (mkamuabudu) 
baada yake, na mkawa wenye kudhulumu. Kisha tukakusameheni baada 
ya hayo, ili mpate kushukuru. ." (2:47-52) 
 

                                              

                         

"Na hakika tuliwaweka Wana wa Is raili kikao chema, na tukawaruzuku 
vitu vizuri. Nao hawakukhitalifiana mpaka ilipo wafikia ilimu. Hakika 
Mola wako Mlezi atahukumu baina yao Siku ya Kiyama katika yale 
waliyo kuwa wakikhitalifiana." (10:93) 
 
Ifahamike kuwa Wayahudi wakati wowote walipokaripiwa kwa hakika 
ilikuwa ni kwasababu walifanya jambo ambalo Qur’an imeliona kuwa lina 
mgongano katika dini ya Kiyahudi yenyewe (Biblia hali kadhalika katika 
sehemu mbali mbali imewaonesha kuwa mayahudi walikuwa 
hawamwamini Mungu (Mf 2, Wafalme 17:7-23). Qur’an haituhumu 
mayahudi kama watu, au kabila au kundi. Panatakiwa ukweli uzingatiwe 
ipasavyo kuwa kwa kipindi kirefu Wayahudi walikuwa ndio pekee 
waliokuwa na imani ya Mungu Mmoja katika dunia iliyokuwa na upagani 
au kuabudu masanamu, Qur’an inalikubali hili. Lakini pamoja na kuja 
kwa Ukristo na baadaye Uislamu, madai ya Wayahudi kuwa na uhodhi 
wa imani ya Mungu Mmoja inakosa nguvu, na pamoja na dhana yao 

wanayoshikilia mpaka leo ya kuwa wao ni taifa teule Angalau hiki ndicho 
Wakristo na Waislamu wanachokihisi. 
 
Uislamu kwa ukweli haiukubali dhana ya taifa teule. Allah-Mtukufu 
anasema katika Qur’an: 

                                               

          

"Enyi watu! Hakika Sisi tumekuumbeni kutokana na mwanamume na 
mwanamke. Na tumekujaalieni kuwa ni mataifa na makabila ili mjuane. 
Hakika aliye mtukufu zaidi kati yenu kwa Mwenyezi Mungu ni huyo 
aliye mchamngu zaidi katika nyinyi. Hakika Mwenyezi Mungu ni 
Mwenye kujua, Mwenye khabari.." (49:13) 
 
Watu wanaweza kuwa wazuri au wabaya kwa kigezo cha wema na sio 
kwa kuwa wanatokana na kizazi fulani. Hili liko wazi kabisa kwenye 
Qur’ani kuhusu ahadi ya Allah-Mtukufu kwa Ibrahim: 

                                                 

        

"Na Mola wake Mlezi alipo mjaribu Ibrahim kwa kumpa amri fulani, 
naye akazitimiza, akamwambia: Hakika Mimi nitakufanya uwe 
mwongozi wa watu. Akasema: Je, na katika vizazi vyangu pia? Akasema: 
Ahadi yangu haitawafikia wenye kudhulumu. " (2:124) 
 
Suala jingine limezalika kutokana na Ahadi aliyotoa Allah-Mtukufu kwa 
Ibrahim katika Biblia, "nami nitakupa wewe na uzao wako baada yako, 
nchi hii unayoikaa ugenini, nchi yote ya Kanaan kuwa milki ya milele." 
(Mwanzo 17:8).  
 
Utata wa tatizo la Palestina unatokana na tafsiri ya Wayahudi kuwa "uzao 
wa Ibrahim" inawahusu Wayahudi tu. Hivyo basi Wayahudi wengi leo hii 
wanaamini kuwa ni Wayahudi pekee ndio wenye haki ya kuishi katika 
ardhi ile, ni chini ya karne iliyopita tu nchi ilikuwa na Wapalestina 
Waislamu na Wakristo ambao waliishi kwa amani pamoja na Wayahudi 
wachache waliokuwemo. Baadae Wapalestina walio wengi 

wakaondoshwa kwa nguvu kutoka katika majumba na ardhi zao na 
Wazayuni ambao walianzisha taifa la kizayuni la Israel.5 
 
Basi bila shaka Wapalestina waislamu na wakristo hawajichukulii kama ni 
watu wa nje ambao wanatakiwa kuhama au kuishi kama watu wa daraja 
la pili (tabaka la pili) katika ardhi yao na ardhi ya babu zao kwa maelfu ya 
miaka. Ni vigumu wao kumeza kauli kama ya Golda Meir aliposema, 
"Hakuna kitu kiitwacho Wapalestina, hawa hawapo," (Sunday Times, June 
15, 1969. Imenukuliwa kutoka R. Garaudy, The case of Israel (London: 
Shorouk International, 1983), 37. au ile kauli ya Joseph Weitz, mkuu wa 
Mfuko wa Kitaifa wa Kiyahudi, "Baina yetu wenyewe lazima iwe dhahiri 
kuwa hakuna nafasi kwa mataifa mawili katika nchi hii." (Davar (Israel), 
September 29, 1967) 
 
Waislamu hawaoni tatizo la Palestina kama ni mapigano baina ya dini Bali 
ni mgongano baina ya makundi mawili wenye hoja tofauti na malengo. 
Bila shaka, ingelikuwa sahihi zaidi kidini kutafutu suluhu ya amani (kwa 
mujibu wa dini zote)    Ufumbuzi wa amani ni ule unaozingatia haki na 
uadilifu ambao ndio uhakikisho pekee wa kudumu kwake. Ufumbuzi wa 
amani uko mbali na kuwa kwake matokeo yaliyowafikiwa baina ya wenye 
nguvu na walio dhaifu. Ubabe kama wa Versailles6 usitawale meza ya 
mazungumzo, bali uungwana wenye uoni wa mbali utumike katika kufika 
suluhu.  
 
Tunaamini kuwa Allah-Mtukufu ameamua sehemu hii ya dunia iwe 
sehemu ya kukutana na si ya kuachana kwa imani tatu zenye msingi wa 
mafundisho ya Ibrahim ili kudhihirisha uvumilivu na Ucha-Mungu na 
kusherehekea umoja wenye kukusanya tofauti zilizo baina yao. Yote 
mawili, akili ya kawaida na dini zifuate mwelekeo huo kama tu pande 
zote zitafungua masikio na nyoyo zao kwenye sauti ya Allah-Mtukufu. 
Tunajua kuna watu katika pande zote wanaofanya maombi sawa na haya. 
 
Kihistoria, mahusiano kati ya Waislamu na Wayahudi yanabadilika mara 
kwa mara, lakini si kwa sababu Uislamu unaufanyia uadui Uyahudi bali 
migongano ina sababu zake za kutokea. Hata hivyo yatupasa kukiri kuwa 
historia ya Uislamu haikuwa siku zote ikifuata mafundisho sahihi ya 
                                                
5 Ili ujue historia hii angalia kitabu cha Elias Chacour, ‘Blood Brothers kilichochapwa na Grand Rapids: 
Chosen Books, 1984. 
6 Makubaliano ya suluhu ya Marseilles ya Mwaka 1919 baina ya Ujerumani kwa upande mmoja na Mataifa 
makuu mengine mane, yalikuwa ni kuikandamiza Ujerumani 

Uislamu. Hilo lililotokea wakati Fulani wa madikteta, nao Wakristo na 
Wayahudi walikuwa na gawio lao la namna hiyo hiyo. Lakini katika hili 
waliokuwa wakiumia zaidi walikuwa ni Waislamu. 
 
Katika dunia ya Waislamu, Wayahudi kamwe hawakupata taabu yoyote 
kama maovu waliyofanyiwa na Ulaya ya Wakristo kwa karne nyingi, 
ikijumuisha maangamizi ya watu katika karne hii. Ilikuwa katika Mataifa 
ya Wakristo ambapo Wayahudi walipachikwa jina kuwa ni Wauaji wa 
Mungu na wakalazimishwa walipie hilo kwa uuaji mmoja wa kikatili ya 
jumuia ya watu hadi mwingine. Hata adui alipokuwa ni Muislamu, Ulaya 
mara kwa mara iliwajumuisha Wayahudi kama "Hasara iliyo bega kwa 
bega." Vita vya Kwanza vya Msalaba vilianza kwa muauaji ya maelfu ya 
Wayahudi huko Ulaya, pamoja yakiwa na madai waliyojihalalishia: 
 
 "Tumeanza kutembea njia ndefu ya kuwapiga maadui wa mungu katika 
Mashariki, na tazameni mbele ya macho yetu wapo marafiki zake wabaya 
kabisa, Wayahudi. Lazima washughulikiwe kwanza" (Cohn Norman. The 
Pursuit of the Millennium. Imenukuliwa kutoka Bamber Gascoigne, The 
Christians (London: Jonathan Cape, 1977, p.113) 
 
Mwaka 1492, Wayahudi walifukuzwa kutoka Hispania kutokana na 
ushindi wa Ferdinand na Isabella juu ya Waislamu. Tofauti na ahadi 
zilizotangulia, kulikatazwa kwa Waislamu na Wayahudi kutekeleza dini 
zao. Halafu kukaagizwa waishi kwa taabu hadi kufa au kufukuzwa kama 
hawakubatizwa katika Ukatoliki. Wayahudi wengi walichagua kwenda 
Uturuki, makao ya Khalifa wa Kiislamu na wakapokelewa kwa ukarimu. 
Sultan aliwakejeli Ferdinand na Isabella kwa kuwafukuza Wayahudi kwa 
kusema, "Wanaitia umasikini dola yao na kuitajirisha ya kwangu." Kipindi 
cha Waislamu huko Hispania kilikuwa katika wakati ambao mchango wa 
Wayahudi kwenye ustaarabu ulikuwa umestawi. Huenda wa kupigiwa 
mfano ni Maimonides ambaye alikuwa mwanafunzi wa mwanafalsafa wa 
Kiislamu Ibn Rushd (Averroes) wa Cordova, na baadaye, alipohamia Misr, 
alikuwa daktari mahususi wa Salahuddin (Saladin, wa Vita maarufu vya 
Msalaba).  
 
Katika kitabu chake, ‘My people’7 (ambayo ilitengenezewa filamu za 
Televisheni). Bwana Abba Eban, mwanazuoni wa kiyahudi, 
mwanahistoria na aliyekuwa waziri wa mambo ya nje, amesema kuwa, 

                                                
7 Ebbban,  Abba. My people. New York: Behrman, 1968. 



44 
 

Wayahudi walikuwa na matukio mawili katika wakati wa historia yao 
waliyotendewa uadilifu, moja katika nchi ya Waislamu ya Hispania na ya 
pili, hivi sasa, Marekani (USA). Kwa karne nyingi, wakazi wa Kiyahudi 
katika nchi za Kiislamu walipata usalama na ustawi. Mpaka leo nchi 
nyingi za Kiislamu zina jamii kubwa za Kiyahudi, ambao, bila ya kujali 
athari za jeraha la tatizo la Palestina, wanaishi maisha mazuri kuliko 
wenzao Waislamu na Wakristo. 
 
 

Wakristo 
 

                                                   

                                              

                                               

                                           

                                               

                                             

                                                    

                                              

                                             

                                           

                                                

                                             

 

"Na mtaje Maryamu katika Kitabu, pale alipo jitenga na jamaa zake 
mahali upande wa mashariki; Na akaweka pazia kujikinga nao. 
Tukampelekea Roho wetu, akajifananisha kwake sawa na mtu. 
(Maryamu) akasema: Hakika mimi najikinga kwa Mwingi wa Rehema 

aniepushe nawe, ukiwa ni mchamngu. (Malaika) akasema: Hakika mimi 
ni mwenye kutumwa na Mola wako Mlezi ili nikubashirie tunu ya 
mwana aliye takasika. Akasema: Nitampataje mwana hali mwanaadamu 
yeyote hajanigusa, wala mimi si kahaba? (Malaika) akasema: Ndio hivyo 
hivyo! Mola wako Mlezi amesema: Haya ni mepesi kwangu! Na ili 
tumfanye kuwa ni Ishara kwa watu, na Rehema itokayo kwetu, na hilo ni 
jambo lilio kwisha hukumiwa. Basi akachukua mimba yake, na 
akaondoka nayo mpaka mahali pa mbali. Kisha uchungu ukampeleka 
kwenye shina la mtende; akasema: Laiti ningeli kufa kabla ya haya, na 
nikawa niliye sahaulika kabisa! Pakatangazwa kutoka chini yake: 
Usihuzunike! Hakika Mola wako Mlezi amejaalia chini yako kijito 
kidogo cha maji! Na litikise kwako hilo shina la mtende, utakuangushia 
tende nzuri zilizo mbivu. Basi kula, na kunywa, na litue jicho lako. Na 
pindi ukimwona mtu yeyote basi sema: Hakika mimi nimeweka nadhiri 
kwa Mwenyezi Mungu ya kufunga; kwa hivyo leo sitasema na mtu. 
Akenda naye (mwanawe) kwa jamaa zake amembeba. Wakasema: Ewe 
Maryamu! Hakika umeleta kitu cha ajabu! Ewe dada yake Harun! Baba 
yako hakuwa mtu muovu, wala mama yako hakuwa kahaba. 
Akawaashiria (mtoto). Wakasema: Vipi tumsemeze aliye bado mdogo 
yumo katika mlezi? (Mtoto) akasema: Hakika mimi ni mtumwa wa 
Mwenyezi Mungu. Amenipa Kitabu, na amenifanya Nabii. Na amenijaalia 
ni mwenye kubarikiwa popote pale niwapo. Na ameniusia Sala na Zaka 
maadamu ni hai, Na nimtendee wema mama yangu. Wala hakunifanya 
niwe jeuri, mwovu. Na amani iko juu yangu siku niliyo zaliwa, na siku 
nitakayo kufa, na siku nitakayo fufuliwa kuwa hai.." (19:16-33) 
 
Haya ni mojawapo katika masimulizi ya kisa cha Yesu katika Qur’an. 
Qur’an inamtaja kwa jina "Yesu" mara ishirini na tano, kwa jina la "Masihi" 
mara kumi na moja na kwa jina la “mwana wa Mariam" mara mbili. 
Mariam ametajwa kwa jina mara thelathini na nne na kwa jina la 
"Aliyehifadhi ubikira wake" mara mbili. Hatukusudii kutoa orodha ndefu 
wakati nukuu chache zinatosha kuonesha heshima kubwa ambayo Yesu 
na Mariam waliyopewa katika Uislamu. 
 
Waislamu tunashangazwa na kupigwa bumbuwazi tunapoona wasomi 
maarufu na wataalamu na, linaloumiza zaidi, kanisa kuufikiria Uislamu 
na Waislamu kama maadui wa Kristo. Kinyume chake, Wakristo wengi 
wasiojua na waliopotoshwa hushangaa tunapowaambia kuhusu heshima 
na mapenzi tuliyo nayo kwa Yesu na Mariam pamoja na kuwa na tofauti 
za kiimani. 

                                                     

             

"Na pale Malaika walipo sema: Ewe Maryamu! Hakika Mwenyezi Mungu 
anakubashiria (mwana) kwa neno litokalo kwake. Jina lake ni Masihi Isa 
mwana wa Maryamu, mwenye hishima katika dunia na Akhera, na 
miongoni mwa walio karibishwa (kwa Mwenyezi Mungu)." (3:45) 

                                       

"…Hakika Masihi Isa mwana wa Maryamu ni Mtume wa Mwenyezi 
Mungu, na neno lake tu alilo mpelekea Maryamu, na ni roho iliyo toka 
kwake… " (4:171) 

                                    

"Na mwanamke aliye linda uke wake, na tukampulizia katika roho yetu, 
na tukamfanya yeye na mwanawe kuwa ni Ishara kwa walimwengu. " 
(21:91) 
 
Tofauti ya msingi na ya wazi kati ya Uyahudi na Ukristo ni msimamo wao 
kuhusu Yesu, ambao Waislamu wanaamini kuwa alikuwa mkweli na 
Nabii wa Mungu kwa wafuasi na jamaa zake Wayahudi. 
 
Qur’an inasema,  

                                      

                                         

             

“Enyi mlio amini! Kuweni wasaidizi wa Mwenyezi Mungu, kama alivyo 
sema Isa bin Mariamu kuwaambia wanafunzi wake: Nani wasaidizi 
wangu kwa Mwenyezi Mungu? Wakasema wanafunzi: Sisi ni wasaidizi 
wa Mwenyezi Mungu! Basi taifa moja la Wana wa Israili liliamini, na 
taifa jingine lilikufuru. Basi tukawaunga mkono walio amini dhidi ya 
maadui zao, wakawa wenye kushinda. ” (61:14) 
 
Wale waliomkataa Yesu na kumtuhumu mama yake wote hawa 
wanakemewa na kukaripiwa na Qur’an mara kwa mara: 

                                                 

                                            

                                       

“Na pia kwa kufuru zao na kumsingizia kwao Maryamu uwongo 
mkubwa, Na kwa kusema kwao: Sisi tumemuuwa Masihi Isa, mwana wa 
Maryamu, Mtume wa Mwenyezi Mungu - nao hawakumuuwa wala 
hawakumsalibu, bali walifananishiwa tu. Na hakika walio khitalifiana 
katika haya wamo katika shaka nayo. Wao hawana ujuzi nayo wowote, 
ila ni kufuata dhana tu. Wala hawakumuuwa kwa yakini. Bali Mwenyezi 
Mungu alim- tukuza kwake, na hakika Mwenyezi Mungu ni Mwenye 
nguvu, Mwenye hikima.” (4:156-158) 
 
Uislamu hivyo basi, moja kwa moja inaondosha fikra kuwa Wayahudi 
walimwaga damu ya Yesu. Aliyekamatwa na kusulubiwa alikuwa 
mwingine na sio Yesu (huenda alikuwa Yuda Eskarioti) tofauti na 
inavyofikiriwa na Wakristo. 
 
Ikiwarudi Wayahudi kwa kutokumkubali Yesu, Qur’an inasema: 

                                              

                                           

"Na hakika tulimpa Musa Kitabu na tukafuatisha baada yake Mitume 
wengine. Na tukampa Isa, mwana wa Mariamu, hoja zilizo waziwazi, na 
tukamtia nguvu kwa Roho Takatifu. Basi kila walipo kufikieni Mitume 
kwa yale ambayo hayapendwi na nafsi zenu, mlijivuna; wengine 
mkawakanusha, na wengine mkawauwa." (2:87) 
 
Waislamu pia wanaamini miujiza aliyoifanya Yesu kwa idhini ya Allah-
Mtukufu na ambayo Qur’an imeitaja: 

                                        

                                          

                                                

                                          

      

"Na pale Mwenyezi Mungu atapo sema: Ewe Isa bin Maryamu! Kumbuka 
neema yangu juu yako, na juu ya mama yako, nilipo kutia nguvu kwa 
Roho Takatifu, ukazungumza na watu katika utoto na utuuzimani. Na 
nilivyo kufunza kuandika na hikima na Taurati na Injili. Na ulipo 
tengeneza udongo sura ya ndege, kwa idhini yangu, kisha ukapuliza 
ikawa ndege kwa idhini yangu; na ulipo waponesha vipofu na wakoma 
kwa idhini yangu; na ulipo wafufua wafu kwa idhini yangu; na nilipo 
kukinga na Wana wa Israili ulipo wajia na hoja zilizo wazi, na 
wakasema walio kufuru miongoni mwao: Haya si lolote ila ni uchawi 
mtupu! " (5:110) 
 
Sauti ya kusifu hupanuka na kuwaenea wafuasi wa Yesu wote, Wakristo 
wa mwanzoni na wale wa wakati wa Aliye mtukufu wa daraja 
Muhammad (Swalla Allahu ‘Alayhi wasallam) walioukataa wito wa 
Uislamu, na pamoja na tofauti za kiitikadi ambazo tutazieleza hivi punde. 

                                        

                                              

                           

"Tena tukafuatisha nyuma yao Mitume wengine, na tukamfuatisha Isa 
bin Mariamu, na tukampa Injili. Na tukajaalia katika nyoyo za walio 
mfuata upole na rehema. Na umonaki (utawa wa mapadri) wameuzua 
wao. Sisi hatukuwaandikia hayo, ila kutafuta radhi za Mwenyezi Mungu. 
Lakini hawakuufuata inavyo takiwa kuufuata. Basi wale walio amini 
katika wao tuliwapa ujira wao. Na wengi wao ni wapotovu. ." (57:27) 

                                      

                                  

“Hakika utawakuta walio shadidi kuliko watu wote katika uadui kwa 
walio amini ni Mayahudi na washirikina. Na utawakuta walio karibu 
mno kwa mapenzi ni wale wanao sema: Sisi ni Manasara. Hayo ni kwa 
sababu wapo miongoni mwao makasisi na wamonaki, na kwa sababu 
wao hawafanyi kiburi. " (5:82) 

Hebu sasa tutafakari baadhi ya maeneo ambapo Waislamu na Wakristo 
wana imani tofauti. 
 
La kwanza miongoni mwayo ni kuwa Waislamu, wanaamini ubikira wa 
Bikira Mariam, kwa kusema kuwa Yesu aliumbwa na Allah-Mtukufu bila 
ya baba na hawasemi "amezaliwa" na Allah-Mtukufu. Kwa wao Allah-
Mtukufu ametakasika dhidi ya sifa hizo za kimaumbile, kwa kuwa yeye ni 
wa milele na mkamilifu, ameelezwa katika Qur’an kuwa:  

                                         

"Sema: Yeye Mwenyezi Mungu ni wa pekee. Mwenyezi Mungu 
Mkusudiwa. Hakuzaa wala hakuzaliwa. Wala hana anaye fanana naye 
hata mmoja." (112:1-4)  
 
Imani ya utoto wa kilugha wa Yesu kwa Allah-Mtukufu ni tofauti na 
imani ya Kiislamu (ingawa inakubalika kusema hivyo, kwa sitiari, sisi sote 
ni wana wa Allah-Mtukufu). 
 
Pia haikubaliki katika itikadi kuwa Mariam ni mama wa Mungu. Wote 
wawili, Mariam na Yesu ni "wanaadamu" wenye heshima kubwa katika 
Uislamu, na ukweli kuwa Yesu alizaliwa bila ya baba hauwezi, kwa 
mujibu wa mafundisho ya Kiislamu, kumfanya yeye awe "mwana 
mzaliwa wa pekee wa Allah-Mtukufu." Qur’an inaeleza:  

                                                    

   

"Hakika mfano wa Isa kwa Mwenyezi Mungu ni kama mfano wa Adam; 
alimuumba kwa udongo kisha akamwambia: Kuwa! Basi akawa.. " (3:59)  
 
Kwa mujibu wa Qur’an, Yesu kamwe hakudai uungu kwake au kwa 
mama yake  

                                          

                                            

                                                 

                                                

                              

"Na pale Mwenyezi Mungu atakapo sema: Ewe Isa bin Maryamu! Ati 
wewe uliwaambia watu: Nifanyeni mimi na mama yangu kuwa ni miungu 
badala ya Mwenyezi Mungu? (Na Isa) atasema: Subhanaka, Wewe 
umetakasika! Hainifalii mimi kusema ambayo si haki yangu. Ikiwa 
nilisema basi bila ya shaka umekwisha yajua. Wewe unayajua yaliyo 
ndani ya nafsi yangu, lakini mimi siyajui yaliyo katika nafsi yako. 
Hakika Wewe ndiye Mjuzi mkubwa wa yaliyo fichikana. Sikuwaambia 
lolote ila uliyo niamrisha, nayo ni: Muabuduni Mwenyezi Mungu, Mola 
wangu Mlezi na Mola wenu Mlezi. Na mimi nilikuwa shahidi juu yao 
nilipo kuwa nao. Na ulipo nifisha ukawa Wewe ndiye Muangalizi juu 
yao. Na Wewe ni shahidi juu ya kila kitu. Ukiwaadhibu basi hao ni waja 
wako. Na ukiwasamehe basi Wewe ndiye Mwenye nguvu na Mwenye 
hikima.." (5:116-118) 
 
Waislamu kwa hivyo wanakubaliana na aya za katika Agano Jipya kuwa 
zinanasibishwa kwa Yesu kwa kusema "Kwanini mnaniita mwema? Hakuna 
aliye mwema ila mmoja, ndiye Mungu" (Marko 10:18) 
 
Kwa mujibu wa Agano Jipya, Yesu alipokuwa msalabani alilia "Eloi Eloi, 
lama sabakthani?", Maana yake "Mungu wangu, Mungu wangu, mbona 
umeniacha?" (Marko 15:34) 
 
Ni dhahiri kuwa alikuwa akiongea na mwingine asiyekuwa yeye. Dhana 
nzima ya Utatu na Nafsi Tatu kwa Moja ya Mungu haina nafasi katika 
Uislamu:  

                                         

                         

“…Wala msiseme: Utatu. Komeni! Itakuwa kheri kwenu. Hakika 
Mwenyezi Mungu ni Mungu mmoja tu. Ametukuka Yeye na kuwa na 
mwana. Ni vyake Yeye vyote viliomo katika mbingu na katika ardhi. Na 
Mwenyezi Mungu ni Mtegemewa wa kutosha. " (4:171)  

Waislamu hawadhani kuwa usopeo unaweza kugawanyika au 
kutenganishwa na kuwa tatu au kukubali Yesu kupewa uungu au Roho 
Mtakatifu. 
 
Wanaona kuwa Yesu hakusema chochote kuhusu nafsi tatu kwa Mungu 
Mmoja na kuwa fikra yake kuhusu Mungu haikutofautiana kamwe na ile 
ya manabii waliotangulia ambao walieleza U-Mmoja (si utatu kamwe) wa 
Mungu. Kwa kuongezea, dhana ya Utatu –haikuwa ikijulikana kwa 
Wakristo wa mwanzoni. Kihistoria, iliingizwa katika itikadi ya Dola ya 
Roma katika mkutano maalumu wa Nicaea mwaka 325 CE na 
ulishurutishwa na nguvu zote za dola chini ya Mfalme Konstantini. 
Ensaiklopidia Mpya ya Katoliki (1967, makala, "The Holy Trinity (Utatu 
Mtakatifu)", Juz. 14, uk 299) inaeleza: "Kutengenezwa kwa 'Mungu mmoja 
katika nafsi tatu' Hakukuingizwa kwa ukamilifu katika maisha ya Kikristo 
na utangazaji wake wa imani, kabla ya Karne ya 4." 
 
Eneo jingine la kutofautiana ni kisa cha dhambi ya asili. Kwa mujibu wa 
Biblia, Shetani alimshawishi Hawa ale tunda la mti uliokatazwa, na halafu 
(Hawa) akamshawishi Adam kufanya hivyo: na kwa hivyo kutenda 
dhambi hiyo. Kisha wakaadhibiwa kwa kufukuzwa kwa fedheha kuja 
duniani pamoja na fedheha zaidi kumwangukia Hawa kama mkosaji 
mkuu, "Akamwambia mwanamke: “Hakika nitakuzidishia uchungu wako, na 
kuzaa kwako; kwa uchungu utazaa watoto, na tamaa yako itakuwa kwa mumeo, 
naye atakutawala." (Mwanzo 3:16)  
 
Mafunzo ya Kikristo ni kuwa, wanaadamu wote hurithi dhambi, na kuwa 
kila mtoto anayezaliwa huzaliwa akiwa na dhambi. 
 
Katika maelezo ya Qur’ani, Shetani aliwashawishi wote wawili, Adam na 
Hawa, wote wawili walitenda dhambi, wote wawili walitubu, wote wawili 
walisamehewa, na huo ulikuwa mwisho wa dhambi ya asili.  

                                                 

                                             

“Basi Shet'ani aliwatia wasiwasi ili kuwafichulia tupu zao walizo 
fichiwa, na akasema: Mola Mlezi wenu hakukukatazeni mti huu ila msije 
mkawa Malaika, au msije mkawa katika wanao ishi milele. Naye 
akawaapia: Kwa yakini mimi ni miongoni wa wanao kunasihini..." (7:20-
21)  

Baada ya toba yao,  

                             

"Kisha Adam akapokea maneno kwa Mola wake Mlezi, na Mola wake 
Mlezi alimkubalia toba yake; hakika Yeye ndiye Mwingi wa kukubali 
toba na Mwenye kurehemu.." (2:37)  
 
Kisha Adam akapandishwa daraja ya unabii na mwanaadamu alifanywa 
duniani kama mwakilishi/Khalifa wa Allah-Mtukufu. Shetani aliapa 
kuwafuata na kuwaharibia, lakini Allah-Mtukufu aliahidi kuwapa 
mwongozo wa kuwakinga dhidi ya hila za Shetani, isipokuwa wale 
walioamua kuupa mgongo mwongozo wa Allah-Mtukufu. Kila 
mwanaadamu kwa hiyo huzaliwa akiwa safi, na baadaye ambapo hiari 
yetu hutuharibia na kutufanya tuwe wenye madhambi. Dhambi kulingana 
na Uislamu si jambo wanalorithi watoto kutoka kwa wazazi wao. 
 
Kwa mnasaba huu, Uislamu unasisitiza kuwa uwajibikaji ni kwa mtu 
binafsi. 

                                                     

           

"Anaye ongoka basi anaongoka kwa ajili ya nafsi yake. Na anaye potea 
basi anapotea kwa khasara yake mwenyewe. Wala habebi mbebaji mzigo 
wa mwengine. Wala Sisi hatuadhibu mpaka tumpeleke Mtume. " (17:15)  
 
Dhana ya kutolewa kafara kwa ajili ya kuwakilisha si geni katika Uislamu, 
lakini madai kuwa Yesu, au yeyote mwingine, aliuawa katika kulipia 
dhambi za mwanaadamu haikubaliki. Msamaha wa Allah-Mtukufu, katika 
Uislamu, hutafutwa kwa njia ya toba ya dhati na kufanya matendo mema, 
bila ya haja ya kumwagika damu. Uokovu hutolewa kwa rehema ya 
Allah-Mtukufu,  

                                      

                                               

                          

"Na ambao pindi wafanyapo uchafu au wakajidhulumu nafsi zao 
humkumbuka Mwenyezi Mungu na wakamwomba msamaha kwa dhambi 
zao - na nani anaye futa dhambi isipo kuwa Mwenyezi Mungu? - na wala 
hawaendelei na waliyo yafanya na hali wanajua. Hao malipo yao ni 
msamaha kwa Mola wao Mlezi, na Bustani zipitazo mito kati yake. 
Humo watadumu, na mwema mno ujira wa watendao." (3:135-136)  
 
Hakuna dhambi kubwa sana ikilinganishwa na msamaha wa Allah-
Mtukufu.  

                                          

       

"Sema: Enyi waja wangu walio jidhulumu nafsi zao! Msikate tamaa na 
rehema ya Mwenyezi Mungu. Hakika Mwenyezi Mungu husamehe dhambi 
zote. Hakika Yeye ni Mwenye kusamehe, Mwenye kurehemu. " (39:53)  
 
Kwa mujibu wa Aliye mtukufu wa daraja Muhammad (Swalla Allahu 
‘Alayhi wasallam), Allah-Mtukufu anasema:  
"Enyi wana wa Adam, mnaniijia mkiwa na madhambi mengi ujazo wa dunia, 
halafu mnatubu na kuniabudu na kutonishirikisha na yeyote, nami nakujieni kwa 
msamaha sawa na ujazo wa dunia." (Muslim Jz 7 Hadith 2687) 
 
Ukiondoa dhana ya kuondosha dhambi kwa damu ya Yesu au ya taifa 
teule (kupata upendeleo maalumu kwa Allah-Mtukufu), matumaini 
makubwa ya Waislamu katika msamaha wa Allah-Mtukufu, ni kwa wao 
wenyewe wawe wenye kusamehe. Jukumu la kusamehe, iwe baina ya mtu 
mmoja mmoja, makabila au mataifa ndio kiini cha Uislamu. Hata wakati 
ambapo sheria inaingilia kati kwa kuweka adhabu inayolingana na kosa, 
aliyefanyiwa kosa huhimizwa kusamehe.  

                                              

"Na malipo ya uovu ni uovu mfano wa huo. Lakini mwenye kusamehe, na 
akasuluhisha, basi huyo malipo yake yapo kwa Mwenyezi Mungu. 
Hakika Yeye hawapendi wenye kudhulumu. " (42:40)  

                             

"Na wasamehe, na waachilie mbali. Je! Nyinyi hampendi Allah-Mtukufu 
akusameheni?" (24:22)  

Mtu anaweza kumuomba Allah-Mtukufu wakati wowote ule, sehemu 
yoyote, kwa ajili ya msamaha moja kwa moja; hivyo hakuna mwenye haja 
ya kuwepo mtu wa kati, kwa mtu awe ni mwanamke au mwanamme, 
hivyo kila mmoja ana mawasiliano ya moja kwa moja na Muumba wake 
na pindi atakapohitaji msaada na msamaha Mungu humuitikia na 
kumjibu. 
 
Ama kumwendea mwanaadamu mwenzako ili kuungama na baada ya 
hapo kutamka jambo kwa kusema "Nenda mwanangu, 
umeshasamehewa", halina nafasi katika Uislamu. Msamaha ni miliki ya 
Allah-Mtukufu peke yake, na hakuna mwingine yeyote anayeweza kuwa 
katika nafasi ya kazi yake au taasisi yoyote ile. Ingawa kuna utaalamu wa 
elimu ya dini, lakini hakuna ukasisi. Pamoja na matumaini kuwa rehema 
za Allah-Mtukufu hazina kikomo, ni juu yake Yeye tu kutuchukulia kwa 
haki (na Yeye ni ni Mtenda Haki Kikamilifu) au kwa rehema Zake (na 
Yeye ni Mrehemevu Kikamilifu), na maishani mwetu kote tunaomba dua 
atupe Rehema Zake badala ya Hukumu Yake. Toba inatakiwa pia iwe ya 
dhati na yenye umakini, na pahala pake ni moyoni na idhihirike kwa 
vitendo. Itakuwa ni kinyume ikiwa mtu ataiba pochi yangu na kukataa 
kuirejesha na huku akiomba "Allah-Mtukufu nisamehe" hata mara milioni 
moja. Haki ni lazima kwanza itendeke pindi jambo hilo linapohusu haki 
ya mwengine. 
 
Tofauti hizi za kiimani si ndogo wala si za kupuuzwa, hata hivyo itakuwa 
ni upumbavu na hakutanufaisha kupigana au kuchukiana kwa sababu 
hizo. Ili kuzijadili kunahitajika kuwe na maadili ya juu ya mjadala 
uliostaarabika, 

                                           

                            

 "Wala msijadiliane na Watu wa Kitabu ila kwa njia iliyo nzuri kabisa, 
isipo kuwa wale walio dhulumu miongoni mwao. Na semeni: 
Tumeyaamini yaliyo teremshwa kwetu na yaliyo teremshwa kwenu. Na 
Mungu wetu na Mungu wenu ni Mmoja. Na sisi ni wenye kusilimu 
kwake." (29:46)  
 
Ingawa rai za Wakristo mbele yetu hazina umakini kuliko za Uislamu. 
Uislamu uko makini sana katika kueleza waziwazi maeneo 
yanayokubalika pande zote mbili na kufaidika na mapana yake,  



55 
 

                                              

                                   

"Sema: Enyi Watu wa Kitabu! Njooni kwenye neno lilio sawa baina yetu 
na nyinyi: Ya kwamba tusimuabudu yeyote ila Mwenyezi Mungu, wala 
tusimshirikishe na chochote; wala tusifanyane sisi kwa sisi kuwa Waola 
Walezi badala ya Mwenyezi Mungu. Na wakigeuka basi semeni: 
Shuhudieni ya kwamba sisi ni Waislamu." (3:64)  
 
Zaidi ya hapo, mahusiano yanatakiwa yaendelee kuwa ya amani na 
urafiki. 
 
Baada ya kueleza vipengele vya kiitikadi na kidini, haitakuwa nje ya mada 
kuangalia historia ya siasa kama inavyoathiriwa kijiografia baina ya 
Waislamu na Wakristo.  Uislamu ulipoanza, dunia ilikuwa ikitawaliwa na 
dola mbili zenye  nguvu, Dola ya Uajemi kwa upande wa mashariki na ya 
Roma kwa upande wa magharibi. Waajemi walikuwa wakiabudu moto na 
Warumi walikuwa Wakristo, Waislamu walikuwa wakimili kwa Wakristo 
(kwa sababu ya ukaribu wa Imani). Mgongano mkali wa muda mrefu wa 
kijeshi ulikuwepo baina ya dola mbili hizo, na mwanzo wa Uislamu 
ulishuhudia kushindwa kwa Wakristo, lakini Qur’an ilifanya ubashiri 
(ambao ulitokea kweli) kuwa wimbi litabadilika:  

                                     

                                            

     

"Warumi wameshindwa,  Katika nchi iliyo karibu. Nao baada ya 
kushindwa kwao watashinda Katika miaka michache. Amri ni ya 
Mwenyezi Mungu kabla yake na baada yake. Na siku hiyo Waumini 
watafurahi. Kwa nusura ya Mwenyezi Mungu humnusuru amtakaye. 
Naye ndiye Mwenye nguvu Mwenye kurehemu." (30:2-5). 
 
Hata hivyo, miaka kadhaa baada ya hapo, Uislamu ulienea katika rasi ya 
Arabuni na kuwa ni dola yenye nguvu ya kisiasa inayokua pembeni mwa 
dola zote mbili kuu. Dola zote mbili kuu ziliona tishio la kweli na kuanza 
kuchochea uadui dhidi yake kwa kutumia marafiki zao wa makabila ya 
Waarabu na baadaye kwa majeshi yao yaliyokuwa na nguvu kubwa. 

Matokeo ambayo hayakuepukika yalikuwa ya kimiujiza, kwa 
kulinganisha uchache wa majeshi ya Kiislamu kwa idadi na vifaa 
ikilinganishwa na maadui zao. 
 
Kwa upande wa Mashariki, ufalme wa kinasaba wa Uajemi ulifikia 
mwisho na watu, takribani wote walichagua Uislamu. Kwa upande wa 
Magharibi mamlaka ya Dola ya Roma ilirudishwa nyuma, na kwa kipndi 
kisichofikia ya karne, dola kubwa ya Kiislamu ilitawala zaidi ya nusu ya 
dunia iliyojulikana kwa wakati huo. 
 
Haya yalikuwa makao ya ustaarabu wa Kiislamu ustaarabu uliouhifadhi 
urithi wa Ugiriki dhidi ya kuangamizwa na Kanisa na kuleta mchupo wa 
maendeleo katika fani kadhaa za elimu kama vile tiba, kemia, fizikia, 
unajimu, hisabati (algebra ni neno la Kiarabu la sayansi iliyovumbuliwa na 
Waislamu), muziki, falsafa, n.k. mbali ya sayansi za kidini na sarufi ya 
lugha ya Kiarabu. Watu wa mataifa yote na dini zote walitoa mchango 
wao kwa kikamilifu. Ulaya ilipata mshituko wake wa kwanza kutoka 
katika enzi za giza kwa kuona ustaarabu bila ya udhibiti (wa kidini au 
vinginevyo) wa akili ya mwanaadamu. Kiarabu kilikuwa lugha ya sayansi, 
na vyuo vikuu vya mwanzo vya Ulaya viliwaajiri walimu Waislamu na 
kwa karne nyingi walitumia vitabu vya waandishi Waislamu. Ulaya ilijua 
kuhusu wanafalsafa wa Kigiriki kwa kutafsiri kutoka katika Kiarabu, na 
upigaji chapa ulipogunduliwa, kazi zake nyingi zilikuwa ni tafsiri ya 
vyanzo vya Kiarabu. 
 
Dola ya Waislamu ilipodhoofika Ulaya ilijibu mapigo. Miongoni mwa 
matokeo muhimu ya kihistoria yalikuwa Vita vya Msalaba katika Upande 
wa mashariki na ushindi wa Ferdinand na Isabella juu ya Hispania ya 
Kiislamu kwa Upande wa Magharibi. Hili la pili baadaye lilileta bughudha 
dhidi ya Waislamu na kuondolewa Waislamu na Wayahudi na kusafisha 
njia kwa ajili ya uvumbuzi wa Dunia Mpya, utawala wa wavamizi wa 
kihispania na kuanzishwa kwa biashara ya utumwa iliyoendeshwa na 
dola. 
 
Vita vya Msalaba vilikuwa jaribio la kushambulia moja kwa moja kitovu 
cha ardhi yaWaislamu. Wakati huo, njia ya kuhalalisha ilikuwa ni 
kuzikomboa sehemu takatifu za Kikristo katika Jerusalem kutoka kwa 
Waislamu, na kwa zaidi ya karne mbili, Vita vya Msalaba vilileta fukuto la 
kidini ambalo bado linaendelea kuwepo katika akili za Kimagharibi na 
kutengenza sura ya utamaduni wa Kimagharibi kwa namna moja au 

nyingine. Hili linaendelea hata baada ya wakristo wengi wenye 
maendeleo na fikra ya Usasa kuushutumu na kuviita Vita vya Msalaba 
kuwa si kingine bali ni vita vya msukumo wa kikoloni vilivyovaa joho la 
Ukristo huku vikitenda maovu ambayo ni matusi kwa Ukristo wenyewe.  
 
Neno "vita vya msalaba" (kitenzi na nomino) limekaa katika lugha kama 
neno tukufu, pamoja na saikolojia iliyoingia ndani kabisa baada ya hapo. 
Tunaamini, kama wanavyoamini Wakristo wengi, mapadri, makasisi 
wachungaji na walei, kuwa Wakristo wanapaswa kuelimishwa upya juu 
ya Vita vya Msalaba katika ari ya kuichunguza nafsi na kujitathmini, kama 
ilivyokwishafanywa kwa kiasi kikubwa juu ya Uchunguzi wa Uhispania 
na maangamizi ya Ujerumani. Juhudi za pamoja za kuvipa "Vita vya 
Msalaba" uhalisia wake inaweza kuwa hatua muhimu sana katika 
maandalizi kwa ajili ya Mpango Mpya wa Dunia, kufungua milango ya 
maafikiano baina ya pande mbili za ubinaadamu kila moja ikiwa na watu 
bilioni moja na pengine kusaidia kuzuia uovu kama huo dhidi ya uovu 
kwa kusingizia dini, kama ilivyokuwa kwa Bosnia na kwingine duniani. 
 
Si nia yetu hapa kueleza zaidi Vita vya Msalaba bali tutosheke na nukuu 
chache kutoka katika maaandiko yatokanayo na ukristo wenyewe. Hapa 
kuna taarifa ya Vita vya Msalaba na washirika wake kuhusu kukaliwa 
Jerusalem katika Vita vya Msalaba vya kwanza Julai 15, 1099:  
 
"Huku mapanga yakiwa yamechomolewa, watu wetu walikimbia ndani ya 
jiji; hawakumwacha yeyote, hata waliokuwa wakiomba kuhurumiwa. 
Kama mngekuwepo hapo, miguu yako ingelowa damu mpaka katika 
vifundo vyake. Nieleze kingine kipi zaidi? Hakuna hata mmoja katika wao 
aliyeachwa hai; si wanawake si watoto. Farasi walitagaa katika damu 
iliyowafikia magotini, hasha, ilifika mpaka kwenye hatamu zao. Ilikuwa ni 
hukumu ya Mungu ya haki na ya ajabu " (Cohn Norman.  The Pursuit of 
the Millenium 1977, uk.113).  
 
Mnamo mwaka 1202, Vita vya nne vya Msalaba vilifumuka kutoka Venice 
na vikiwa njiani Konstantinopo ya Kikristo ambapo walifanya ghasia 
katika mji na kufanya maovu ambayo hata Papa mwenyewe aliwakaripia 
wapiganaji wake katika ujumbe unaosema: "Haikuwa dhidi ya Makafiri 
bali dhidi ya Wakristo mliowafutia mapanga. Haikuwa Jerusalem ndiyo 
mliyoiteka, bali Konstantinipo. Haukuwa utajiri wa mbinguni ndio akili 
zenu zilishughulikia bali wa kidunia. Hakuna kilichokuwa kitakatifu 
kwenu. Mmewabaka wanawake walioolewa, wajane, hata watawa. 

Mmechafua utukufu hasa wa Kanisa la Mungu, mmeiba mali tukufu za 
madhabahuni, mmepora picha zisizohesabika na kumbukumbu za 
watakatifu. Wala haishangazi kuwa Kanisa la Ugiriki linaona kwenu kazi 
za Shetani." (Gascoigene, Bamper: The Christians [Wakristo], 1977, Jarida. 
Jonathan Cape, London, uk.119)  
 
Kama hivi ndivyo wapiganaji wa msalaba walivyoifanyia Konstantinopo 
ya Wakristo, basi mtu anaweza kufikiri ni kipi walichotendewa “Makafiri” 
Waislamu. 
 
Mojawapo katika matukio muhimu ya zama hizi, hata hivyo, kulikuwa na 
mabadiliko yasiyotegemewa ya rai za Maono Matakatifu (Holy See) juu ya 
Waislamu ambayo matumaini ya kwa kichocheo cha maelewano bora 
baina ya Waislamu na Wakristo. Ilhali katika mwaka 1095, Papa Urban II 
(pia akijulikana kama Urban mwenye baraka), aliyekuwa wa kwanza 
kutangaza Vita vya Msalaba, aliwaita Waislamu kuwa ni "Watu wasio na 
Mungu, waabudu masanamu, maadui wa Kristo, mbwa, makapi 
yaliyohukumiwa moto wa milele" n.k., Nostra Etate ya 1965 chini ya Papa 
Paul VI inawaangalia Waislamu katika mwangaza tofauti kabisa. "Kwa 
Waislamu, kadhalika, Kanisa linawangalia kwa heshima", waraka 
unasema, na kuendelea kueleza waziwazi kuwa Waislamu 
wanamwabudu Mungu Mmoja, Mungu wa Ibrahim ambaye imani ya 
Kiislamu inafurahia kujinasibisha kwayo na namna wanavyoabudu, 
kuswali na kutoa zaka, na kumheshimu Yesu na mama yake bikira na 
kumchukulia kuwa ni nabii na mjumbe wa Mungu. 
 
Tangu zama za Vita vya Msalaba, uhusiano baina ya Ulaya na ulimwengu 
wa Waislamu ulivurugwa na agenda ya kikoloni ya nchi za Ulaya, na 
baada ya Vita vya Kwanza vya Dunia takribani nchi zote za Kiislamu 
zilikuwa mikononi mwa ukoloni wa Ulaya. Mapambano ya muda mrefu 
yalizuka na kusababisha uhuru wa kisiasa, lakini ukoloni ulichukua umbo 
jingine tu, ukoloni mambo leo ukiongozwa na Marekani, ambayo 
haitegemei kuweka majeshi bali lakini unategemea mabavu ya  kiuchumi. 

Sura ya Nne 
 

Umbo la Uislamu 
 
Neno 'dini' katika matumizi ya Kimagharibi linakosa uwasilishaji halisi wa 
Uislamu, Uislamu ni muundo kamili ulioenea unaogusa vipengele vyote 
vya maisha, kwa mtu binafsi na jamii pia. Anuani kamili ya Uislamu kwa 
wafuasi wake huitwa Shari'a, na kwa dharura ya kufahamisha tu ndipo 
Shari'a inagawanywa katika sehemu tatu za (matendo ya) Ibada, kanuni za 
Kimaadili na Mfumo wa Sheria, kwa kuwa sehemu zote hizo zina husiana 
kwa ukaribu zaidi na kuingiliana. Kilicho cha maadili kwa mtu mmoja 
ndio hicho hicho kwa ajili ya maadili ya jamii; na murua hauishi katika 
ombwe la kisheria. Nafsi ya ndani (dhamiri na nia) na nafsi ya nje (amali 
na mwenendo wenye kuonekana) zinapaswa ziwe katika mshikamano na 
si mgongano, na mfumo wa ibada humuandaa mtu binafsi kuupata uhalisi 
huu wa Uislamu. 
 
 

Mzingo wa jumla - Shari'a 
 

Vyanzo vya Shari'a 
 
Chanzo kikuu cha Shari'a bila ya shaka ni Qur’an, neno halisi la Allah-
Mtukufu. Qur’an inashughulikia mlolongo wa masuala kamili tangu 
kuasisi itikadi (angalia Sura ya kwanza hadi ya tatu) mpaka kueleza 
viwango kamili vya murua na kanuni za mwenendo unaoruhusiwa na 
usioruhusiwa. Inafafanua vipengele vya ibada, na inapanga mfumo wa 
muundo wa sheria unaokusanya mambo mengi yanayohusu sheria ya 
familia, hukumu za kiuchumi, kanuni za adhabu, mwenendo wa kijamii, 
mikataba, maadili ya vita na amani, mpangilio wa serikali (Shura 
hufikiriwa kuwa ni mtangulizi wa Kiislamu wa demokrasia), haki za 
kibinaadamu, mahusiano na mataifa mengine na dini nyingine, mirathi, 
(Zakat) kodi, n.k., hivyo ni kweli kusema kuwa hakuna jambo la kimaisha 
linalokosa rejea katika Qur’an.  
 
Hukumu za Qur’an zinafungamana na masuala ya Itikadi (Aqida) na 
Ibada (Ibadat), sehemu kubwa zaidi ya sheria ni ya miamala ya 
kibinaadamu (Muamalat), huku kukiwa na idadi ndogo sana ya 

mabadiliko ya sheria ya Muamalaat. Hii imechangia kuwepo kwa ukuaji 
wa elimu ya fiqhi, ambayo imehusisha matapo yote ya kifikra na kuweka 
utajiri mkubwa wa rai mbali mbali ambazo zimefaa katika maeneo na 
nyakati mbali mbali na kuthibitisha kuwa sheria haikutuwama wala 
haijafilisika. 
 
Chanzo cha pili cha Shari'a ni Sunna (Mapokeo) ya Aliye mtukufu wa 
daraja Muhammad (Swalla Allahu ‘Alayhi wasallam) ambayo Hii 
inajumuisha katika aliyoyaamrisha, aliyokataza, alichofanya au 
alichokitambua kwa nafasi yake kama Mtume. Sunna pia inatafsiri Qur’an, 
inafafanua, inasherehesha baadhi ya mambo ya ujumla na kukamilisha 
baadhi ya maeneo. 
 
Elimu za Sunna hususani mchakato wa uthibitisho wa kauli za Mtume 
pengine ndilo tawi linalohusika kabisa katika elimu ya historia kwa 
ujumla. Kufuatilia silsila ya wasimulizi na mashahidi na, juu ya yote, 
kuhakikisha kuwa Sunna iliyosimuliwa haigongani na Qur’an wala na 
ukweli uliopo na akili ya kawaida imeiweka Sunna kama sayansi ya 
usahihi. 
 
Chanzo cha tatu cha Shari'a kinafanya kazi wakati jambo halikuamuliwa 
na Qur’an au Sunna. Qiyas hutumiwa kwa kupitia kujenga hoja kwa 
kulinganisha suala jipya na ambalo tayari limeshaamuliwa na Qur’an 
na/au Sunna. "Ijtihad" ni neno linalojulisha matumizi ya ushahidi uliopo 
(kidini, kisayansi, kitakwimu, kijamii) ili kufikiria njia bora ya 
kuchukuliwa madamu haitagongana na Qur’an au Sunna au malengo ya 
Shari'a ambayo hivi punde yatahudhurishwa. Shari'a kwa hivyo si 
mkusanyo wa sheria usionyumbilika yenye kunakiliwa na kutumika 
katika muda na mahali popote; na zinaruhusu ubunifu wa mwanaadamu 
kueleza hali zenye kuweza kubadilishwa na utungaji sheria zenye 
kuendelea hatua kwa hatua. Wakati wa makuzi ya sayansi ya Maarifa ya 
sheria (Fiqhi) kanuni kadhaa za kisheria ziliwekwa ili kuwezesha 
kuchimbua hukumu mpya (zilizotokana na maelezo ya Mtume na Qur’an 
katika hali mpya). 
 
Mifano ya hili ni "Dharura hutangua makatazo" Kwa mfano, nyama ya 
nguruwe ni haramu kula, lakini kama ndio chakula pekee 
kinachopatikana kwa msafiri aliyepotea jangwani, huruhusiwa inapokuwa 
lazima kwa ajili ya kubaki hai hadi chakula halali kitakapopatikana. 
Hukumu zingine zinajumuisha, "Kuchagua lenye madhara madogo zaidi 

baina ya viwili kama vyote haviwezi kuepukika", "Maslahi ya umma 
kupewa kipaumbele badala ya maslahi ya mtu binafsi", "Madhara 
yaondolewe" n.k. Hukumu ya ujumla, pasiwe na mgongano na Qur’an na 
Sunna, ni "Popote palipo na maslahi ya jamii, ndipo penye hukumu ya 
Allah-Mtukufu." 
 
 
Malengo ya Shari'a 
 
Lengo kuu kabisa la Shari'a ni maslahi ya watu dunaini na kesho huko 
akhera. 
 
Kwa kufafanua zaidi, mahitaji ya jamii yamegawanywa katika mahitaji ya 
lazima, mahitaji ya kawaida na mahitaji ya ziada (yanayostawisha zaidi 
maisha), katika mpangilio huu katika umuhimu. Kilicho juu kabisa ya 
orodha katika kundi la kwanza linalojulikana zaidi kuwa ndiyo "Moja 
katika malengo matano ya Shari'a" ni lile lengo la kuhifadhi na kulinda:  
 
(1) Uhai wa watu na viumbe hai vingne,  
(2) Akili za watu,  
(3) Dini ya watu,  
(4) Mali na umiliki wake na  
(5) Kuendeleza vizazi vya watu. 
 
Kila moja katika hayo kimegawanyika katika mafungu makuu na matawi 
yake mpaka kufikia vipengele vidogo na kila kimoja kinafikiwa na 
hukumu na/au sheria muwafaka. Ili tusiingie kwenye maji ya kina kirefu 
ya mada hii pana sana, tunaweza kukusanya fikra muhimu kutoka katika 
kila kundi kwa matumaini ya kuweka wazi taswira. 
 
(1) Uhai wa watu na viumbe wengine hai 
 
Hili ni pamoja na haki ya uhai na jukumu la kuulinda. Inalazimisha 
kuharamishwa kuua na inabainisha dharura zinazoruhusiwa kama vile 
vita vya halali au hukumu ya mahakama. Kutafuta tiba wakati wa 
maradhi ili kuepuka maradhi, kwa kuepuka chochote kibaya 
kinachosababisha maradhi ni jukumu la Kiislamu, hivyo kanuni za kula, 
ushajiishaji wa siha ya mwili kwa mazoezi, kanuni za usafi wa mtu, katika 
nyumbani, barabarani na katika mazingira.  

Mfano wa mafundisho ya kuvutia ya Muhammad (Swalla Allahu ‘Alayhi 
wasallam) aliposema, “Mungu hakuumba ugonjwa bila ya kuumba tiba 
yake…zingine zinafahamika na zingine bado.” Kwa hakika hiki ni kichocheo 
cha kuendeleza utafiti. 
 
Kanuni za Karantini ziliwekwa wakati Muhammad (Swalla Allahu ‘Alayhi 
wasallam) alipoamuru: "Kama kuna ugonjwa wa mlipuko katika mji msiingie 
kama mko nje au kutoka kama tayari mko ndani."  
 
Kuhimiza kilimo kumetukuzwa. Mafundisho ya Aliye mtukufu wa daraja 
Muhammad (Swalla Allahu ‘Alayhi wasallam) yanajumuisha a) kama Siku 
ya Hukumu inakuja na mkononi mwako kuna mche wa kupandikiza, 
harakisha kupandikiza kama unaweza, b) Yeyote anayelima shamba 
atalipwa kwa kila kiumbe atakayekula kutoka katika mavuno yake, hata 
ndege na wanyama, na hata mwizi anapoiba kutoka humo c) Usikatwe 
wala kuchomwa mti kama mbinu ya kivita. Kutambua uwiano wa viumbe 
ulimwenguni na kuheshimu mazingira kumeamrishwa. 
 
Mzunguko wa maji umeelezwa katika Qur’an na uhifadhi wake na 
kutokuyachafua kumeagizwa na Muhammad (Swalla Allahu ‘Alayhi 
wasallam).  
'Asiuliwe ndege au mnyama isipokuwa kwa ajili ya chakula' ni mojawapo 
katika maagizo yake, kwa kuwa ni wema kwa wanyama na kujiepusha 
dhidi ya kuwazidishia mizigo.  
 
(2) Kuhifadhi Akili za watu 
 
Akili ni sifa bainifu ya mwanaadamu. Ni chombo chetu cha kujua heri na 
shari na kuchunguza maumbile yetu ya ndani na yanayotuzunguka. 
Kufikiri, kutafakari na kuwaza ni majukumu ya kidini, na Qur’an 
inawalaani wale waliopewa akili lakini hawazitumii. Uhuru wa fikra na 
kauli ni haki za msingi za mwanaadamu. Utafutaji wa elimu sio kuwa ni 
haki bali pia jukumu la kidini. Neno la kwanza kushushwa ndani ya 
Qur’an ni amri ya ‘Soma’ na Qur’an inasema,  
 
“Hawawi sawa waliosoma na wasiosoma, na wala si sawa nuru na kiza”  
 
Na,  

“Katika waja wake wenye elimu humtii zaidi.” 
 
Inatakikana akili ilindwe dhidi ya kudhibitiwa, kukandamizwa, khofu, 
wasiwasi na mfazaiko. Chochote kinachoitia ganzi au kuiua akili kinaudhi, 
hivyo matumizi ya pombe na madawa ya kulevya kumekatazwa kabisa 
katika Uislamu, si hata kwa kiwango cha kijamii! 
 
(3) Uhuru wa Dini ya watu 
 
Wanazuoni wengi wameipa dini nafasi ya kwanza, lakini ni dhahiri kuwa 
bila ya uadilifu wa maisha na akili, matendo ya dini yanakuwa hayana 
mashiko. Uhuru wa dini na ibada ni haki ya msingi ya mwanaadamu, na 
sisi hatumaanishi kwa Waislamu tu. Ni kinyume cha Uislamu 
kumshurutisha yeyote kuifuata, na Qur’an inasema:  

       

"Hapana kulazimisha katika Dini." (2:256) 
 
Nyumba za ibada zinapaswa kujengwa na uadui dhidi yake ni kueneza 
maovu katika jamii. Pindi Waislamu wanaposhambuliwa kwa sababu ya 
dini yao wanawajibika kujihami. Qur’an inasema:  

                                         

                                       

        

“…Mola wetu Mlezi ni Mwenyezi Mungu! Na lau kuwa Mwenyezi Mungu 
hawakingi watu kwa watu, basi hapana shaka zingeli vunjwa nymba za 
wat'awa, na makanisa, na masinagogi, na misikiti, ambamo ndani yake 
jina la Mwenyezi Mungu linatajwa kwa wingi. Na bila ya shaka 
Mwenyezi Mungu humsaidia yule anaye msaidia Yeye. Hakika Mwenyezi 
Mungu ni Mwenye nguvu Mtukufu.”(22:40)  
 
(4)  Ulinzi wa Mali na umiliki wake 
 
Haki ya kumiliki si ya kukiukwa na hakuna pingamizi au ukomo juu ya 
kulimbikiza mali madamu imepatikana katika njia halali. Njia ya haramu 
za kukusanya mali zimefafanuliwa kinagaubaga, zikijumuisha riba, 
ulaghai na hila, wizi, ulimbikazi, n.k. Haki za umiliki na rasilimali 



64 
 

zinakwenda sambamba na majukumu yake, zikijumuisha ulipaji kodi na 
mchango uliopimwa kuendana sawa na haja za jamii. Ulipaji Zakat ni 
lazima nayo ni takribani sawa na 2.5% ya pesa iliyohodhiwa katika muda 
wa mwaka mmoja, pamoja na kanuni nyingine kwa ajili ya mapato 
yatokanayo na kilimo, ufugaji wanyama, mali isiyohamishika au mapato 
ya viwanda. Maslahi ya mtu binafsi yanakwenda pamoja na maslahi ya 
jamii nzima na hakuna anayeweza kuwa kama kisiwa kilichojitenga. 
Hukumu za miamala ya kibiashara na kubadilishana zimeelezwa 
kinagaubaga. 
 
(5) Kuendeleza vizazi vya watu  
 
Ndoa halisi kwa taratibu za kidini na mkataba wa ndoa ulioandikwa ni 
njia pekee halali ya kuwajumuisha mke na mume kuanzisha familia na 
kuzaa watoto. Usafi wa ukoo (kuzaliwa watoto kwa njia halali kwa wazazi 
wanaofahamika) na haki ya kujua pamoja na uhakika wa wazazi wake 
mtu na kizazi chake ni lazima. Kadhalika unyonyeshaji wa mtoto 
unahamasishwa kwa muda wa miaka miwili. Sharia imeanisha mipaka ya 
kuharamisha kuoana. Haki za washirika wawili katika ndoa na kati ya 
wazazi na watoto zinafafanuliwa. Tabia na mahusiano ndani ya familia na 
sheria za mirathi zimeelezwa. Kusimamia familia ni jukumu la mume, 
ambapo mchango wa fedha wa mke ni wa hiari tu. Wanawake wana haki 
ya kufanya kazi (kama itawiana na hali ya familia), na haki ya miliki yake 
mwenyewe, haki ya kurithi na ya kusoma au kujielimisha. 
 
Mapenzi ya nje ya ndoa (ikijumuisha katika uchumba) ni dhambi, na 
yanaweza kuwa pia kosa la jinai kama yameshuhudiwa na mashahidi 
wane. Sharia za familia na mirathi zimeelezwa kwa kina. 
 
Uzazi wa mpango (iwe kiasili au kwa utaalamu wa tiba) unaruhusiwa bila  
kuhusisha uuwaji wa kichanga (kama vile kutoa mimba kwa mtoto 
ambaye ana haki ya kuishi, kurithi na kupokea wasia na wakfu).  
 
Mtindo wa kimagharibi wa mtoto wa kupanga umekemewa lakini kulea 
au kuwasaidia wasiojiweza na wanaohitaji kumeshajiishwa kama sadaka, 
pasipo uwongo wa kudai utoto wa kweli. Mtoto huambiwa ukweli 
kuhusu asili yake. Baada ya kukua, kama mtoto huyo atamposa mtoto wa 
kibaiolojia wa familia, posa haitakataliwa kwa sababu eti wao ni kaka na 
dada, kwa kuwa kiuhakika sivyo. Haki na majukumu ya wanandoa 
zimeelezwa, na kati ya wazazi na watoto yameelezwa kwa kina. Familia 

na suala la urithi limeelezwa vile vile. Kuihudumia familia ni jukumu la 
mume, ambapo matumizi kutoka mali ya mwanamke ni hiari yake. 
Wanawake wanayo haki ya wao wenyewe kumiliki mali, haki ya kurithi, 
haki ya elimu na haki ya kufanya kazi kulingana na hadhi ya familia. 
Mwanamme na mwanamke wapo sawa kama ni wanadamu na wenye 
roho na majukumu (na makatazo) na Uislamu unawapa wote haki sawa. 
 
Kanisa na Dola 
 
Ulaya ilichukuwa uamuzi wa busara katika kutenganisha baina ya kanisa 
na dola. Unaokaribia kuwa ukiritimba wa kanisa la hapo awali juu ya 
nyanja zote za maisha hazikuwa na msingi katika Ukristo kama 
ulivyofundishwa na Yesu. Nguvu zake kuzuia uhuru wa fikra na 
maendeleo ya kisayansi na tafakuri imeonekana katika mifano mingi ya 
kihistoria inayofahamika. Baadaye, Marekani walifuata mstari huo huo 
kwa sababu hizo hizo, kadhalika kuepuka imani moja kutawala katika 
jamii yenye dini mbali mbali na hivyo kuingilia uhuru wa dini. Wahamiaji 
wengi wa mwanzoni wa Marekani walikuwa kwa ukweli wakikimbia 
ukosefu wa uvumilivu wa kidini na mateso yaliyoumiza Wakristo wa 
Ulaya. 
 
Kama ninavyofahamu, kutenganishwa kwa kanisa na dola ni kwa 
kukubaliana na maadili muhimu ya Ukristo kwa kuwa lengo lake la 
msingi lilikuwa kusafisha roho ya mwanaadamu na kuipa heshima haiba 
ya mwanaadamu, lakini si kushikilia uongozi ya dola. Ufalme wa Yesu 
haukuwa wa dunia. Alipoulizwa kama kodi ilipwe kwenye Dola ya Roma, 
alichukua sarafu yenye picha ya Kaizari juu yake na kusema: "Mpeni 
kaisari yaliyo ya Kaisari na Mungu yaliyo ya Mungu." 
 
Waislamu katika Marekani, ni kama wengine wote, wanatambua vyema 
dhana ya kuwepo kwa dini mbalimbali unaohakikisha uhuru wa kidini 
kwa wote bila ya ung’ang’anizi wa imani kupita kiasi au mateso, ambayo 
kwa hakika yanasadifiana na mafundisho ya Kiislamu katika uwanja huu. 
 
Labda ni wakati unaofaa hapa kueleza kinyongo walichonacho Waislamu 
wengi, Wakristo na Wayahudi katika Marekani na Magharibi. Wanaona 
kuwa kanuni ya kutenganisha kanisa na dola imetumika kimakosa, na 
imefanyika ili kuondosha hali ya kumtii Mungu katika maisha ya kila siku 
ya watu katika jaribio la kutupilia mbali manufaa Yake ya murua yenye 

kuenea wote na heshima ya mwanaadamu. Mjadala wa "Je Mungu 
amekufa?" umekuwa ukiendelea vikali katika vyombo vya habari vya 
Marekani kwa zaidi ya miongo mitatu iliyopita, ulioathiri mitazamo ya 
wengi. Wengi katika walioamini kuwa Mungu hajafa, wameacha 
kuyatambua mamlaka Yake ya kutuelekeza cha kufanya maishani mwetu, 
kama mtu mmoja mmoja na kama umma. Kulingania kwenye murua au 
dhidi ya ponografia (picha za ngono) na uasherati na maradhi ya kijamii 
mara kwa mara yanashutumiwa kwa kukiuka kutenganishwa kanisa na 
dola. Wito wa "Taifa moja chini ya Mungu" na "Tunamtumaini Mungu" 
yanakuwa matupu kila siku, na kama mambo yataendelea kwenda katika 
mwelekeo huo huo, tunatarajia kuwa marekebisho ya kikatiba ya kuyafuta 
yatatekelezwa kabla ya muda si mrefu. 
 
Upinzani ulioenea Magharibi wa kutoridhia na kufazaika unatokea pindi 
watu wanaposikia kuwa Waislamu katika nchi za Kiislamu kutaka 
kutawaliwa kwa sheria za Kiislamu. Kutokana na mazingira ya historia ya 
Ulaya iliyopelekea kutenganishwa kanisa na dola, wao moja kwa moja 
huchukia sana fikra hiyo na kuitafsiri kama kurudi nyuma kwenye zama 
za giza ambapo Ulaya ilitaabika chini ya mamlaka kandamizi ya kanisa. 
Hitimisho hili si sahihi, kwa sababu mazingira haya mawili hayalingani.  
 
Tunaposoma kadhia ya Uislamu, tunagundua kuwa kanuni ya 
kutenganisha kanisa na dola ni dhahiri kuwa haina mashiko. Kwani katika 
Ukristo hakuna dola, katika Uislamu hakuna kanisa, ambayo inafanya 
isiwezekane kuzilinganisha kadhia hizi mbili. Japo  kuna uanazuoni, 
katika  Uislamu, hakuna taasisi ya ukuhani na ukasisi. Ni kweli kuwa 
baadhi ya wahitimu wa masomo ya Kiislamu katika baadhi ya Nchi za 
Kiislamu huvaa mavazi maalumu, hili si sharti la kidini na hilo kwa 
hakika haliwafanyi wawe watawa au kuwainua vyovyote vile juu ya 
Waislamu wengine. Haikuwepo mwanzoni kabisa au katika nyakati 
zilizotangulia za Uislamu na hilo ni jambo lililokuja baadaye pale jamii 
ilipotambua mavazi kwa ajili ya makundi maalumu kama vile sare za jeshi 
na polisi au makoti meupe ya madaktari.  
 
Elimu ya kidini na masomo yako wazi kwa wote, na kutafsiri si ukiritimba 
wa kundi fulani, ingawa bila ya shaka ubobezi wa kisomi huthaminiwa na 
kuheshimika lakini haupewi utakatifu. Wala si sehemu ya Uislamu kuwa 
wasomi hao wa kidini ndio wanapoaswa kuendesha serikali, kwani ni 
dhahiri wanakosa utaalamu katika nyanja kadhaa za matawi ya kiutendaji. 

Ofisi inapaswa ishikwe kulingana na sifa binafsi na nafasi zinatakiwe ziwe 
wazi kwa wananchi wote Waislamu na wasio Waislamu. 
 
Katika kupitia malengo ya Shari'a hata katika kwa ufupi wa uoni wa mbali 
tuliotoa hapa, ni wazi kuwa utekelezaji wake unavuka eneo la mwenendo 
wa mtu mmoja hadi ulingo wa serikali. Shari'a, katiba, ni chanzo cha 
kutunga sheria na msingi ambamo sheria huchimbuliwa. Ingawa usekula 
katika Jamii za Kikristo haulingani na Ukristo, hayo ni kinyume katika 
Uislamu, kwa sababu hili litapelekea kupuuza, au kuugandisha au 
kubadili sehemu kubwa ya amri za Qur’an na Sunna, jambo ambalo 
litakuwa ni kinyume na itikadi ya msingi ya Uislamu. Kutambua ukweli 
nukta hizo kutapelekea kuweka wazi ukweli kuwa kinachokubalika kwa 
Jamii za Kikristo kinaweza kisikubalike kwa Jamii za Kiislamu, kila moja 
kinakuza ndani yake uhuru wa dini na haki za kujitathmini.  
 
Si mataifa ya Kiislamu wala ya Kikristo yanayotakiwa kulazimisha rai zao 
kwa wengine, lakini kwa bahati mbaya hii sivyo lilivyo kwa upande wa 
Magharibi, kwa mabavu, unaonekana kuinamia kwenye kuwazuia 
Waislamu dhidi ya kujitawala kwa mujibu wa dini yao wenyewe. Inaunga 
mkono tawala za kidunia za madikteta au tawala za kidikteta au 
zinazojitambulisha kuwa ni za Kiislamu lakini hazijui kabisa haki za 
binaadamu, uhuru wa msingi wa wanaume na wanawake, na serikali ya 
watu kwa ajili ya watu, ambazo ndizo sifa bainifu za serikali halisi ya 
Kiislamu. Kwa hakika hakuna dola yoyote kwa sasa inayoweza kustahili 
kuwa mwakilishi kamili wa dola ya Kiislamu.  
 
Wakati wowote mchakato unaofaa wa kidemokrasia ambao unaelekea 
kwenye ushindi wa chama cha Kiislamu, ushirikiano kinzani na unaoudhi 
baina ya nchi kubwa za kidemokrasia na udikteta unaotawala papo hapo 
unaingilia kati kuharibu jaribio bila ya kufikiria kutoa fursa ya kuthibitisha 
uwezekano au kutowezakana kwa na kujithibitishia utawala wake. Ama! 
Tawala za kidemokrasia zina ari zaidi juu ya kuona hadhi ya demokrasia 
kuliko kuiona demokrasia yenyewe. 
 
Katika tuhuma dhidi ya haja ya mataifa ya Kiislamu kutawaliwa kwa 
sheria za Kiislamu ni kuwepo Wakristo na Wayahudi walio wachache 
ambao ni wananchi wa nchi hizo. Pingamizi hili limekuwa likirudiwa 
rudiwa na kukuzwa na vyombo vya habari na wanasiasa japo kwa 
uhakika halina mashiko yoyote. Ni ukweli usiofahamika sana kuwa 
mfumo wa Kiislamu, kwa kipekee, unaziachia jamii za Kikristo na 

Kiyahudi kuendesha mambo yao ya kisheria kwa mujibu wa mwongozo 
wa dini zao wenyewe. Masuala haya, hata hivyo, ni machache, na 
yanafungamana na mambo ya kifamilia (ndoa, talaka, mirathi, na mengine 
kama hayo). Vinginevyo, pasi na kuwepo mgongano na vitabu vyao wala 
kuwa na mbadala, walio wachache hawatadhulumiwa haki kulingana na 
walio wengi mbele ya sheria ambayo walio wengi wanadai (kutokana na 
imani ya kidini) katika kuhifadhi kanuni bora za kidemokrasia. 
 
Hata hivyo hatutakuwa waadilifu kwa ukamilifu, , bila ya kutoa maelezo 
machache na uelewa kuhusu swali la utekelezaji wa Shari'a. Katika 
matukio kadhaa tunaona kuwa limeachiwa katika uwanja wa kauli mbiu 
na mihemko. Baadhi ya vijana wenye ghera iliyopitiliza wameibadili kuwa 
ni makabiliano na wafuasi wa dini nyingine. Wakati Shari'a, inawataka 
wawe na mwenendo ulio tofauti kabisa, unaokusudia kuondoa hofu na 
kuepusha wasiwasi na kuonesha maadili ya raia wema kwa vitendo, 
jambo tunalolijua kuwa Waislamu walio wengi na harakati nyingi za 
Kiislamu ziko hai katika kuliendea ingawa ni vigumu kupata taarifa zake 
zozote katika vyombo vya habari au katika duru za siasa ya kitaalamu 
huko Magharibi.  
 
Vyama vya kisiasa vya Kiislamu vilivyo hiari ya kidemokrasia navyo pia 
vina haja ya kupewa neno la nasaha hapa. Ingawa wanapigana vita vya 
uchaguzi chini ya bendera ya Uislamu, vinapaswa pia wawape wapiga 
kura, mipango yenye maelezo ya kina waliyoitayarisha ili wajue malengo 
ya Shari'a. Neno 'Uislamu' si neno la mazingaombwe litakaloleta 
ufumbuzi wa matatizo tata ya kiuchumi, kijamii na kisiasa 
yanayozielemea nchi zao. Tafiti za kina za kiufundi na kitaalamu 
zinatakiwa zifanyike ili zifanye kazi ndani ya Shari'a kuelekea ufumbuzi 
muwafaka.  
 
Kwa matarajio, wale watakaochagua demokrasia wanatakiwa na Uislamu 
kuwa waaminifu katika sera zao, na si kufanya ulaghai wa kutumia 
ufasaha wa kidemokrasia ili wapate madaraka, baada ya hapo upepo 
unafanya kazi yake. Tukio baya zaidi ni kwa baadhi ya vyama vya 
Kiislamu kuitumia demokrasia kwendea madarakani, halafu vinashindwa 
kutimiza ahadi zao, halafu vinakataa kukubali makosa yao kwa kudhania 
kimakosa kuwa kushindwa kwao binafsi kutanasibishwa na kushindwa 
kwa Uislamu, na kwa hivyo kulinyima taifa haki zake za kuwaondoa kwa 
kufanya hila ya kupata ushindi au kuufuta uchaguzi unaofuatia, na halafu, 
baada ya hapo wanakuwa ni madikteta tu! Vyama vya Kiislamu 

havijajaribiwa kwa hilo bado, na si haki kuwatangulizia hukumu kabla ya 
kuwajaribu.  
 
Washindani wao, hata hivyo, wanaoshikilia nguvu dhidi ya utashi wa 
watu, wamethibitisha kushindwa, na wakuu wa demokrasia wa dunia 
wanatakiwa kutowaunga mkono. Ikiwa vyama vya Kiislamu vinapata 
madaraka, tunawashauri wasifanye kama hivyo, kwani si kuwa Sheria za 
Kiislamu tu zinahitajika, bali kikubwa zaidi ni mwenendo wa Kiislamu na 
uadilifu pia. 
 
Baadhi ya mifano mashuhuri inayodai, hata kujivunia, kuwa wanatawala 
kwa Shari'a kwa maoni yetu, hawana unyoofu au ujuzi wa Shari'a au 
vyote. Kuinyongesha Shari'a na kubakisha mambo machache ya kanuni za 
adhabu bila ya kujali muktadha wake wote ni ulaghai mkubwa. Kutoa 
adhabu kali juu makosa madogo madogo bila ya uthubutu wowote wa 
kukabili ufisadi mkubwa katika duru za utawala au utumiaji wao 
rasilimali za taifa kwa ulafi na kupuuza kabisa wa uwajibikaji, na kamwe 
hautakubalika kama ni wa Kiislamu.  
 
Katika Uislamu, mtawala anawajibika kwa umma, na anachukulika kuwa 
ni mtumishi wake, si bwana wake. Tokea hapo, Shari'a inatakiwa 
itekelezwe kuanzia mwanzo kuelekea mwisho na sio mwisho kuelekea 
mwanzo. Uislamu hudhibiti uhalifu kwa njia tatu za kujihami: 
kupandikiza dhamira ya Kiislamu (elimu na uongofu), kuzuia vyanzo 
vinazoweza kupelekea kwenye uovu (kijamii na kiuchumi), na kisha 
inakuja adhabu za kisheria; katika mfuatano huo. Baada ya hapo sheria 
haina ukomo wa kwenda juu. Ni kinyume na Uislamu kuwahukumu watu 
wa chini wa kawaida na wanyonge na kuwaacha waheshimiwa bila ya 
kuwahukumu endapo watakuwa wamevunja sheria. 
 
Demokrasia  
 
Swali linaloulizwa mara kwa mara katika siku hizi ni kama Uislamu 
unaendana na demokrasia. Inashitusha kugundua kuwa wale wanaosema 
kuwa haiko hivyo ni watu wa aina mbali mbali ambao ni nadra 
kushirikiana katika jambo. Kama yalivyo makundi ya Kiislamu wasomi 
mwanzoni mwa karne walipumbazwa na Wamagharibi mpaka kufikia 
kiwango cha ambacho wao walilinganiwa katika kuchukua mazuri na 
mabaya katika uzoefu wa Magharibi, wakati uliopo unashuhudia hayo 

kwa kuondoka kwa fikra hizo dhanifu pamoja na kuvunjika kwa murua 
na udhalimu wa kisiasa wa Magharibi ambao wengi wanakataa, kwa njia 
ya kupinga, yote yaliyo ya Kimagharibi, ikijumuisha demokrasia.  
 
Madikiteta wa kisekula katika Nchi za Kiislamu, bila ya shaka, 
wanachukia sana demokrasia kwa sababu wao ni madikteta na husifu 
demokrasia kwa umma wao wa Waislamu kuwa ni kinyume cha Uislamu. 
Madikteta wanaovaa vazi la Kiislamu na kudai kuwa ni ya Kiislamu pia 
wanaeneza rai kuwa demokrasia ni jambo geni kwenye imani ya Kiislamu, 
na wana wasomi wa kidini ambao wanawalipa katika orodha yao ambao 
wapo tayari kufanya kazi ya Umakiyaveli. 
 
Mshindani wa kidesturi wa Uislamu katika Magharibi, katika sehemu zote 
mbili, vyombo vya habari na duru za kisiasa, pia bila ya huruma 
wameinamia katika kuupaka matope Uislamu kuwa ni dini iliyo kinyume 
cha demokrasia isiyo na nafasi ya manufaa ya kidemokrasia. Kusudio bila 
ya shaka ni kuutenga Uislamu dhidi ya rai ya umma wa Magharibi, na 
kuwezesha na kutia ladha ya kuwatia ubaya Waislamu kwa namna 
inayorahisisha kukubalika kwa rai ya umma ya kuwakandamiza 
Waislamu serikalini. Mara kwa mara huwa wanaleta suala la ukosefu wa 
demokrasia katika Nchi nyingi za Kiislamu. Wasichokisema ni kuwa 
msaada wenye nguvu kwa madikteta dhidi ya ugombeaji demokrasia wa 
watu wao katika Mashariki ya kati huletwa na demokrasia za Magharibi. 
 
Huenda haiyumkini kulinganisha mfumo wa Kiislamu uliokuja mapema 
katika karne ya saba na taasisi za kidemokrasia za Magharibi, zilizoanza 
kukua baada ya karne nyingi baada ya hapo, kama tunavyoziona leo. 
Wala mifumo ya kidemokrasia ya Kimagharibi si nakala halisi ya kila 
moja, bali kushirikiana tu na kanuni na itikadi ya demokrasia. Qur’an 
(karne kumi na nne zilizopita) ilizitamka waziwazi kanuni za "Shura", 
zinazomaanisha kuwa masuala huamuliwa kwa majadiliano ya pamoja na 
mashauriano. Matumizi ya kivitendo ya kanuni hii katika siku za 
mwanzoni mwa Uislamu (wakati wa nabii na wafuasi wake) inaipa sifa ya 
kufikiriwa kuwa ni mtangulizi wa demokrasia.  
 
Ni kwa uwezo wake kama Aliye mtukufu wa daraja Muhammad (Swalla 
Allahu ‘Alayhi wasallam) alisikilizwa bila ya ajizi, kwa uwezo wake kama 
Mtume alikuwa akitiiwa lakini nje ya eneo la kufikisha na kuelezea dini 
kama alivyoipokea kutoka kwa Allah-Mtukufu, Mtume Muhammad 
(Swalla Allahu ‘Alayhi wasallam) mwenyewe alibainisha kuwa alikuwa 

mwanaadamu wa kawaida ambaye hakuweza kutabiri ya siku za mbele 
au kudai kuwa mjuzi juu ya watu wa kawaida katika maeneo yao ya sanaa 
au biashara.  
 
Katika ujio wa vita vya 'Badr', vya kwanza na kihistoria vilivyokuwa vya 
mkabala wa kijeshi uliokuwa muhimu baina ya Uislamu na muungano wa 
Waarabu washirikina, nabii alichora mpango wa kijeshi akitaka kutumia 
majeshi yake madogo kwa mtindo fulani. Lakini halafu mmojawapo 
katika wafuasi wake alimuuliza, "Sehemu hii ni ufunuo kutoka kwa Allah-
Mtukufu ili tushikamane nao bila ya kuuliza, au ni rai ya mkakati na 
mpango?" Muhammad (Swalla Allahu ‘Alayhi wasallam) alipojibu kuwa 
ulikuwa kwa hakika wa hili la pili, sahaba wake alitoa marekebisho 
nyoofu na akatoa mpango mbadala ambao nabii aliukubali na kuutumia; 
matokeo yalikuwa ushindi uliojulikana kote. 
 
Baada ya miaka, maadui walituma jeshi kubwa ili kuwashambulia 
Waislamu katika Madinah. Ilikuwa rai ya Muhammad (Swalla Allahu 
‘Alayhi wasallam) kubakia Madinah na kukabiliana na adui hapo, lakini 
majadiliano yalifunua kuwa wengi walipendelea kutoka na kupigana na 
adui katika Mlima Uhud nje ya Madinah. Muhammad (Swalla Allahu 
‘Alayhi wasallam) alifuata rai ya wengi katika kukubaliana na kanuni ya 
Shura. Waislamu wakafaulu katika ushindi wa awali mpaka kikosi cha 
watupa mishale waliowekwa sehemu ya juu ya mlima walipodhania kuwa 
vita vilikuwa vimekwisha na wakateremka ili kuungana katika 
kumkimbiza adui, kwa kuasi amri dhahiri za nabii alizowapa hapo 
mapema kuwa kamwe wasiondoke katika sehemu zao kwa hali yoyote ile.  
 
Hili aliliona Khaled bin al Waliid (stadi wa kijeshi aliyeongoza askari 
farasi wa adui) aliona udhaifu wa jeshi la Waislamu na akalizunguka kwa 
kujificha na kupanda juu ya mlima na kuliteremkia jeshi la miguu la 
Waislamu ghafla. Hili lilivuruga ustawi ambapo jambo pekee lilikuwa 
bora kwa Waislamu kulifanya lilikuwa kurudi nyuma baada ya kupata 
hasara kubwa. Ingawa kulikuwa na kosa mara mbili kwa upande wa 
Waislamu, Qur’an ikateremshwa muda mfupi akiambiwa Muhammad 
(Swalla Allahu ‘Alayhi wasallam) 

                                          

                                         

"Basi ni kwa sababu ya rehema itokayo kwa Mwenyezi Mungu ndio 
umekuwa laini kwao. Na lau ungeli kuwa mkali, mwenye moyo mgumu, 
bila ya shaka wangeli kukimbia. Basi wasamehe, na waombee maghfira, 
na shauriana nao katika mambo. Na ukisha kata shauri basi mtegemee 
Mwenyezi Mungu. Hakika Mwenyezi Mungu huwapenda wanao 
mtegemea." (3:159)  
 
Shura hii inaenea katika nyanja zote za maisha katika hatua zote, hata 
katika maelezo yaliyoelezwa katika Qur’an kuwa uamuzi wa 
kumwachisha mtoto kunyonya kunatakiwa kufanyike kwa shura ya 
pamoja na ridhaa ya wazazi wote wawili. 
 
Nabii alipofariki ilimaanisha hitimisho la unabii, lakini alifuatiwa na 
mkuu wa dola. Haya yalifanyika katika mkutano uliofanyika katika 
mjadala wa wazi, kukiwa na washindani zaidi ya mmoja, mpaka Abu 
Bakr, sahaba wa karibu zaidi na nabii, alichaguliwa kuwa Halifa wa 
kwanza. Katika tukio hilo, kulianzishwa kanuni ya Kiislamu iliyokaririwa 
kusemwa na kusisitizwa, kwanza na Khalifa mwenyewe, kanuni muhimu 
ambazo miongoni mwake ni: 
 
1- Nafasi hiyo kujazwa na udhamini wa watu (Abu Bakr papo hapo 
aliendelea kutafuta rai za wengine ambao hawakuwepo katika mkutano ili 
kuhakikisha kuwa wameafiki). 
 
2- Kuchaguliwa kuliwekewa sharti “Mnitii madamu ninamtii Allah-
Mtukufu” – Khalifa alitangaza. 
 
3- Haki ya watu kutoa dhamana inaambatana na hadhi yao ya kuiondoa 
(Abu Bakr alitangaza hayo kama atakwenda vibaya basi watu wana haki 
ya kuacha kumtii). 
 
4-Mtawala alikuwa mwajiriwa wa umma, aliajiriwa nao ili kutekeleza 
majukumu ya ofisi yake (kwa kuona kuwa Abu Bakr katika siku zake 
chache za mwanzoni alifuatilia uongozi wa biashara yake kwa ajili ya 
kujikimu, watu walimwamuru achukue mshahara uliokuwa sawa na 
kipato cha Waislamu wa kawaida. Si tajiri wala masikini, kama ni mbadala 
wa kufanya kazi ya muda wote). 
 
5- Mkuu wa dola hakuwa mateka wa wasomi au waheshimiwa au 
kikundi. Maneno yake yalikuwa: 

"Mnyonge miongoni mwenu ni mwenye nguvu kwangu mpaka nihifadhi 
haki yake, na mwenye nguvu miongoni mwenu ni dhaifu kwangu mpaka 
nichukue kutoka kwake kinachotakiwa kutoka kwake." 
 
Kwa kifupi, inaonekana kama kinyume cha tunachokiona katika nchi 
nyingi za Kiislamu siku hizi. Hatuna shaka kuwa kama mambo 
yangeendelea katika mwelekeo wa Kiislamu, kama ambavyo dola ya 
Kiislamu ilipokuwa ikipanuka na ustaarabu wa Kiislamu kuendelea na 
kupata ukomavu na kuwa wa kisasa, basi  Waislamu wangefanikiwa 
kuunda serikali inayoungwa mkono vyema na demokrasia za zama hizi 
huku ikiwa haina dosari.  
 
Mambo yaliendelea katika kila namna njema mpaka muda fulani. Khalifa 
wa pili Omar aliuchangamsha zaidi umma kuhusu kumsaidia anapokuwa 
sahihi katika jukumu lake lakini kumkosoa anapokosea, ambapo mtu 
mmoja alijibu, "Kama utafanya makosa, tutakusahihisha hata kwa 
mapanga yetu." Jibu la Khalifa lilikuwa, "Nyinyi hamna heri kama 
hamtalisema, na sisi hatutakuwa wazuri kama hatutalikubali." 
 
Kwa bahati mbaya mwelekeo huo ulivunjika katika mojawapo ya kadhia 
za kuhuzunisha sana, kama si za kuhuzunisha zaidi katika Historia ya 
Kiislamu.  
 
Khalifa Uthman alilazimika kukabiliana na uasi uliomshutumu yeye kuwa 
alikuwa akipendelea ndugu na akauawa. Khalifa Ali alikuwa binamu yake 
nabii, mkwewe, na mpendwa sana kwake. Yeye pia alikuwa na sifa zake 
njema, na alipoteuliwa kuwa khalifa, watu mashuhuri na makundi 
walimiminika katika kumpa kiapo cha utii. Hata hivyo, gavana wa Syria 
Muawiya (wakati huo ikiwa ni sehemu ya dola ya Kiislamu) alikataa 
kumpa kiapo cha utii na hatimaye alielekea Madinah akiongoza jeshi 
kubwa. Kisingizio cha dhahiri kilikuwa juu ya namna ya kuwashughulikia 
waliomuua khalifa Uthman aliyeuawa, ambaye alikuwa na uhusiano (wa 
kijamaa) na Muawiya, gavana wa Syria (wote wawili kutoka kabila la 
Umayya) na aliyetaka ulipizaji kisasi moja kwa moja badala ya kutumia 
taratibu ndefu za kisheria. Katika uwanja wa vita ushindi ulikuwa wa Ali, 
lakini Muawiya alikuwa mwerevu sana, na katika kambi yake 
walikuwepo baadhi ya watu wajanja sana na kwa hivyo aliweza kufanya 
uamuzi wa hila. Baadhi ya watu ambao hawakuridhika wakalenga 
kuwaua wote wawili lakini wakafanikiwa katika kumuua Ali tu. Umma 
ukapata mshituko, lakini baada ya majadiliano, Hassan, mtoto wa Ali na 

mtawala, aliridhia kumpa Muawiya mamlaka ili kuepusha umwagikaji 
damu zaidi na akampa kiapo cha utii. 
 
Baadaye kidogo Muawiya, akiwa madhubuti katika mamlaka, aliushitua 
umma tena kwa kuulazimisha ufanye kiapo cha utii kwa mwanaye, Yazid, 
kama mtawala baada yake, kwa kutumia mbinu ya adhabu na malipo. 
Hussein, mtoto wa pili wa Ali, aliongoza mapinduzi dhidi ya Yazid (wote 
wawili Muawiya na Hassan walikufa). Watu wa Iraq waliahidi kumsaidia 
Hussein, lakini chini ya hila na ukatili wa serikali kuu walimtelekeza. 
 
Badala ya kukimbia au kujisalimisha, Hussein na wafuasi sabini 
waaminifu walilikabili jeshi la Yazid lililokuwa na wanajeshi laki kadhaa 
na walipigana kishujaa mpaka mauti yao huko Karbala. Hili lilithibitika 
baadaye kuwa msumari wa kwanza katika jeneza la utawala wa kinasaba 
wa kabila la Umayya lililotawala kwa karne mbili. 
 
Huku kulikuwa pia ni kuzaliwa kwa Ushia kama harakati, ambao ulikuwa 
na wafuasi waliojiita kama watetezi wa Ali (neno la Kiarabu ni Shi'a wa 
Ali), ambalo kwa hakika lilianza kama upinzani wa kisiasa lakini mahali 
ambapo hakukuwezekana kutenganisha siasa na dini kwa kuwa 
kupigania haki ni amri ya kidini. Kadiri muda ulivyosonga mbele Ushia 
ulichukua namna ya dhehebu la Kiislamu, lililojikita katika kuamini kuwa 
haki ya Ukhalifa ilipaswa iwe ya Ali halafu kufuata kizazi chake 
(mwanaye mkubwa kwa mfuatano). Walipopata rai nyingi walianza 
kugawanyika katika madhehebu kadhaa, huku kundi kuu likiwa ni Shia 
Ithnasheri walioamini kuwa Imam wa 12, ambaye alipotea kimiujiza huku 
akingali mtoto, siku moja atarudi kama Mahdi msubiriwa na kutawala 
kwa haki8.  
 
Shia wanafanya asilimia kumi ya Waislamu, na waliosalia kwa desturi 
huitwa Sunni. Shia huwa wana kinyongo dhidi ya Sunni kuridhia 
mamlaka dhalimu, lakini wote wanaiamni Qur’an moja na unabii wa 
Muhammad (Swalla Allahu ‘Alayhi wasallam). Ni ukweli usiosikika kuwa 
Sunni pia wana huruma na upendo kwa Ali na wanaye, Hassan na 
Hussein, na kaya zao. Kila mwaka Shia hukumbuka Vita vya Karbala na 
kufa shahidi kwa Hussein, wengi wao hujikata wenyewe katika 

                                                
8 Al-Mahdi: Kilugha ni “Yule aliyeongozwa” ni mtawala mchamungu ambae ametabiriwa kulingana na 
Hadithi ili aje kuwaongoza waumini kwenye ushindi kabla ya siku ya mwisho-Mpitizi 

kuomboleza na katika kujuta kuwa wahenga wao walimtelekeza Hussein 
katika kipindi hicho kigumu. 
 
Na sasa inatosha kwa historia ingawa nimejaribu kufupisha sana na 
kurejea katika masuala ya demokrasia. Tukio la kuhuzunisha la kihistoria 
lilikuwa ni utangulizi wa kuhama mamlaka kutoka kwa mtu mmoja 
kwenda kwa mwingine si kwa kiapo cha utii wa umma bali kwa upanga 
na dhahabu. Hii ilionekana kuitia baa historia ya Waislamu tangu wakati 
huo.  
 
Madikteta mara nyingi waliweza kuwapata wasomi ambao wameweza 
kuwashawishi na kuunga mkono utawala wao usio wa uadilifu ilhali 
wengine walisimama katika upinzani na wakalipia uhai wao au uhuru. 
Mambo yalienda vizuri Khalifa alipokuwa mwema na yalikuwa mabaya 
Khalifa alipokuwa mbaya, ambayo hiyo ilikuwa mara nyingi zaidi. Katika 
hali zote mbili mamlaka ya watu na haki zao juu ya mtawala 
zilimomonyoka. Ustaarabu wa Kiislamu, hata hivyo, ulistawi kwasababu 
kulikuwa na watu walioamini kuwa lilikuwa jukumu la kidini kutafuta 
elimu, kubobea katika sayansi na kuweka ustaarabu. Serikali 
iliwahamasisha katika nyanja zote lakini haikuacha nafasi kwa ajili ya haki 
za watu dhidi ya mtawala na njia za kumdhibiti. Kutokana na uwezo wa 
Ustaarabu wa Kiislamu katika nyanja mbali mbali za elimu, tunaona kuwa 
maandiko yao kuhusu haki za kikatiba za umma zilikuwa zenye nguvu na 
za ajabu lakini chache. 
 
Kwa ndugu zetu Waislamu ambao wapo dhidi ya demokrasia, tunapenda 
kusema kuwa demokrasia haikuwa mojawapo katika maradhi ya umma 
wa Waislamu, lakini mara kwa mara maumivu yalikuwa udhalimu na 
udikteta. Tutakuwa vipofu kama historia yetu itashindwa kutufunulia 
ukweli huu. 
 
Kwa wale wanaoulaumu Uislamu kwa kutovumilia demokrasia, tunasema 
hamko sahihi, bali kuna tofauti kubwa kati yake na Uislamu. Katika 
demokrasia ya Kimagharibi Mungu anaweza kupigiwa kura ya turufu au 
kuondolewa kutoka katika kura ya turufu kama wapinzani Wake 
wanaweza kupata kura za wengi. Chini ya Katiba ya Uislamu iliyoegemea 
juu ya Sharia ni kuwa sheria yoyote inayotungwa yenye mgongano nayo 
itakuwa inavunja katiba. Katika muktadha huo, mchakato wa 
kidemokrasia unatenda kazi kwa asilimia mia moja.  

Mwamko wa sasa wa Kiislamu uko mbali na picha zinazoenezwa sana za 
siasa zisizo na kadiri zilizohamasishwa au kauli za vurugu au serikali za 
kidunia au kidini ambazo ni za kidikteta. Mawazo ya walio wengi 
yaliyotaalamishwa kwa upana na ya kimya yamegubika uhalisia wa dini 
na yameamsha mafundisho ya historia. Hayajachochewa na wito mtupu 
dhidi ya wengine. Baada ya yote, wasomi wa Kiislamu wamehukumu kwa 
muda mrefu kuwa dola isiyo ya Kiislamu yenye kutenda haki ni bora 
kuliko dola ya Kiislamu yenye utatanishi wa uasi na dhuluma. 
 
 
Nafsi ya Ndani: 
 
Nguzo Tano za Uislamu 
 
Sura kwanza na ya pili zinahusika na ibara za Imani, zilizoelezwa kwa 
maneno ya Aliye mtukufu wa daraja Muhammad (Swalla Allahu ‘Alayhi 
wasallam): 
 
"Kuwa mwamini Allah-Mtukufu, Malaika Wake, Vitabu Vyake, Mitume wake, 
Siku ya Mwisho, na muamini kudura (ambayo hamuidhibiti) kama heri au shari."  
 
Katika wasilisho letu hatuwasilishi kama 'imani isiyosailiwa' kama kipofu 
bali tumejaribu kukita na kutafakari kiakili. 
  
Njia ya Qur’an mara nyingi imekuwa ni kuipa changamoto akili ya 
mwanaadamu kutafakari na kuonesha dalili na kuuliza maswali ya 
kushawishi badala ya kulazimisha. 
 
Imani ya Uislamu pamoja na ibara zake za imani kwa ujumla zinalingana 
na dini nyingine za Ki-Ibrahim, Ukristo na Uyahudi. Kwa hakika Uislamu 
unaeleza Mitume wa Allah-Mtukufu na wafuasi wao kama "Waislamu" 
maana hasa ya Uislamu ni kujisalimisha kwenye utashi wa Allah-
Mtukufu. Baada ya kuonesha katika Sura hii ramani ya ujumla ya 
Kiislamu dini na Shari'a yake, sehemu hii inahusika na kipengele ambacho 
ni mahususi zaidi kwa Uislamu, ambayo ni mfumo wa ibada. Ni ibada 
kubwa sana kwenye Uislamu kwa kuwa inamwangalia Muislamu mmoja 
mmoja ili kwamba muislamu kwa ujumla awe ni mwenye kuwajali 
wenzake, au kwa maneno mengine, jengo lililojengwa kwa matofali. 

Ibada ya faradhi katika Uislamu ina maeneo matano, kama ilivyoelezwa 
na Aliye mtukufu wa daraja Muhammad (Swalla Allahu ‘Alayhi 
wasallam). 
 
"Uislamu umejengwa juu ya nguzo tano: tamko (la kushuhudia) kuwa hakuna wa 
haki kuabudiwa isipokuwa Allah-Mtukufu (Allah) na kuwa Muhammad (Swalla 
Allahu ‘Alayhi wasallam) ni Mjumbe Wake, kusimamisha swala, kutoa Zakat, 
kufunga saumu katika mwezi wa Ramadhani na Hajj kama anaweza." 
 
Katika tukio jingine, nabii alipoombwa aeleze maana ya Uislamu, alizitaja 
nguzo hizo tano. Ni wazi kuwa watu hawaishi kwa nguzo tu kwa kuwa 
nguzo zipo ili kubeba jengo zima. Wale wanaupunguza Uislamu mpaka 
katika eneo la ibada tu moja kwa moja wanakosa ufahamu wa hali yenye 
kukusanya mengi na ya ujumla ya Uislamu na ishara ambayo ibada hizi 
zinapaswa kurudi katika kutengeneza tabia ya muumini kwa ujumla.  
 
Maoni mafupi juu ya kila moja katika nguzo sasa yatatolewa. Hivyo basi 
“Nguzo tano za Uislamu” Zinajumuisha mahitaji ya chini kabisa 
yanayohitajika katika ibada; ibada ni tendo lolote la halali ambalo 
linafanywa ili kumridhisha Allah (Subhaanahu wa Taala), hivyo jambo 
linalofanywa kwa maana hiyo ni ibada,hivyo tendo lolote hata likionekana 
ni dogo kiasi gani kama vile kukutana na watu kwa uso wa bashasha au 
kuondoa uchafu njiani kama Mtume Muhammad (Swalla Allahu ‘Alayhi 
wasallam) alivyofundisha ni sadaka. 
 
Kiutendaji, maelezo yote ya maisha yanaweza, kutokana na nia na 
dhamira ya mtu, yanakuwa katika eneo la ibada. Tuzungumze kwa ufupi 
kila nguzo miongoni mwa nguzo hizi. 
 
(1) Kukiri (Shahada) 
 
Kusema 'Ninashuhudia kuwa hakuna wa haki kuabudiwa isipokuwa 
Allah na kuwa Muhammad (Swalla Allahu ‘Alayhi wasallam) ni Mjumbe 
Wake' ni ufunguo wa kuingia kwenye Uislamu. Kuyatamka kwa uaminifu 
mbele ya mashahidi wawili ndio urasmi wote unaohitajika kwa watu 
wanaoingia katika Uislamu. Pia shahada inajumuishwa kwenye wito wa 
kwenda kuswali (adhan) na hukaririwa wakati wa swala zote. Tena ni 
zaidi ya urasmi wa kimaneno, kwa kuwa unapomfanya Allah-Mtukufu 
kuwa ni Mungu wako, inamaanisha kuwa unamfanya kuwa ni Mwenye 
kuyaongoza maisha yako, bila ya kuvurugwa na ushawishi mwingine, iwe 

watu, vitu au hali za moyo na utashi. Na kadiri unavyoshuhudia kuwa 
Muhammad (Swalla Allahu ‘Alayhi wasallam) ni Mjumbe Wake 
inamaanisha kiapo cha utii kutii maelekezo na mafundisho yaliyotolewa 
na Muhammad (Swalla Allahu ‘Alayhi wasallam) na kutambua chanzo 
chake cha kiungu. Katika sheria ya Kiislamu (fiqhi) na fasihi kwa zama 
nyingi kuna kazi nyingi zilizoandikwa juu ya maana ya ndani kabisa ya 
maana ya 'Hakuna wa haki kuabudiwa isipokuwa Allah-Mtukufu na 
Muhammad (Swalla Allahu ‘Alayhi wasallam) ni Mjumbe Wake. 
 
(2) Swala  
 
Maombi ya kawaida ni jambo lililo tofauti na swala katika maana yake 
pana, huko ni kuwasilisha hisia zako kwa Allah-Mtukufu katika wakati 
wowote, mahali popote na kumwomba mwongozo Wake, msaada na 
msamaha, kiambato cha maisha kinachotukuzwa sana katika Uislamu na 
dini nyingine. Ibada ya swala ya Kiislamu huwa na namna maalumu na 
yaliyomo, ambapo mwili na roho vimehusishwa kwa mpangilio mzuri. 
Hufanywa mara tano kwa siku; pale mapema asubuhi, adhuhuri, alasiri, 
magharibi na usiku.  
 
Hufanywa mahali popote pasafi (nyumbani, msikitini, maegeshoni, mahali 
pa kazi, n.k.) kwa mtu mmoja mmoja au pamoja katika kundi na 
Mwanaume mmoja Muislamu na/au mwanamke mmoja au zaidi, 
mmojawapo katika wanaume ataongoza swala kama 'imam'. Swala 
huchukua dakika chache kuswali. Swala ya Ijumaa tu ndio 
imefaradhishwa kuwa ya jamaa (kundi) kuswali msikitini na hutanguliwa 
na hutuba (Khutba). Imam (kiongozi wa swala) si mtawa wala si lazima 
awe mtu huyo huyo kila wakati, bali kuzingatia usomi na elimu ya Qur’an 
na dini hutumika katika kumchagua (awe ni daktari, mwalimu, 
mfanyabiashara na mwingine yeyote kadhalika awe ni msomi wa dini au 
wa kawaida hupewa sifa ya kuchukua jukumu hili).  
 
Mtu anatakiwa awe na twahara kwa ajili ya swala, kuchukua udhu 
(wudhu) kwa kujisafisha kwa maji katika mdomo, pua, uso, masikio, 
mikono mpaka katika viwiko, kupangusa kichwa na masikio na kuosha 
miguu. Udhu unaweza kuwa mmoja kwa swala kadhaa lakini utakaririwa 
kama mtu ataenda haja ndogo au kubwa, kupoteza fahamu na kusinzia. 
Kujamiiana kunalazimu kuoga kikamilifu. Wanawake husamehewa 
wakati wa kutokwa na hedhi zao, na inapokoma basi kuoga kunalazimu 
(Tuhr) kama vile mume aliyetokwa na manii. 

Hata hivyo mtu yeyote anaweza kuomba dua wakati wowote ule, akiwa 
au asiwe na udhu. Kila swala ni amali ya kukutana na Allah-Mtukufu. 
Kwa kuelekea upande wa Ka’aba (msikiti wa kwanza kabisa uliojengwa 
na Ibrahim na mwanaye Ismail kwa ajili ya kumwabudu Mungu Mmoja, 
mahali ambapo muda mrefu baadaye pamekuwa jiji la Makkah huko 
Uarabuni).  
 
Ka’aba ni msikiti pekee huko Makkah ambapo waislamu husimama 
kwenye duara kwa ajili ya swala zao. Kwingine kote ulimwenguni 
husimama kwenye mstari ulionyooka, wakiwa hawajaacha nafasi yoyote 
ile huku wakielekea Makkah. Mara nyingi wanawake huswali nyuma, si 
sharti la lazima la dini bali kupendelea uzuri, kwa kuwa wanawake 
wangejisikia vyema bila kuwepo wanaume nyuma yao wakati wa harakati 
za kurukuu na kusujudu. 
 
Swala hufunguliwa kwa kusema "Allah Akbar", yaani, Allah-Mtukufu ni 
Mkubwa zaidi (kuliko wengine wote), na kiamali ni kuwa unaupa 
mgongo ulimwengu wote na unaongea na Allah-Mtukufu. Mojawapo 
katika usomaji wa kawaida wakati wa swala ni Sura ya ufunguzi wa 
Qur’an inayosomeka hivi,  

                                             

                                     

                       

"KWA JINA LA MWENYEZI MUNGU MWINGI WA REHEMA MWENYE 
KUREHEMU Sifa njema zote ni za Mwenyezi Mungu, Mola Mlezi wa 
viumbe vyote;  Mwingi wa Rehema Mwenye Kurehemu Mwenye Kumiliki 
Siku ya Malipo.  Wewe tu tunakuabudu, na Wewe tu tunakuomba 
msaada.  Tuongoe njia iliyo nyooka, Njia ya ulio waneemesha, siyo ya 
walio kasirikiwa, wala walio potea." (1:1-7)  

 
Baada ya hapo husomwa sura nyingine na kurukuu na kusujudu 
(kumsujudia Allah-Mtukufu) huku ukisema, "Ametakasika Mola wangu 
Mtukufu", "Ametakasika Mola wangu Mlezi Ambaye ni Wa juu zaidi", 
"Allah huwasikiliza wanaomshukuru," na kinachojaza moyo wa mtu kwa 

njia ya maombi, swala huhitimishwa katika mahali pa kukaa kukariri kwa 
kukiri imani, Shahada, na kuomba amani ya Allah-Mtukufu na baraka juu 
ya Muhammad (Swalla Allahu ‘Alayhi wasallam) na Ibrahim na watu wao 
na wafuasi.  
 
Swala, ya faradhi na sunna, ni hazina kubwa ya kiroho kuipata. Huleta 
amani, usafi na utulivu na kutia urafiki wa Allah-Mtukufu. Kwa 
mshangao unapunguza msongo na haraka haraka ya maisha ili kuutawala 
urari. Kwa kuwekwa mara tano kwa siku, ikijumuisha mwanzo wake wa 
siku, swala hudumisha kiwango cha matibabu na kivitendo haiachi nafasi 
kwa ajili ya fikra au amali ya shari. 
 
(3) Zaka  
 
Kutoa mali kwa ajili ya sadaka kunatukuzwa sana, na waislamu 
wanahimizwa sana kutoa kadiri wawezavyo; mbingu ni kikomo. Bali 
Zakat, nguzo ya tatu ya Uislamu, ni tofauti kwa sababu ni faradhi na 
hutolewa katika kiasi kilichopigiwa hesabu. Katika hali ya ujumla, 
kinachosalia juu na zaidi ya kukidhi haja na gharama, na humilikiwa kwa 
kipindi kizima cha mwaka mmoja, inawajibika Zakat kwa kiasi cha 
asilimia mbili na nusu. Kwa hiyo pesa iliyokaa tu inaadhibiwa kwa 
msuguano kwa kiasi cha miaka arubaini kama ni motisha tu ya kuitia pesa 
katika kufanya kazi na kwa hivyo kuhudumia kwa ajili ya maslahi ya 
umma. Mapato mengine na faida yana kanuni zao husika, kama vile 
mapato kutoka kiwandani, kilimo na ufugaji wanyama, mali 
isiyohamishika, n.k. kama ilivyoelezwa kikamilifu katika rejea mahususi.  
 
Zakat ni haki ya masikini katika mali ya tajiri na ama si sadaka ya hiari 
wala huruma. Katika dola ya Kiislamu, hukusanywa na serikali na ndicho 
chanzo cha msingi cha bajeti, ya kujaziwa kwa umuhimu na kodi nyingine 
zilizowekwa kisheria. Inaweza kutolewa kwenye taasisi za kujitolea za 
Kiislamu au moja kwa moja kwa wenye haja ambapo sheria haipo (kama 
vile sehemu ambazo Waislamu walio wachache dunia nzima au chini ya 
usekula). Wenye haja wasio Waislamu wanaweza kujumuishwa kuwa ni 
wenye kupewa. 
 
Zakat inawakilisha kifungo baina ya watu wa jamii, ambao Aliye mtukufu 
wa daraja Muhammad (Swalla Allahu ‘Alayhi wasallam) ameeleza kuwa, 
"kama viungo vya mwili, kama kimoja kinaumia, basi vingine vyote 
huungana katika kuitikia."  

Kilugha, neno zakat maana yake 'usafi' kwa Kiarabu, inamaanisha kuwa 
unasafisha mali kwa kuitoa baadhi yake. Waislamu wanapolipa Zakat 
wanajihisi kuwa wametoa kitega uchumi na si deni. 
 
(4) Swaumu ya mwezi wa Ramadhani 
 
Mwezi wa Ramadhani ni sehemu ya kalenda inayofuata mwezi 
mwandamo, na kwa kuwa ni mfupi kwa siku kumi na moja kuliko 
kalenda ya Gregori, Ramadhani kwa hivyo inawahi kwa siku kumi na 
moja katika kila mwaka ambao unaruhusa kufunga saumu katika misimu 
na hali ya hewa tofauti tofauti maishani.  
 
Kuanzia alfajiri mpaka kuchwa jua hakuna kula au kunywa (hata maji), 
kujamiana pia kumekatazwa wakati wa mchana, na ili mtu ahifadhi funga 
yake basi mtu hatakiwi adhihirishe hasira yake au tabia yake mbaya. 
 
Ramadhani si mwezi wa kubakia na njaa kwani lishe na maji 
huhakikishwa wakati wa usiku ingawa inashauriwa kuwa hivyo vitumike 
katika hali ya uwastani pindi mtu anapokula jioni na daku.  Wagonjwa, 
watoto na kina mama wenye kunyonyesha na watu wazima husamehewa 
kufunga.  
 
Kadiri mtu anavyozishinda tabia na kustahamili njaa na kiu, Ramadhani 
inatoa mafunzo ya daraja la kwanza katika kujizuia na nguvu ya utashi 
(na utu ungekuwaje kama wangeshindwa kujizuia). 
 
Kufunga saumu ni zoezi lenye kustawisha hali zetu za kiroho na kuvuka 
haja zetu. Mwezi wa Ramadhani ni wakati wa tajdidi, ni kama vile mtu 
huchaji betri yake kwa ajili ya mwaka mzima baada ya hapo. 
 
Kuzidisha ibada na sadaka ni sifa za mwezi huo. Katika kuimalizia, 
Waislamu husherehekea Idi mojawapo kati ya mbili (nyingine ni kwa 
kukamilisha msimu wa hija) kwa swala maalumu ya pamoja asubuhi na 
hali ya dhifa pamoja na familia na marafiki. 
 
(5) Ibada ya Hija 
 
Uislamu unahusiana na kwa ndani sana na mpango wa imani ya Mungu 
Mmoja aliyokuwa akilingania Nabii Ibrahim ambapo nguzo yake ni ya 

tano (Hajj) si jingine bali ni ibada ya kumbukumbu ya Mkuu huyo wa 
familia (Ibrahim). Mtume Ibrahim (Amani juu yake) alidumu kumuabudu 
Allah katika sehemu nyingi na alipatwa na mitihani mingi katika maisha 
yake. Katika moja ya mitihani Allah Alimuamrisha kumchukua mkewe 
Hajar na mwanae wa pekee wakati ule Ismail na kumpeleke sehemu 
iliyotengwa kusini magharibi ya Arabia. Akitanguliza imani yake kwa 
Allah katika mambo yake Ibrahim aliwaacha mke wake na mtoto wake 
sehemu ambayo baadae ulikuwa ndio mji mkubwa wa Makkah. Baada tu 
ya kuondoka, pindi chakula chake kilipotaka kwisha na mamake Ismail 
ikabidi atoke na kutafuta maji kwa woga na kukata tama, ghafla na katika 
hali isiyotarajiwa kisima cha Zamzam kiliibuka. Ibrahim ambaye alikuwa 
akiwatembelea mara kwa mara, aliamrishwa baadae na Allah ajenge 
msikiti wa kwanza wa Allah na kuwaita waumini kuutembelea na 
kutekeleza ibada ya Hijja.  
 
Mtihani mkubwa zaidi ulikuwa ni ile amri ya Allah kwa Ibrahim 
kumchinja mwanae, ambao kwa hamasa kutoka kwa mwanae katika 
kutekeleza amri ya Allah alikubali na kutii. 
 
Allah baada ya kuujaribu na kuona ukweli wa imani ya Ibrahim 
alimsamehe na badala yake ikatolewa fidia ya Kondoo dume. 
 
Hija kwa hivyo ilianza kwa Ibrahim na Ismail na kuendelea bila ya 
kukatika tangu wakati huo. 
 
Kwa bahati mbaya, hata hivyo, watu baada ya vizazi vingi walipotelea 
kwenye upagani, na wakageuza Nyumba ya Allah-Mtukufu na kuwa 
nyumba ya masanamu. Kila kabila la Waarabu wale wapagani lilichukua 
sanamu, wakalipa jina, na kuliweka katika Ka’aba. Msimu wa hija 
uliendelea kufanyika, lakini badala ya kumwabudu Allah-Mtukufu 
iligeuka kuwa msimu wa furaha na dhifa, unywaji sana pombe na shari, 
na matendo mapya ya kiibada yalitungwa kama kuzunguka ka’aba 
wakiwa uchi huku wakipiga makofi, kuimba na kupiga miluzi. Ilikuwa 
bahati kubwa sana kifedha kwa ajili ya watu wa Makkah, ambao uchumi 
wao ulitegemea msimu huo na katika misafara miwili ya kila mwaka kwa 
biashara ya kupeleka na kuchukua baina ya Mashariki (Afrika na Asia) na 
Magharibi (Syria na zaidi ya Dola ya Bizantini ambayo ni uturuki leo hii). 
Mhudumu wa dini aliibuka na kusema kwa niaba ya Allah-Mtukufu na 
kupokea sadaka na viapo vya utii. 

Kwa muda wa miaka elfu moja, hali hiyo ya mambo iliendelea kwa 
upande (wa Ismail) wa uzao wa Ibrahim. Katika kizazi cha Ismail, kutoka 
kabila lenye nguvu la Qureish, Muhammad (Swalla Allahu ‘Alayhi 
wasallam) alizaliwa katika mwaka 570 C.E. Baba yake alifariki kabla 
hajazaliwa, na mama yake alifariki mapema utotoni mwake. Muhammad 
(Swalla Allahu ‘Alayhi wasallam)–alilelewa na babu yake, na baadaye 
alipofariki, alilelewa na mmojawapo katika ami zake.  
 
Alipoendelea kukua, alikuwa kitovu cha heshima na kupendwa na jamii 
nzima, na katika wakati wa mwanzo kabisa alipewa jina "mwaminifu."  
 
Katika umri wa miaka ishirini na tano alimwoa mjane tajiri, Khadija, 
ambaye alimfanyia kazi kama meneja wa msafara wa kibiashara na 
ambaye aliithamini tabia yake. Khadija alikuwa na miaka kumi na tano 
zaidi yake, lakini waliishi kwa furaha katika ndoa ya mke mmoja na 
mume mmoja kwa miaka ishirini na nne iliyofuatia mpaka Khadija 
alipofariki.  
 
Muhammad (Swalla Allahu ‘Alayhi wasallam) kamwe hakushirikiana na 
watu wake kuabudu masanamu au kufanya mambo mabaya ambayo ndio 
yaliyokuwa maisha ya Waarabu ya kabla ya Uislamu (jahiliyya, yaani 
ujinga). 
 
Alikuwa na tabia ya kwenda katika pango lililokuwa juu ya mlima karibu 
na Makkah ili kutaamali na kutafakari, na wakati wa mojawapo katika 
ziara hizo, malaika Jibril alimtokezea na kumfikishia mpango wa kiungu 
wa unabii, na kumpa wahyi wa kwanza kabisa wa Qur’an unaosomeka: 

                                              

               

“Soma kwa jina la Mola wako Mlezi aliye umba, Amemuumba 
binaadamu kwa tone la damu, Soma! Na Mola wako Mlezi ni Karimu 
kushinda wote! Ambaye amefundisha kwa kalamu. Kamfundisha mtu 
aliyo kuwa hayajui." (96:1-5)  
 
Ulikuwa mwezi wa Ramadhani, na usiku ulikuwa Usiku wa cheo (Qadr). 
Muhammad (Swalla Allahu ‘Alayhi wasallam) alishikwa na woga sana, na 
akaharakisha kwenda nyumbani huku akitetemeka, ambapo mkewe 
alimtuliza kwa kusema: "Naapa kwa anayedhibiti roho ya Khadija, 

ninaamini kuwa utakuwa nabii wa umma huu. Wewe ni mwema kwa 
ndugu zako, mkarimu kwa wageni, unasaidia wenye haja na mkweli 
katika kauli zako, kwa hivyo, Allah-Mtukufu hatakuangusha." 
 
Malaika alimzuru tena, na tena katika utume wake wote. Ingawa 
kuchaguliwa kwake ulileta ukweli na ikawa ni alama ya kuwageuza watu 
na kuwarejesha kwenye tawhidi ya Ibrahim, hakukuwa na kitisho zaidi 
kwenye muungano baina ya wenye utajiri na wenye nguvu na waabudu 
masanamu wa Makka, ambao uwepo wao kulitegemea juu ya hali ilivyo 
ya hadhi zao. Kwa miaka kumi na mitatu, Muhammad (Swalla Allahu 
‘Alayhi wasallam) na wafuasi wake waliteswa, mpaka wakahamishia 
makao yao makuu huko Madinah na wakaruhusiwa (na Qur’an) kujilinda. 
Hatimaye, jeshi la Muhammad (Swalla Allahu ‘Alayhi wasallam) lilipata 
ushindi wa Makkah, na kutangaza msamaha wa jumla waliowapiga vita 
waislamu na Uislamu. Hata hivyo waliyavunjavunja masanamu, kutakasa 
mahali patakatifu pa Ibrahim dhidi ya upagani na kuhifadhi dini katika 
chanzo chake kisafi. Hija ambayo ni nguzo ya tano iliwajibishwa kwa kila 
Muislamu mwanamume na mwanamke mara moja maishani kwa wenye 
kuimudu.  
 
Pamoja na maelezo hayo marefu ya kina, bado kuna wanaojiita 
‘wataalamu’ au ‘wanazuoni’ ambao wanaielezea Hijja kama ni, ‘Matendo 
ya ibada ya kipagani yaliyoingizwa kwenye Uislamu’ 
 
Msimu wa Hija  huja katika mwezi wa kumi na mbili wa kalenda ya 
mwandamo wa mwezi, ambao unaitwa mwezi wa Hajj (Dhul Hijja), tayari 
ulishajulikana kwa kuja Uislamu, kwa kuwa lilikuwa ni tukio 
lililoanzishwa na Ibrahim. Wakati wa Hijja, wanawake wanavaa nguo za 
kawaida zenye kufunika mwili mzima, isipokuwa uso na mikono. 
Wanaume wanapaswa wavae jozi ya mavazi meupe yasiyoshonwa, bila ya 
nguo nyingine yoyote (chini) isipokuwa labda ndara na mkanda (wenye 
mfuko).  
 
Ni nguo ya watu wote na mahujaji katika hali hii hufanana bila ya tofauti 
ya kitabaka na wanachanganyika pamoja katika undugu kamili na 
kuchochea ari ya kutoa msaada kwa kila mmoja wakati wowote 
iwezekanavyo, kwa kukiuka tofauti zote za rangi, lugha, mbari, kiwango 
cha elimu nk. Wakati wa Hijja, ni wema wa utu tu unaoneshwa na familia 
moja yenye kumuamini na kumuabudu Mungu mmoja ndio 
inayoonekana.  

Hakuna ubaguzi na familia na makundi mengine ya watu hujaribu kuwa 
pamoja ili mmoja wao asipotee baina ya mamilioni ya watu wa aina moja. 
 
Matendo ya Hijja yanajumisha ibada katika Msikiti wa Ibrahim na 
kuzunguka Ka’aba, kutembea kwenda na kurudi baina ya vilima viwili 
vya Safa na Marwa ambapo mama yake Ismail Hajar alikimbia kutafuta 
maji kwa ajili ya mwanaye, kukusanyika maeneo ya Mlima Arafat katika 
swala na dua, kusimama katika sehemu tatu ambapo Shetani alijaribu 
kumshawishi Ibrahim asimchinje mwanaye na kurushia changarawe 
sehemu hizo kama alama ya kushinda vishawishi vya shetani.  
 
Cha muhimu ni swala ya pamoja na hotuba ya Idi (ya kuchinja) ikifuatiwa 
na kuchinja kondoo (anayetolewa sadaka kwa masikini lakini sehemu 
yake huenda kwa familia na marafiki) inayofuata mila ya Ibrahim. 
Waislamu ambao wasio katika hajj pia husherehekea Idi kwa swala ya 
pamoja (na hotuba) na sadaka ya nyama ya kondoo, na chakula cha Idi ni 
tukio la kufurahia na kushangilia. Kwa kuona idadi kubwa ya wanyama 
wanaochinjwa katika Hajj karibu na Makkah, ambao hawawezi kuliwa 
huko, basi mamlaka za Saudi Arabia zilianzisha kiwanda cha nyama 
(baada ya kuthibitisha fatwa au rai ya kidini) kuhifadhi na kutia kwenye 
mikebe nyama kwa ajili ya kuwapelekea taratibu watu masikini na wenye 
haja katika ulimwengu wa Kiislamu. Juhudi nyingine za kukaribisha, 
kuendesha, na kusaidia harakati za idadi kubwa ya wanaohiji (takribani 
milioni mbili) ndani ya ratiba finyu kwa muda na nafasi vimetukuzwa. 

Maadili ya Kiislamu 
 
Murua wa Kiislamu ni sawa na murua wa Kikristo na murua wa Kiyahudi 
katika hali yake safi kama ilivyoandikwa katika Taurati na Injili hapo 
kabla, na sio ule ubadilishaji ulioruhusiwa na kuleta maangamizi katika 
urithi wa murua na kubadili kanuni za maadili kwa namna iliyofanya 
uovu wa jana kuonekana kama murua wa leo, kwa kuyavika uzuri uchafu 
(majina mazuri) kama vile "mapenzi", "shoga", "uhusiano", "rafiki wa 
kiume/wa kike" n.k., kwa kutumaini kuwa jina zuri litayaficha (au 
kusaidia kujenga) ovu la zamani. 
 
Badala ya kuingia katika kuorodhesha na kuzungumzia masuala ya mtu 
mmoja mmoja, tunadhani kuwa ni vyema sana sehemu hii imtambulishe 
msomaji moja kwa moja kwenye chanzo cha mwanzo cha Uislamu kwa 
kuonesha nukuu kadhaa kutoka katika Qur’an na Hadiith (maneno) ya 
Aliye mtukufu wa daraja Muhammad (Swalla Allahu ‘Alayhi wasallam). 
Ni eneo ambalo msomaji wa Kimagharibi hususani hana na 
ametenganishwa nayo kwa matabaka juu ya matabaka ya kasumba mbaya 
kutoka kwa wanaoitwa ‘wataalamu’. Mara nyingi huwa tunasoma au 
kusikia katika redio na televisheni jinsi Qur’an inavyowaamrisha 
Waislamu kuongopa au kuwaua wasio Waislamu, na kuwa Muhammad 
(Swalla Allahu ‘Alayhi wasallam) alikuwa mwovu mlevi asiye na huruma 
pamoja na tamaa zake na kupenda hawaa na ashiki. Tunajaribu kujibu, na 
wakati mwingine huwa tunafanikiwa kuchapisha jibu au hata kutetea, 
lakini mtiririko wa mashambulizi unaendelea. Tena, kwa ari zetu tofauti 
tofauti, watu wengi zaidi wanaanza kujua ukweli kuhusu Uislamu, na 
mara kundi la watu mmoja mmoja lenye kutathmimi litakapoweza 
kutofautisha uongo na ukweli, utakuwa mwisho wa kampeni za uovu na 
ubaguzi ambao wengi wamefanya ndio kazi yao. 
 
Murua wa Kiislamu sio orodha ya "ya kufanya" na "kutokufanya" tu. 
Kusudio lake ni kujenga utu unaotambua na kukubali jukumu la 
mwanaadamu kama mwakilishi wa Allah-Mtukufu juu ya ardhi ili awe 
tayari kusimamia hali ya ndani mwake na nje katika mshikamano na 
mwongozo Wake Mwenyewe. Hapa tunatanguliza baadhi ya dondoo, bila 
ya mpangilio mwingine ghairi ya uliotujia katika kumbukumbu zetu. 

A. Ladha ya Qur’an 
 
(1) 

 
                                         

                                 

                                         

                                    

                                              

                                          

                                               

                                 

                                           

                

 
"Na waja wa Arrahman Mwingi wa Rehema ni wale wanao tembea 
ulimwenguni kwa staha, na wajinga wakiwasemeza hujibu: Salama! Na 
wale wanao kesha kwa ajili ya Mola wao Mlezi kwa kusujudu na 
kusimama. Na wale wanao sema: Mola wetu Mlezi! Tuondolee adhabu ya 
Jahannamu. Hakika adhabu yake ikimpata mtu haimwachi. Hakika hiyo 
ni kituo na makao mabaya. Na wale ambao wanapo tumia hawatumii 
kwa fujo wala hawafanyi ubakhili, bali wanakuwa katikati baina ya 
hayo. Na wale wasio mwomba mungu mwengine pamoja na Mwenyezi 
Mungu, wala hawaui nafsi aliyo iharimisha Mwenyezi Mungu isipo kuwa 
kwa haki, wala hawazini - na atakaye fanya hayo atapata madhara, 
Atazidishiwa adhabu Siku ya Kiyama, na atadumu humo kwa 
kufedheheka. Isipo kuwa atakaye tubu, na akaamini, na akatenda vitendo 
vyema. Basi hao Mwenyezi Mungu atayabadilisha maovu yao yawe 
mema. Na Mwenyezi Mungu ni Mwenye kusamehe, Mwenye kurehemu. Na 
aliye tubu na akafanya mema, basi hakika huyo ametubu kweli kweli 
kwa Mwenyezi Mungu. Na wale ambao hawatoi ushahidi wa uwongo, na 

pindi wapitapo penye upuuzi, hupita kwa hishima yao. Na wale ambao 
wanapo kumbushwa Ishara za Mola wao Mlezi hawajifanyi viziwi nazo, 
na vipofu. Na wale wanao sema: Mola wetu Mlezi! Tupe katika wake zetu 
na wenetu yaburudishayo macho, na utujaalie tuwe waongozi kwa 
wachamngu. Na waja wa Arrahman Mwingi wa Rehema ni wale wanao 
tembea ulimwenguni kwa staha, na wajinga wakiwasemeza hujibu: 
Salama! Na wale wanao kesha kwa ajili ya Mola wao Mlezi kwa 
kusujudu na kusimama. Na wale wanao sema: Mola wetu Mlezi! 
Tuondolee adhabu ya Jahannamu. Hakika adhabu yake ikimpata mtu 
haimwachi. Hakika hiyo ni kituo na makao mabaya. Na wale ambao 
wanapo tumia hawatumii kwa fujo wala hawafanyi ubakhili, bali 
wanakuwa katikati baina ya hayo. Na wale wasio mwomba mungu 
mwengine pamoja na Mwenyezi Mungu, wala hawaui nafsi aliyo 
iharimisha Mwenyezi Mungu isipo kuwa kwa haki, wala hawazini - na 
atakaye fanya hayo atapata madhara, Atazidishiwa adhabu Siku ya 
Kiyama, na atadumu humo kwa kufedheheka. Isipo kuwa atakaye tubu, 
na akaamini, na akatenda vitendo vyema. Basi hao Mwenyezi Mungu 
atayabadilisha maovu yao yawe mema. Na Mwenyezi Mungu ni Mwenye 
kusamehe, Mwenye kurehemu. Na aliye tubu na akafanya mema, basi 
hakika huyo ametubu kweli kweli kwa Mwenyezi Mungu. Na wale ambao 
hawatoi ushahidi wa uwongo, na pindi wapitapo penye upuuzi, hupita 
kwa hishima yao. Na wale ambao wanapo kumbushwa Ishara za Mola 
wao Mlezi hawajifanyi viziwi nazo, na vipofu. Na wale wanao sema: 
Mola wetu Mlezi! Tupe katika wake zetu na wenetu yaburudishayo 
macho, na utujaalie tuwe waongozi kwa wachamngu."(25:63-74) 
 
(2)  
 

                                          

                                      

                                       

                                            

                             

"Na yakimbilieni maghfira ya Mola wenu Mlezi, na Pepo ambayo upana 
wake ni mbingu na ardhi, iliyo wekwa tayari kwa wachamngu, Ambao 
hutoa wanapo kuwa na wasaa na wanapo kuwa na dhiki, na wanajizuia 

ghadhabu, na wasamehevu kwa watu; na Mwenyezi Mungu huwapenda 
wafanyao wema; Na ambao pindi wafanyapo uchafu au wakajidhulumu 
nafsi zao humkumbuka Mwenyezi Mungu na wakamwomba msamaha 
kwa dhambi zao - na nani anaye futa dhambi isipo kuwa Mwenyezi 
Mungu? - na wala hawaendelei na waliyo yafanya na hali wanajua. Hao 
malipo yao ni msamaha kwa Mola wao Mlezi, na Bustani zipitazo mito 
kati yake. Humo watadumu, na mwema mno ujira wa watendao. " (3:133-
136) 
 
(3)  
 

                                          

                                           

                                           

                                                

                                              

                                               

                                            

                                   

"Na Luqman alipo mwambia mwanawe kwa kumpa mawaidha: Ewe 
mwanangu! Usimshirikishe Mwenyezi Mungu. Kwani hakika ushirikina 
bila ya shaka ni dhulma iliyo kubwa. Na tumemuusia mtu kwa wazazi 
wake wawili. Mama yake ameichukua mimba yake kwa udhaifu juu ya 
udhaifu, na kumwachisha ziwa baada ya miaka miwili. (Tumemuusia): 
Nishukuru Mimi na wazazi wako. Ni kwangu Mimi ndiyo marudio. Na 
pindi wakikushikilia kunishirikisha na ambayo huna ilimu nayo, basi 
usiwat'ii. Lakini kaa nao kwa wema duniani, nawe ishike njia ya anaye 
elekea kwangu. Kisha marejeo yenu ni kwangu Mimi, na Mimi 
nitakuambieni mliyo kuwa mkiyatenda. Ewe mwanangu! Kikiwapo kitu 
cha uzito wa chembe ya khardali kikawa ndani ya jabali au ndani ya 
mbingu au ndani ya ardhi, basi Mwenyezi Mungu atakileta. Hakika 
Mwenyezi Mungu ni Mjuzi wa yaliyo fichika, Mwenye khabari za yote. 
Ewe mwanangu! Shika Sala, na amrisha mema, na kataza maovu, na 

subiri kwa yanayo kupata. Hayo ni katika mambo ya kuazimiwa.. Wala 
usiwabeuwe watu, wala usitembee katika nchi kwa maringo. Hakika 
Mwenyezi Mungu hampendi kila anaye jivuna na kujifakhirisha.Na 
ushike mwendo wa katikati, na teremsha sauti yako. Hakika katika sauti 
mbaya zote bila ya shaka iliyo zidi ni sauti ya punda. " (31:13-19) 
 
(4)  
 

                                              

                                     

                                   

"Na wale katika nyinyi wenye fadhila na wasaa wasiape kutowapa 
jamaa zao na masikini na walio hama kwa Njia ya Mwenyezi Mungu. Na 
wasamehe, na waachilie mbali. Je! Nyinyi hampendi Mwenyezi Mungu 
akusameheni? Na Mwenyezi Mungu ni Mwenye kusamehe Mwenye 
kurehemu. Hakika wanao wasingizia wanawake, wanao jihishimu, walio 
ghafilika, Waumini, wamelaaniwa duniani na Akhera, nao watapata 
adhabu kubwa. " (24:22-23) 
 
 
(5)  
 

                                           

                                              

                                        

                                         

"Sio wema kuwa mnaelekeza nyuso zenu upande wa mashariki na 
magharibi. Bali wema ni wa anaye muamini Mwenyezi Mungu na Siku ya 
Mwisho na Malaika na Kitabu na Manabii, na anawapa mali, kwa 
kupenda kwake, jamaa na mayatima na masikini na wasafiri, na 
waombao, na katika ugombozi, na akawa anashika Sala, na akatoa 
Zaka, na wanao timiza ahadi yao wanapo ahidi, na wanao vumilia 
katika shida na dhara na wakati wa vita; hao ndio walio sadikisha, na 
hao ndio wajilindao.  " (2:177) 

(6)  
 

                                        

                                     

                                

           

"Hakika Waislamu wanaume na Waislamu wanawake, na Waumini 
wanaume na Waumini wanawake, na wat'iifu wanaume na wat'iifu 
wanawake, na wasemao kweli wanaume na wanawake, na wanao subiri 
wanaume na wanawake, na wanyenyekevu wanaume na wanawake, na 
watoao sadaka wanaume na wanawake, na wanao funga wanaume na 
wanawake, na wanao jihifadhi tupu zao wanaume na wanawake, na 
wanao mdhukuru Mwenyezi Mungu kwa wingi wanaume na wanawake, 
Mwenyezi Mungu amewaandalia msamaha na ujira mkubwa. " (33:35) 
 
(7)  
 

                                         

                             

                                 

"Hakika Mwenyezi Mungu anaamrisha kufanya uadilifu, na hisani, na 
kuwapa jamaa; na anakataza uchafu, na uovu, na dhulma. 
Anakuwaidhini ili mpate kukumbuka. Na timizeni ahadi ya Mwenyezi 
Mungu mnapo ahidi, wala msivunje viapo baada ya kuvithibitisha, ilihali 
mmekwisha mfanya Mwenyezi Mungu ndiye mdhamini wenu. Hakika 
Mwenyezi Mungu anayajua myatendayo." (16:90-91) 

(8)  
 

                                            

                                           

                    

"Na Mola wako Mlezi ameamrisha kuwa msimuabudu yeyote ila Yeye tu, 
na wazazi wawili muwatendee wema. Mmoja wao akifikia uzee, naye 
yuko kwako, au wote wawili, basi usimwambie hata: Ah! Wala 
usiwakemee. Na sema nao kwa msemo wa hishima. Na uwainamishie 
bawa la unyenyekevu kwa kuwaonea huruma. Na useme: Mola wangu 
Mlezi! Warehemu kama walivyo nilea utotoni. " (17:23-24) 
 
 
(9)  
 

                                         

                                       

         

"Asaa Mwenyezi Mungu akatia mapenzi baina yenu na hao maadui zenu, 
na Mwenyezi Mungu ni Mweza, na Mwenyezi Mungu ni Mwenye 
kusamehe, Mwenye kurehemu. Mwenyezi Mungu hakukatazini 
kuwafanyia wema na uadilifu wale ambao hawakukupigeni vita, wala 
hawakukutoeni makwenu. Hakika Mwenyezi Mungu huwapenda 
wafanyao uadilifu. " (60:7-8) 
 
 
(10)  

                               

                               

 
"Enyi mlio amini! Kuweni wasimamizi madhubuti kwa ajili ya Mwenyezi 
Mungu mkitoa ushahidi kwa haki. Wala kuchukiana na watu 
kusikupelekeeni kutofanya uadilifu. Fanyeni uadilifu. Hivyo ndio kuwa 

karibu mno na uchamngu. Na mcheni Mwenyezi Mungu. Hakika 
Mwenyezi Mungu anazo khabari za mnayo yatenda. " (5:8) 
 
(11)  
 

                                            

                                           

                                        

                                         

          

“Enyi mlio amini! Wanaume wasiwadharau wanaume wenzao, wala 
wanawake wasiwadharau wanawake wenzao. Huenda hao wakawa bora 
kuliko wao. Wala msivunjiane hishima, wala msiitane kwa majina ya 
kejeli. Ni uovu kutumia jina baya baada ya kwisha amini. Na wasio tubu, 
hao ndio wenye kudhulumu. Enyi mlio amini! Jiepusheni na dhana nyingi, 
kwani baadhi ya dhana ni dhambi. Wala msipelelezane, wala 
msisengenyane nyinyi kwa nyinyi. Je! Yupo katika nyinyi anaye penda 
kuila nyama ya nduguye aliye kufa? Mnalichukia hilo! Na mcheni 
Mwenyezi Mungu. Hakika Mwenyezi Mungu ni Mwenye kupokea toba, 
Mwenye kurehemu. " (49:11-12) 
 
(12)  

                                  

"Na wakielekea amani nawe pia elekea, na mtegemee Mwenyezi Mungu. 
Hakika Yeye ndiye Mwenye kusikia Mwenye kujua." (8:61) 
 
(13)  

                                                 

    

"Mema na maovu hayalingani. Pinga uovu kwa lilio jema zaidi. Hapo 
yule ambaye baina yako naye pana uadui atakuwa kama rafiki jamaa wa 
kukuonea uchungu. ” (41:34) 

(14)  
 

                                  

                                      

        

"Je! Umemwona anaye kadhibisha Malipo? Huyo ndiye anaye msukuma 
yatima, Wala hahimizi kumlisha masikini. Basi, ole wao wanao sali, 
Ambao wanapuuza Sala zao; Ambao wanajionyesha, Nao huku wanazuia 
msaada. " (107:1-7) 
 
(15)  
 

                                          

                                     

“Ole wao hao wapunjao! Ambao wanapo jipimia kwa watu hudai 
watimiziwe. Na wao wanapo wapimia watu kwa kipimo au mizani 
hupunguza. Kwani hawadhani hao kwamba watafufuliwa Katika Siku 
iliyo kuu, Siku watapo msimamia watu Mola Mlezi wa walimwengu 
wote?" (83:1-6) 
 
 
Hadithi za aliye mtukufu wa daraja- Mtume Muhammad (Swalla Allah 
‘Alayhi Wasallam) 
 
(1) "Yeyote katika nyinyi hawi muumini (wa kweli) hadi ampendelee nduguye lile 
analolipenda." 
 
(2) "Yeyote katika nyinyi anayeona kitendo kiovu, akiondoe kwa mkono wake; na 
asipoweza, basi kwa ulimi wake; na asipoweza, basi achukie – na hiyo ni imani 
dhaifu zaidi." 
 
(3) "Mola wenu Mlezi amesema: Ewe mwana wa Adam, madamu unaniita na 
kuniomba, Nitakusamehe ulichofanya, na sitajali. Ewe mwana wa Adam, kama 
dhambi zako zingefika mawinguni kisha ukaniomba msamaha, Ningekusamehe. 
Ewe mwana wa Adam, ungenijia huku ukiwa na madhambi ya dunia nzima 

halafu ukanikabili bila ya kunishirikisha, ningekupa msamaha uliojaa dunia 
nzima." 
 
(4) "Allah-Mtukufu haangalii viwiliwili vyenu na maumbo yenu bali anaangalia 
nyoyo na amali zenu." 
 
(5) "Watu wako sawa kama meno ya chanuo. Nyote mnatokana na Adam: na 
Adam ni anatokana na vumbi (udongo) Hakuna ubora wa mweupe juu ya 
mweusi, wala Mwarabu juu ya asiye Mwarabu isipokuwa kwa uchamungu”. 
 
(6) "Mwenye nguvu si aliye mzuri kwenye mieleka. Mwenye nguvu ni 
anayejidhibiti anapokasirika." 
 
(7) Kijana mmoja alimuuliza nabii: 'Ni nani katika watu wote anastahiki 
nimfanyie wema?' Nabii akamjibu "Mama yako". Mtu huyo akauliza: 'Kisha 
nani? (anayefuatia)'. Nabi akamjibu: "Mama yako". Mtu huyo akauliza tena 
'Halafu nani?', na Nabi akajibu "Mama yako". Mtu huyo akauliza tena 'Halafu 
nani?' Nabi akamjibu "Baba yako"! 
 
(8) "Wabora wenu ni wale walio wema zaidi kwa wake zao. Na mimi ni mbora 
zaidi miongoni mwenu." 
 
(9) Nabi aliulizwa: "Je, muumini anaweza kuwa mwoga?", akajibu "Anaweza". 
"Muumini anaweza kuwa mchoyo?" Nabi aliulizwa na akajibu "Anaweza". Je 
muumini anaweza kuwa bakhili? Nabi akajibu “Anaweza” Lakini alipoulizwa 
"Muumini anaweza kuwa mwongo?" Nabi alijibu "Hapana kamwe!" 
 
(10) "Katika mchana wa kiangazi uliokuwa na joto kali, kuna mtu aliyemkuta 
mbwa aliyekuwa na kiu kali sana ukingoni mwa kisima akiwa hawezi kuyafikia 
maji. Akajiambia, "Mbwa huyu ana kiu kama mimi." Mtu huyo akatumbukia 
kisimani, akatia maji katika kiatu chake na akampa mbwa akanywa. Allah-
Mtukufu alifurahishwa naye, na Akamsamehe dhambi zake." 
 
(11) "Dalili za unafiki ni tatu: Huongopa anapozungumza, hatekelezi ahadi na 
anapoaminiwa husaliti amana." 
 
(12) Mola wenu Mlezi anasema: “Mja wangu anaponisogelea karibu kwa 
umbali wa mkono, Nitamuijia kwa umbali wa dhiraa moja; na anaponiijia kwa 
ukaribu wa dhiraa, nitamkaribia kwa ukunjufu wa mkono; na anaponiijia kwa 
kutembea, mimi nitamkimbilia." 

(13) Malaika Jibril alinipa nasaha mfululizo kuwa nimjali jirani mpaka 
nikadhani kuwa Allah-Mtukufu atamjaalia awe mrithi. 
 
(14) Siku ya Hukumu itakapowadia, utasikika wito unaosema: “Wako wapi 
waliokuwa wakisema wasamehe wengine? Njooni mtangulie kwa mola wenu 
Mlezi na mpokee malipo yenu. Ni kwa kila msamaha kuwa mtaruhusiwa kuingia 
peponi.” 
 
(15) "Ewe Allah-Mtukufu! Ninajikinga Kwako dhidi ya kosa na huzuni. 
Ninajikinga Kwako dhidi ya ufakiri, uwoga na ubahili. na ninajikinga Kwako 
dhidi ya deni na dhidi ya kuelemewa na watu." 
 
(16) "Kunapokuwa na chuki baina ya watu na wakaineza zaidi na kuisaidia, basi 
kwa hakika Allah-Mtukufu atawasababishia maradhi yasiyokuwepo kwa wahenga 
wao." 
 
(17) "Ulevi ni mama wa maovu." 
 
(18) "Ninastaajabishwa na jambo la muumini kwasababu mambo yake yote ni 
mazuri kwake. Akipata heri anashukuru (kwa Mungu) na hii ni heri kwake; ilhali 
akipatwa na shari anasubiri na hiyo ni heri kwake." 
 
(19) "Mwana wa Adam anapokufa, basi matendo yake yote hukatika isipokuwa 
kwa mambo matatu (ambayo baraka zake zitamfikia): sadaka endelevu, elimu ya 
manufaa iliyowekwa katika jambo jema, na mtoto mchamungu anayemwombea." 
 
(20) "Jambo analolichukia zaidi Allah-Mtukufu katika alivyohalalisha ni talaka. 
Muumini (ikiwezekana) asimwache mkewe muumini: kama ataona baadhi ya 
asiyoyapenda, anaweza kuwa pia kuona anayoyapenda." 
 
(21) "Watu saba watapata kivuli cha Allah-Mtukufu katika siku ya Hukumu, 
ambapo hakutakuwa na kivuli isipokuwa Chake: kiongozi mwadilifu, kijana 
aliyelelewa katika kumtii Allah-Mtukufu, mtu ambaye moyo wake umefungamana 
na misikiti, na ndugu wawili (au madada) ambao undugu wao ni kwa ajili ya 
Allah-Mtukufu na mtu aliyemdhukuru Allah-Mtukufu katika faragha na macho 
yake yakajaa machozi, kijana aliyeshawishiwa na mwanamke mzuri na 
anayeheshimika lakini akasema, 'Ninamwogopa Allah-Mtukufu', na mtu aliyetoa 
sadaka kwa kimyakimya hadi mkono wake wa kushoto haukujua kilichotolewa na 
mkono wake wa kuume." 

(22) "Yeyote aliyekula kitunguu maji au saumu basi ni vyema ajiepushe na swala 
ya jamaa msikitini (kwasababu ya harufu mbaya)." 
 
(23) "Mfano wa waumini wenye kumtii Allah na wale wasiomtii Allah ni kama 
kikundi cha wasafiri kilipanda melini, baadhi yao wakiwa sehemu ya juu na 
wengine chini. Waliokuwa juu waliyafikia maji moja kwa moja walipoyahitaji, 
lakini wengine iliwabidi wapande juu. Wale wa chini walipata wazo la kutoboa 
tundu katika eneo lao ili wayapate kwa urahisi. Kama waliokuwa juu 
wangewaachilia wafanye hivyo, basi wote wangezama maji ilhali kama 
wangewazuia basi wote wangenusurika." 
 
(24) "Mkono wa juu (yaani unaotoa) ni bora kuliko wa chini (unaopokea)." 
 
(25) Mtume Muhammad (Swalla Allahu ‘Alayhi wasallam) amesema: 
"Msaidie nduguyo kama ana haki au mkosefu." Akaulizwa: "Tunamsaidia 
mwenye haki lakini inakuwaje kumsaidia mkosefu?!" Nabi akajibu: "Mzuie 
asitende kosa: kwani huu ndio msaada wa kweli." 
 
(26) "Umma za kabla waliangamizwa kwa sababu mtoto wa mheshimiwa alipoiba 
walimwachilia, lakini mnyonge alipoiba walimwadhibu." 
 
(27) "Itumikieni dunia kama vile mtaishi milele; na muitumikie akhera yenu kama 
vile mtakufa kesho." 
 
(28) Baadhi ya Waislamu masikini walilalamika kwa nabi: "Matajiri 
wameondoka na malipo yote: wanaswali kama tunavyoswali, wanafunga swaumu 
kama tunavyofunga, na wanatoa sadaka kutokana na mali yao (na hili hatuliwezi 
sisi)". Nabi akasema: "Kwani Allah-Mtukufu hajakujaalieni vitu vya kutoa 
sadaka? Kila kumsabihi Allah-Mtukufu katika ukamilifu Wake ni sadaka. Kila 
shukurani kwa Allah-Mtukufu ni sadaka. Kila kutamka kuwa hakuna mola wa 
haki kuabudiwa isipokuwa Allah-Mtukufu ni sadaka. Kuamrisha wema na 
kukataza uovu ni sadaka. Na kila mara mnapojamiiana na wake zenu ni sadaka." 
Wakasema: "Mmoja wetu anapotimiza hamu yake ya kujamiiana analipwa kwa 
hilo?!" Akasema "Je, hamwoni kuwa kama angefanya hilo katika hali ya haramu 
asingekuwa anatenda dhambi? Halikadhalika, kama amekifanya kihalali atalipwa." 
 
(29) Nabi aliulizwa kuhusu lililo bora (katika kumzingatia Allah-
Mtukufu). Alisema: "Kumzingatia kama vile unamwona.. kwani ingawa 
humwoni, Yeye anakuona." 



98 
 

 
(30) "Mkumbuke Allah-Mtukufu, utamkuta mbele yako. Mjue Allah-Mtukufu 
wakati wa ustawi na Yeye atakujua wakati wa taabu. Tambua kuwa lililokupita 
halikuwa lisikupate, na lililokupata halikuwa la kukukosa: na tambua kuwa 
ushindi huja pamoja na subira, faraja pamoja na dhiki, na wepesi pamoja na 
taabu." 

Sura ya Tano  
 
Masuala Hai 
 
Uislamu ukiwa ni dini inayojihusisha na maisha yote ya mwanadamu na 
sio ya kiibada tu au katika nyumba ya ibada peke yake tu, Uislamu hauko 
hivyo kwani Uislamu unajali hali zote za kijamii ambapo Waislamu ni 
sehemu inayohusika. 
 
Katika hali hiyo ya kawaida, Waislamu wangependa kushirikiana na 
wengine katika maadili yao kwa jaribio la kutafuta kwa pamoja, ufumbuzi 
au dhana ya matatizo haya.  
 
Katika sura hii tutaelezea muono wa Uislamu wa kadhia za hivi sasa 
ulimwenguni. Mada tulizopendekeza ambazo ni sehemu tu ya mtazamo 
wa Kiislamu katika mambo mbali mbali katika maisha ya kila siku, na 
hivyo kututoa katika sehemu ya nadharia tupu na kuelekea katika 
utekelezaji. 
 
Mada zitakazojadiliwa katika kurasa zifuatazo ni: 
 
(1) Mpango Mpya wa Dunia 
(2) Jihadi 
(3) Familia na Mapinduzi ya Kijinsia 
(4) Maadili ya Tiba za Viumbe Hai 
Ambayo inahusisha: (a) Masuala ya Uzazi (b) Kujitolea Kiungo na 
Upandikizaji (c) Ufafanuzi Kuhusu Mauti (d) Euthanasia (Kukatisha uhai) na 
(e) Uhandisi wa Vinasaba 

MPANGO MPYA WA DUNIA  
 
Tangazo la Mpango Mpya wa Dunia limekuja mara tu baada ya 
kuporomoka kwa ukomunisti, kwa hakika kuporomoka kwa ukomunisti 
haukutarajiwa na ulimwengu, hata hivyo kwa miongo kadhaa maandiko 
ya Kiislamu yaliupinga ukomunisti na ubepari na haukutarajia chochote 
kati ya viwili hivyo kustahamili. Kazi linganishi zilifanyika ili kuonesha 
mahali ambapo kila kimoja kilikuwa na dosari katika kulinganisha na 
mfumo unaojitegemea uliotokana na mafundisho ya Uislamu. 
 
Itakuwa ni kuharakisha mno kuhitimisha kuwa kuanguka kwa 
ukomunisti kunathibitisha ubora wa ubepari. Kwa hakika, vyote vina 
dosari za kuwa na dhana za kiyakinifu, ambayo hailingani na na sifa 
iliyokuwa nje ya uyakinifu na zaidi ya upande wa kimwili.  
 
Makosa mengine ya itikadi hizi mbili ni kinyume chake, ni dhana kuwa 
mtu mmoja na jamii wako katika mgongano usiopatana. Ukomunisti 
ulikusudia kuipendelea jamii dhidi ya mtu binafsi. Hata hivyo 
wameshindwa kufahamu kuwa jamii ni muunganiko wa mtu mmoja 
mmoja. Matokeo yalikuwa hayaepukiki kuwa ni jamii iliyovunjika. 
 
 Ubepari kwa upande mwingine ulitukuza sana hali ya mtu mmoja mmoja 
na ulizidisha kuilinda dhidi ya madai ya jamii. Hili lilimjaza mtu yale 
mawazo au dhana ya kutetea ubinafsi, na haya yalipojitokeza nje sura 
zake kadhaa zilikuwa ni kuwepo kwa matabaka, ushirika, uzalendo, 
umbari, utumwa na ukoloni. Msingi wa ubepari ni kuwa kazi pekee na 
maajaliwa yake pekee ya mtaji ni kuongezeka na kuendelea kukua bila ya 
mipaka. Masoko ya nyumbani yanapojaa basi hutafutwa mapya huko 
ng’ambo na katika Dunia ya Tatu. Kuna upofu dhahiri (pengine wa 
makusudi) kwa ukweli kwamba haiwezekani kuwa na ukuaji usio na 
kikomo katika sayari yenye ukomo.  
 
Katika mbio za kutisha katika kufukuzia dola (fedha) zaidi na zaidi 
zilizoambatana na uhamasishaji uliopangwa na ulio hai wa kuongezeka 
matumizi na hali iliyopangwa ya kupitwa na wakati wa matumizi ya kitu 
– si kutimiza haja na mahitaji bali kuridhisha matamanio na anasa. Mali 
asili, nyingi hazina mbadala, hukiukwa katika kasi ya hali ya juu. Mauaji 
haya makubwa hayalengi maliasili tu bali hata Dunia ya Tatu ambalo 
limekuwa ni soko lao la vitu na chanzo cha wafanyakazi rahisi na 
malighafi, ambavyo vinadhaniwa kuwa ni vya kutukuzwa. 

Si kwamba wamenyang’anywa mali asili zao na mali ghafi kwa bei ndogo 
mno (ikilinganishwa na bei ghali wanaponunua bidhaa za mwisho 
zilizozalishwa kutokana na mali ghafi hizo), wamekatazwa hata kuwa na 
miradi ambayo huenda ikaboresha upande wao na kuwafanya 
wapunguze utegemezi wao kwa bidhaa zinazotoka Dunia ya Kwanza.  
 
Kuizuia Dunia ya Tatu isife kabisa kwa kukosa matarajio mema, mara kwa 
mara wanaingiza mtaji mpya kwa njia ya mikopo na msaada ili 
kudumisha uwezo wao wa kununua, kwa maslahi ya mtaji wa 
Kimagharibi. 
 
Cha kushangaza kabisa, ni sehemu ndogo tu ya msaada huo ndiyo 
inayokwenda katika kushughulikia haja za watu. Sehemu kubwa 
inakwenda kwa wasomi wanaounda tabaka tawala na wanaoandamana 
nao wanaofanya kazi ya kuendeleza hali hiyo kama ilivyo. Wanazuia 
mjadala wa wazi wa hali na masharti ya mikopo na misaada, kuzuia 
jaribio lolote la kusimamia uongozi wao na kuweka uwajibikaji kutokana 
na uongozi wao mbaya, wanadhulumu haki za wafanyakazi na kuruhusu 
taratibu zisizo za uangalifu za usalama, na kuendeleza marufuku juu ya 
kuchunguza ufisadi wa kutisha uliogeuka kuwa sifa bainifu ya serikali 
katika Dunia ya Tatu ikijumuisha sehemu kubwa ya Dunia ya Kiislamu. 
Hii inaelekea kufafanua mafumbo mawili. 
 
La kwanza ni kuwa katika nchi nyingi za Mashariki ya Kati ambapo pesa 
nyingi  humiminwa humo kutoka nchi za magharibi, ndio kadiri 
umasikini wa nchi unavyokuwa na huendelea kuzama katika deni. La pili 
ni usaliti kamili unaofanywa na harakati kubwa za demokrasia za 
mashariki ya kati ambazo zilikuwa zinaonekana kuwa karibu zaidi na 
wakubwa wanaoonekana kupata nguvu kwa kufuata mchakato mzuri wa 
demokrasia. Upande usiobadilika wa wanademokrasia huwa pamoja na 
madikteta kinyume na misukumo ya kidemokrasia ya watu wao na 
inapolazimu kuwasaidia hata kwa kutumia nguvu za kijeshi.  
 
Neno "uthabiti/utulivu" ndilo kusudio linalotangazwa na kila namna za 
uvamizi wa kimagharibi katika hali halisi ya kuendeleza fursa bora za 
kinyonyaji kwa ajili ya mitaji ya kigeni, hata kama wao ndio wabaya zaidi 
katika umma wa kigeni. Wao na vizazi vijavyo watarithi deni lenye 
kuongezeka ambalo pato la taifa (GNP) haliwezi kuhudumia, wachilia 

mbali kulipa. Hali hii ya mambo hujulikana na ni maumivu kwa watu wa 
ulimwengu wa tatu. 
 
Wanayaona matokeo yake majumbani mwao, katika familia zao na katika 
fursa ndogo sana iliyopo kwa watoto wao. Wanaiita kuwa ni dhuluma na 
wanajaribu kugeuza hilo, lakini wanakandamizwa kinyama. 
 
Wanasiasa wa kimagharibi wanashiriki katika dhuluma hii, na kuitetea 
mbele ya watu wao, kanuni na maneno yaliyotayarishwa kabisa yapo 
papo hapo (kama vile kudai kuwa wahanga wao wamemomonyoa 
uthabiti wa nchi zao au wamefanya uadui dhidi ya maslahi ya taifa.) Hadi 
hivi karibuni ilifaa kuwaita watafutaji haki kuwa ni "wakomunisti" na 
baada ya kuporomoka kwa ukomunisti kumepewa jina jipya la "wenye 
imani kali ya Kiislamu". 
 
Huku kundi la vyombo vikubwa vya habari, vinavyomilikiwa na 
mashirika makubwa na mitaji mikubwa, vilivyoundwa ili kubadili 
mtazamo wa dhana ya umma, wengi katika Magharibi hata hivyo 
wamekuwa wepesi kumeza sumu kali na, pasi na kutarajiwa, wanaruhusu 
namna hizo na njia za watunga sera wao. 
 
Na bado, hili si baya zaidi kuhusu hali tiifu na isiyoonewa mashaka ya 
watu wa magharibi. Kadhalika kile ambacho pia wapo taratibu sana 
kufahamu ni kuhusu uchu wao mbaya wa mtaji na matendo yake ya kilafi 
katika Dunia ya Tatu hayajafungika katika maeneo yale ya mbali yaliyo 
makazi ya watu wa ajabu wanaotoka ughaibuni, bali hawatakwepa 
kufanya vivyo hivyo nyumbani na kwa wananchi wao wakati wowote 
wanapochochewa kwa amri ya kanuni ile tukufu: kuongezeka zaidi na 
zaidi, mtaji zaidi na zaidi, dola zaidi na zaidi! Nini kingine kinachoweza 
kueleza kubadilika kwa viwanda vikubwa kabisa kwa kuhamia Asia ya 
Kusini Mashariki na kwingine ambapo kazi (kifedha na watu) inaweza 
kuzalisha bidhaa ya mwisho kwa gharama ndogo ambayo, hata hivyo, 
haitauzwa kwa bei rahisi itakaporudishwa Marekani. Wakati wa 
mchakato huo, mamilioni ya wafanyakazi wa Kimarekani waliachishwa 
kazi na kujiunga na safu za wakosefu wa ajira. 
 
Barabara hii ya ubepari usiodhibitiwa haiwezi kuendelea tu bila kuwa na 
mwisho na ushahidi wote unaonesha kuwa itafikia mwisho kabla ya muda 
mrefu, ushahidi uliopuuziwa na kufichwa na kuvamiwa na kuzuiliwa, 
lakini upo hata kama wapinzani wake wanaupenda au hapana. Tamaa ya 

sasa ya rasilimali na kitu cha kutukuzwa cha Dunia ya Tatu haitadumu 
kwa muda mrefu. Isipokuwa kuwe na mabadiliko ya msingi bila ya shaka 
kabla ya kuchelewa sana, dunia hii itaacha kuwa endelevu! 
 
Kinachotakiwa ni nini? Je ni kubadili kanuni au moyo? Madamu fikra 
njema ya zamani ya uyakinifu inatawala hakuna matumaini isipokuwa 
kwa dalili ndogo ya ushughulikiaji unaoweza kuchelewesha lisiloepukika 
kwa muda mfupi lakini haitalizuia. 
 
Madamu fikra iliyoenea inakwenda kwa mujibu wa sisi dhidi yao, 
kaskazini dhidi ya Kusini, mnyonyaji dhidi ya mwenye kunyonywa, tajiri 
dhidi ya masikini, mweupe dhidi ya mwenye rangi na mabwana dhidi ya 
watumwa (angalau watumishi) hakuna matumaini ya mustakbali. Meli ya 
utu itazama hata wakati wasafiri wamo katika vyumba vya hali ya juu na 
daraja la kwanza vilivyosheheni vitu vya thamani na anasa. 
 
Hakuna imani kuwa wanasiasa na wafadhili wa dunia watakuwa na 
maono, busara na uwezo wa kujibadilisha. Pia ni jambo la kusikitisha 
kuwaona wakibakia katika njia yenye kisirani na kuongoza utu karibu 
kabisa na ukingo wa lindi kuu. Tumaini pekee ni kampeni kubwa ya elimu 
ya umma ya wapiga kura kubakia kama waamuzi mwisho wa siku. Kama 
limeandaliwa hitajio kwa njia mpya basi wanasiasa ama watabadili 
mtazamo au watapaswa waondoke katika njia ya mabadiliko. 
 
Uislamu una lipi la kuyafanyia yote haya? Wasomi wa Kiislamu na 
wanafikra (si magaidi na wenye itikadi kali ambao vyombo vya habari 
vinawachukulia kama kificho kisichobadilika juu ya kila jambo la 
Kiislamu) kwa miongo kadhaa wamekuwa wakieleza sifa za mfumo wa 
Kiislamu wenye msingi juu ya Shari'a ya Kiislamu na kwa kawaida si 
nakala ya kanuni ambazo huenda zimehudumia vyema katika wakati na 
mazingira yaliyopita. Wala hazikufikiriwa kwa ajili ya Uislamu peke yake 
au hasahasa zimeagizwa kwa Waislamu, ni kwa ajili ya ustawi wa utu 
ambalo ni jambo linalohusu muingiliano wetu wa kidunia unaosinyaa na 
sisi sote tunaokabiliana nao na majaaliwa hayo hayo. Sifa kuu za mfumo 
huu ni zimetajwa hapa chini: 
 
MAMLAKA JUU YA MWANADAMU 
 
Mwanadamu si Mkuu wa ulimwengu huu, bali amepewa dhamana na 
Mwenyezi Mungu, Mungu na bila ya Mungu kila jambo haliwezekani, 

kama Dostoyevsk alivyosema, na kila jambo linaweza kutambulika na 
kuthibitishwa. Mtu anapoacha kumtambua Mwenyezi Mungu anakuwa 
ameangukia katika kujiabudia. Wajibu wa mwanaadamu humu duniani ni 
kuwa Mwakilishi wa Mungu na mdhamini, aliyeshehenezewa kwa kuwa 
anaweza kuwa na amri kamili juu ya vitu vyote na mazingira yake 
yanayomzunguka bali kusimamia dunia kwa mujibu wa maagizo ya 
Muumba na si juu ya msukumo wake na matamanio yake. Si sayansi 
(chombo ambacho kingali katika uchanga wake) wala kiburi (mtego 
wenye kuua) cha kumlaghai mwanaadamu katika kumchezea Mwenyezi 
Mungu... kama mwanaadamu angeweza tu kuwa mwenye busara. 
 
UMILIKI WA VITU 
 
Umiliki wa Mwisho ni wa Mwenyezi Mungu kwa wema wa kuwa 
Muumba. Umiliki wetu ni wa ngazi ya pili. Sisi tuna uhuru wa kumiliki na 
kuongeza mali zetu kwa njia za halali kiutendaji bila ya mipaka madamu 
tunajua kuwa mtaji una haki zake na una majukumu yake. Kazi ya mtaji si 
kukua tu bila kikomo bali pia kutimiza majukumu ya kijamii. Dhana (za 
vyote viwili, ukomunisti na ubepari) kuwa haukosekani mgongano baina 
ya mtu binafsi na jamii haipo katika Uislamu, ambapo kigezo ni msawazo 
baina ya yote mawili na unaweka uadilifu kwa wote. Usawa huu 
haudumishwi kwa nguvu za sheria, bali, kwa radhi za Mwenyezi Mungu 
ambayo huingiza furaha kwa kutoa. Mwenyezi Mungu mara kwa mara yu 
katika mlingano na ni ukweli ulio hai, fikra isiyo na maana kabisa katika 
itikadi ya kiyakinifu.  
 
Katika Uislamu, kigezo kuwa Mwenyezi Mungu anatoa riziki ya fakiri 
kutoka katika mali ya tajiri na katika mpango mpya wa Ulimwengu, 
msingi ule unaweza kuchukuliwa kimataifa. Mpango mpya huu wa 
ulimwengu unawezekana na unafikiwa, lakini sio chini ya mfumo wa 
masomo usio na murua, wimbi la kasumba ya vyombo vya habari, au 
jamii inayoachilia dhuluma. Jamii ni yenye kuhitajiana na imechanganyika 
sana ambapo hakuna anayeruhusiwa kuishi mpweke, ama katika furaha 
ya utajiri au katika kilindi cha umasikini. 
 
Zaidi ya karne kumi na nne zilizopita, Omar, khalifa wa pili wa Uislamu, 
aliamuru kuwa kama mtu katika mji angefariki kwasababu ya umasikini 
basi wakazi walipaswa walipie fidia kama vile wamemuua. Jamii ni kama 
"Kiwiliwili kimoja.. kiungo kimoja kinapoumia vingine huungana katika kuunga 
mkono", kama Nabi alivyosema. 

Kila mkazi ana haki ya kuishi katika kiwango cha hali ya furaha ya chini 
inayowezekana (si kujikimu tu), na kwa kuwa kuishi kwa kutegemea 
sadaka kumevunjwa moyo, inafuatia kuwa haki za mtu zinajumuisha haki 
ya ajira ya kumpa kipato. Teknolojia za kutumia wafanyakazi wachache 
zinaruhusiwa kukabili upungufu wa wafanyakazi, lakini si kupunguza 
kazi na kuwatupa wafanyakazi katika ukosefu wa ajira. Mwanaadamu 
anapewa kipaumbele juu ya mashine na hukumu ya kisheria ni kuwa 
ustawi wa pamoja unatangulizwa juu ya ustawi wa mtu binafsi. Hili 
halimaanishi kuzuia maendeleo ya kiteknolojia bali iende kwa pamoja na 
kushughulikia athari zake. Wafanyakazi huwezeshwa na kushajiishwa 
wanunue hisa katika kampuni zao ili kuwawezesha kupata maslahi katika 
maendeleo ya kampuni zao. 
 
Hukumu nyingine katika Uislamu ni kuwa pesa ni kama chombo tu 
hakiwezi kuzaa pesa isipokuwa ikiambatana na baadhi ya namna za 
uzalishaji, na hivyo, riba ni haramu katika Uislamu. Katika miongo ya hivi 
karibuni kuna mengi yameandikwa kuhusu huduma za kibenki zisizo na 
riba, na kwa hakika idadi kadhaa ya benki si katika nchi Kiislamu tu, bali 
hata Ulaya na Marekani zimetanguliza jaribio hilo. 
 
USAWA WA WANADAMU 
 
Umoja wa wanaadamu kama familia moja inayoshirikiana babu mmoja, 
Adam na bibi mmoja Hawa, unapaswa usisitizwe na kufundishwa kwa 
watoto kutoka utotoni, pamoja na usawa uliorithiwa wa wanaadamu. Ni 
bahati mbaya kuwa vyote viwili, sayansi na dini vilitumika vibaya katika 
Ulaya (na Marekani) kwa kutunga ushahidi wa ubora wa kiasili wa mbari 
nyeupe (au Aryan) juu ya wengine. Ushahidi huu sasa umekufa na 
kuzikwa, lakini urithi unaendelea. Mpaka sasa, katika makanisa mengi ya 
Magharibi Yesu huwekwa kama picha ya mzungu mwenye nywele za 
rangi ya shaba mwenye macho ya rangi ya kibluu na sio nyeusi au rangi 
ya kufifia kama wapalestina wengine walivyo.  
 
Ushahidi wa ubaguzi katika Magharibi kiutendaji unaenea katika nyanja 
zote za maisha, na nia ya kubadilika bado haijakusanya msukumo wa 
kutosha. Ugumu wa kupigania haki za raia katika Marekani umekuwa 
ukiendelea katika miongo iliyopita, na bila ya kujali maendeleo husika 
mtu hawezi kusema kuwa ladha ya uchungu ya utumwa 

imeshaondolewa. Usawa si seti ya maainisho lakini kimsingi ni hali ya 
akili. 
 
Hadi hivi sasa mtu mweusi katika Marekani hajasikia neno "Samahani" 
kutoka kwa mweupe kwa ajili ya sura ya utumwa iliyoitia weusi historia 
ya ustaarabu wa mweupe (pamoja na kuwa - Wajapani – Wamarekani 
wamepokea ombi la msamaha na kulipwa fidia kutokana na kuzuiliwa 
katika wakati wa Vita vya Pili vya Dunia.) 
 
Hali tata na misuguano ya kibaguzi inaendelea kufumuka, na ingawa 
inajutiwa, mara kwa mara inapata utetezi kama ghasia za Los Angeles za 
hivi karibuni (April 1992) ni mfano mojawapo.  
 
Kila wakati kuna wito na juhudi kidogo za kustawisha upande wa 
kiuchumi wa weusi, ingawa ni jema, inakosa kiini cha sababu ya ugonjwa. 
Si risasi wala dola zitakazokuja pamoja na ufumbuzi halisi na wa kudumu. 
Ni pale tu kila mmoja kutoka ndani kabisa ya moyo wake atakapohisi na 
kuamini kuwa kila mwanaadamu mwingine ni ndugu mpendwa na aliye 
sawa ndipo mabadiliko halisi yatakapotokea. Haya hayawezi kuamriwa 
na sheria, lakini ni kazi ya elimu. 
 
Ili kuweza kubadilisha dunia yetu, kuna haja ya kuleta mapinduzi ya 
elimu toshelevu yenye lengo la kujenga umoja na utu katika jamii, 
usiogawika kwa vipingamizi vyovyote vile, ambao utahuisha kauli mbiu 
za uhuru, udugu na usawa, si ndani ya mipaka ya kitaifa bali kwa kipimo 
cha dunia nzima. 
 
Ili hili liweze kufanikiwa, muundo mpya wa elimu wa nchi zilizotawala 
nchi uangaliwe na liendane na juhudi halisi za maendeleo ya Dunia ya 
Tatu. Imekadiriwa kuwa ruzuku ambayo Ulaya inawalipa wakulima wake 
inatosha kuleta mbadiliko huo katika Dunia ya Tatu kama vile kumaliza 
tatizo la njaa duniani kote. Wazo la namna hiyo lilidhihakiwa katika 
mkutano (wa wahisani) wa mawaziri wa zamani na mawaziri wakuu 
kutoka nchi kadhaa uliofanyika Ulaya. Si usimamishaji wa ruzuku wala 
kuiendeleza Dunia ya Tatu kulikofikiriwa kuwa ni wazo hai, la kwanza 
kwasababu ya manufaa ya kisiasa na la pili kama mkakati wa kisiasa. 

MAHITAJI YA KUJIHAMI 
 
Uwezo mwingine wa mwanaadamu uliokuwa ukimomomyoka kwa kasi 
na ambao kuna haja ya kuurudisha mahali pake ni uwezo wa kujihami. 
Ingawa ni kipambanuo baina ya mwanaadamu na mnyama, fikra za zama 
hizi zinaonekana zimeuvuruga. Kijana aliyekamatwa kwa kuyarushia 
risasi magari yaliyokuwa yakipita katika barabara huru na kuua watu 
kadhaa alitoa maelezo haya, "Nilijisikia kuua mtu." Huu si mfano pekee. 
Takwimu juu ya uhalifu zinaashiria waziwazi kuwa hili limekuwa ni 
jambo la kijamii badala ya kipekee, kwa kuwa kila anayeangalia taarifa za 
habari au kusoma magazeti anaweza kuthibitisha hilo.  
 
Ukosefu wa mfumo mzuri wa maadili, ukosefu mkubwa wa upinzani 
katika kukabiliana na raghba na shauku ni vipengele vilivyo chini yake, 
ndivyo ambavyo vimepelekea maangamizi haya ya pole pole ya kijamii na 
ufunguo wa mabadiliko unaweza kupatikana kwenye elimu na vyombo 
vya habari na elimu haipatikani pekee kwa taaluma bali kwa imani ya 
yaliyo sawa na mwamko kuwa tunahesabiwa na nguvu ya juu, hapo 
ndipo watu wote watakuwa ni wenye kuwajibika kwa dhamira zao.  
 
Kama kuna Siku ya Hukumu, kama Waislamu na wengine wanavyoamini, 
basi mtu hawezi kuwaonea wivu vigogo wa vyombo vya habari ambao 
watakabiliwa kutokana na kazi yao ya kueneza na kuhamasisha vurugu, 
ponografia na uasherati. Kuyasema yasiyosemeka, na baadae linageuka 
kuwa lenye kufikirika. Kisha vijana wetu wanayafanyia kazi kiasi cha 
kuwa ni mazoea ya jamii. 
 
Kwa bahati mbaya, baadhi ya majimbo yanashindwa kuweka mifano ya 
kufuata kwa vijana wao haswa yanapokabiliana na nguvu, na haswa zaidi 
wanapokuwa na nguvu zaidi ya adui wao. Na mara nyingi yanayoitwa 
maadili na misingi ya utu yanapodondoshwa na kutofuatwa, pindi pale 
jeshi linapofanya uchokozi kwa kutumia nguvu nyingi pasipo sehemu 
yake na pasipo na ukinzani; lakini unapofuata uadui mkubwa dhidi yake 
basi haraka haraka kujiondoa kwa mkubwa huyo huyo kwa sababu 
"shughuli hiyo haitakuwa nyepesi". Hawazingatii maisha ya 
mwanaadamu, kwa namna zote mbili, kama watashambulia au kuacha 
kuyalinda. Mojawapo katika maneno yaliyotamkwa yenye nguvu 
yaliyofichuka wakati wa Vita vya Ghuba yalikuwa yale ya kiongozi wa 
kijeshi: "Hatuko katika biashara ya kuhesabu miili", bila ya shaka, 
yalimaanisha miili ya upande wa pili. 

VITA NA AMANI 
 
Hukumu za vita katika Uislamu ziko bayana sana na zimeelezwa 
kinagaubaga na nabii Muhammad mwenyewe. Kwanza viwe vya 
kujilinda, au kuondoa dhuluma inapoweza kuwepo, kufuata ambacho 
kwa sasa kinaitwa sababu ya haki. Na ipiganwe bila ya kuathiri na 
kuumiza raia wasio na hatia pamoja na mazingira yenye kuwazunguka. 
Muungano wa kuondoa uchokozi ulitajwa katika aya ya Qurani:  

                                                 

                                                   

 

"Na ikiwa makundi mawili katika Waumini yanapigana, basi 
yapatanisheni. Na likiwa moja la hao linamdhulumu mwenzie, basi 
lipigeni linalo dhulumu mpaka lirejee kwenye amri ya Mwenyezi Mungu. 
Na likirudi basi yapatanisheni kwa uadilifu. Na hukumuni kwa haki. 
Hakika Mwenyezi Mungu anawapenda wanao hukumu kwa haki.." (49:9)  
 
Kuungana na wasio Waislamu kwa sababu ya haki ni sahihi kwa sababu 
ni jambo lenye kukubaliwa. Mfano ni mkataba na Wayahudi wa Madinah 
kuilinda kwa pamoja dhidi ya makafiri. Mfano mwingine ni rejea ya nabi 
kwenye mkataba wa muda mrefu kabla ya kuhitimishwa kwa Uislamu 
baina ya makabila ya Makkah kujiunga katika kuwasaidia 
waliodhulumiwa, Mtume wa Allah akizungumzia mkataba ule amesema,  
"Huo ulikuwa muungano wa kabla ya Uislamu lakini kama –ndani ya Uislamu- 
ningeitwa kwenye muungano huo, ningejiunga nao." 
 
Maagizo ya wazi ya Nabi kwa majeshi yake yalikuwa makini ambapo 
walipaswa kupigana dhidi ya wapiganaji tu na si dhidi ya wanawake, 
watoto na wazee. Watu wa dini isiyo ya Waislamu katika makazi yao au 
nyumba zao za ibada wasidhuriwe, wala miti ya adui isikatwe au 
kuchomwa moto kama hatua ya kivita, wala wanyama wasilengwe au 
kuchinjwa isipokuwa kwa ajili ya chakula. Mtu anapoyaangalia masharti 
haya inadhihirika kuwa hayawezi kufanyika chini ya mazingira ya vita 
vya zama hizi. Huenda Vita vya Kwanza vya Dunia vilikuwa ndivyo vita 
vya mwisho ambavyo kwa kiasi fulani mapigano yalifungika kwa 

wanajeshi tu. Kwa kuanzia na Vita vya Wenyewe kwa Wenyewe vya 
Uhispania katika miaka ya thelathini, kanuni zilianza kubadilika kama 
ilivyo dhahiri katika katika Vita vya Pili vya Dunia, Vita vya Korea na vya 
Vietnam. Mabomu mawili ya atom juu ya Hiroshima na Nagasaki 
yanajieleza yenyewe, kama ulivyokuwa upigaji mabomu mtawanyiko 
katika vita vya Vietnam na mauaji yake ya "maeneo maalumu 
yasiyotakiwa kupiganwa", kwa kuua si watu tu, bali wanyama na mimea 
bali pia na udongo kabisa. 
 
Baadhi ya watu kwa hiyo watalichukulia kuwa vita vya maadili ya 
Kiislamu kwa sasa ni vya kinadharia na haviwezi kufaa kwa zama zetu za 
sasa.  Waislamu na wengine, hata hivyo, wanalianglia suala hilo kwa 
mtazamo mwingine. Kwa kuwa vita vya kisasa vinaharibu sana, vita 
vyenyewe sasa vinapaswa viache kuwa chaguzi katika ufumbuzi wa 
migongano. Vita vinapaswa viwe vimepitwa na wakati kama vile 
utumwa! Ni kitu kibaya kuwa mpango mpya wa Dunia ulitangazwa 
katika tukio baya zaidi la mashambulizi ya kivita. Maamuzi kama hayo 
yanatiliwa shaka kuwa kilichomo kwenye Mpango mpya wa Dunia si kitu 
kingine bali ni Mpango wa zamani unatawaliwa na nguvu moja badala ya 
nguvu mbili kama ilivyokuwa hapo kabla. 
 
Kwa hakika utu katika kilele hiki cha ustaarabu ambao haukupatikana 
hapo kabla, na kama unavyoingia katika milenia ya pili na inatangaza na 
kusherehekea Mpango Mpya wa Dunia, ulimwengu uliokuwa huru na 
vita, ukiwa na mfumo wa kuweka amani na utulivu na uadilifu, si jambo 
tena la kuona kama ni ndoto isiyowezekana. 
 
Kwa nini basi mahakama huru za haki zisiondoe tofauti baina ya mataifa? 
Baada ya yote, vita havitofautishi baina ya haki na dhuluma bali 
vinaonesha tu nani mwenye nguvu na anamiliki uwezo wa kuangamiza. 
Utekelezaji wa usuluhishi wa kiadilifu itawezekana katika mahakama 
pindi pale zitakapoweza kushughulikia kiunyoofu na kiuadilifu 
mgongano (hii haihusishi Umoja wa Mataifa na Baraza lake la Usalama). 
Mafanikio ya wazo hilo yanazunguka kikamilifu katika egemeo moja, 
dhidi ya ule wa nchi zilizostaarabika zitakapoamua kustaarabika! Inahitaji 
ukweli, na hakuna kamwe hata mmoja anaweza kusema yuko kinyume na 
ukweli, lakini ndivyo walivyo. Ukweli ni murua; na siasa za majuto 
hazizingatii murua, na hiki ndicho kitisho ambacho dunia inakikabili leo 
hii.  

Je, mwenye nguvu atakubali haki kama itakavyoamuliwa na sheria au 
ataendeleza dhamira ambayo siku zote mwenye nguvu anajiona kuwa 
ndie mwenye haki? Je, uchangamani wa maendeleo ya kijeshi utaacha 
kanuni za kuishi chini ya mfumo wa kivita unaojihalalisha kwa baadhi ya 
vita au kingine kila wakati? Je haki inaweza kukubalika katika kugawa 
keki ya rasilimali za dunia na gharama ya kuzijaza? Bila ya shaka hapana, 
hilo litakuwa dhambi kwa wakubwa wa mpango wa sasa isipokuwa 
mambo hubadilika, na mabadiliko hayatakuja kutoka juu. Yatakuja kutoka 
chini kuelekea juu, kutoka kwa wananchi. 
 
IKOLOJIA 
 
Kwa ajili ya kutengeneza dola za kununulia chakula chao, kuhudumia 
madeni yao, kuwapa silaha jeshi na polisi wa kuwalinda madikteta wao na 
kuziridhisha tamaa zisizoshiba za watawala wao na wasomi, upande 
masikini zaidi wa utu katika nchi zinazoendelea unalaumiwa kwa 
kumaliza rasilimali asili zao. 
 
Katika upande wa ukwasi wa utu, na kwa lengo lile lile la kuzidisha dola 
ili kumtajirisha zaidi tajiri, kuzidisha mwelekeo wao wa matumizi, 
kuzidisha anasa zao na kuingia katika starehe zao, dunia iliyoendelea 
kiviwanda inakiuka, kutia sumu, kuchafua na kuua ikolojia. 
 
Hili linatokea katika wakati ambapo sayansi yetu na teknolojia vinaweza 
kuathiri sehemu ya dunia ambapo uhai unawezekana kuwepo, kwa 
namna ya kushitusha na haijawahi kutokea. Na inajitokeza katika wakati 
wa amani, mbali ya uharibifu mkubwa na wa kudumu ambao vita halisi 
vya kisasa vinaweza kusababisha. Tunakopa kutoka wakati ujao kwa kasi 
ya kupita kiasi, ilhali makadirio ya kiakili na kimantiki yanatuambia kuwa 
tunapata deni ambalo vizazi vyetu vijavyo havitaweza kulipa. Rai za 
urekebishaji na zinazoweza kufanya kazi zimeshauriwa, lakini kizuizi, 
kama ilivyotarajiwa, mara nyingi kimekuwa ni wale wanaokamata 
hatamu za uwezo, waangalizi wa ubepari usiodhibitiwa, uroho, uchoyo, 
usioona mbali. Kama Qur’an ilivyosema,  

                                                 

                                        

"Na katika watu yupo yule ambaye maneno yake kwa maisha ya kidunia 
hukufurahisha; naye humshuhudisha Mwenyezi Mungu kwa yaliyomo 

moyoni mwake, na hali yeye ndiye mkubwa wa ukhasimu. Na anapo 
tawala hufanya juhudi katika nchi kwa kufisidi humo na kuteketeza 
mimea na viumbe. Na Mwenyezi Mungu hapendi ufisadi." (2:204-205) 
 
Lililo muhimu hasa, hata hivyo, ni kuwa harakati za ikolojia ipo nje ya 
uwanja wa siasa na bado haikupata msukumo. Katika Siku ya Dunia 1990, 
watu milioni mia moja katika nchi 140 walijitokeza katika maandamano ya 
wananchi ambayo hayajawahi kutokea. Haya hayawezi kupuuziwa na 
wanasiasa au vinginevyo watapoteza kura zao. Huenda ikawa ni wakati  
muafaka kabisa wa kuanzisha shirika la kimataifa la ikolojia, na serikali za 
dunia zishiriki humo kwa kutanguliza maafikiano ya kuzingatia kwa hiari 
mapendekezo yake kuwa, bila ya shaka, yasiwe yasiyotambua suala la 
haki. 
 
MASUALA YA IDADI YA WATU 
 
Idadi ya watu dunia inaongezeka kwa kasi inayozipita kwa mbali mali 
asili zilizopo. Kwa hiyo ni halali kabisa kushughulikia mlipuko wa idadi 
ya watu, na kwa kuwa sehemu kubwa ya kuongezeka kwa idadi ya watu 
hutokea katika Dunia ya Tatu, basi imelaumiwa kuwa inahusika na 
mwenendo usiofaa na kulengwa na lawama za Magharibi. Hatua za 
kinidhamu zimefikiwa, na idadi ya nchi zinazotoa msaada, ikijumuisha 
Marekani (U.S.A), zimekaribisha fikra ya kuunganisha msaada huo na 
mafanikio ya urekebishaji wa utungishaji mimba na uzazi wa mpango. 
Kibaya zaidi ya hicho, katika makala iliyoitwa "Je, Machiavelli kwa sasa 
anaweza kuwa kiongozi bora zaidi kwa madaktari kuliko Hippocrates?" 
(Baraza la Afya Duniani, juz. 14, 1993 uk. 105). Dr. Jean Martin anapitia 
baadhi ya rai za Kimagharibi kuhusu suala la kufaa kwa baadhi ya chanjo 
na programu nyingine katika Dunia ya Tatu kwa kuwa zinaruhusu watoto 
kuishi na hivyo kuathiri mali asilia na hatimaye kukariri mzunguko wa 
njaa na mauti; kwa maneno mengine, huu ni wito wa kuweka mipaka juu 
ya kupunguza vifo katika Dunia ya Tatu. Kuhama kutoka kwenye utu na 
huruma kwenda kwenye "nadharia ya vitendo" kunaonekana kuwa na 
mantiki, hivyo kujumuishwa kwa jina la Machiavelli katika makala. 
 
Kwamba kuna tatizo, hakuna anayeweza kukataa. Kuwa ipo haja ya 
kusaidia familia zinazotaka kutumia (bila ya shuruti) njia salama za 
kuzuia kizazi, zenye kupatikana na kufikika pia ni jambo la kweli, na 
Uislamu hauna shaka na hilo. Mashaka yetu pekee ni kule kulaumu suala 
la idadi ya watu kwa nchi za Ulimwengu wa Tatu pekee na kwa kuunda 

mraba si kuusema ukweli wote, kwani suala hilo ni lenye sura nyingi. 
Inaacha ukweli kuwa kuzaliwa kwa mtoto mmoja Marekani "kunaweka 
shinikizo zaidi ya mara mia moja kwenye rasilimali za dunia na mazingira 
kuliko kuzaliwa, katika Bangladesh, kwa mfano", ameandika Paul na 
Anne Ehrlich wa Idara ya Sayansi za Kibaiolojia katika Chuo kikuu cha 
Stanford, katika National Geographic Magazine. Walionyesha tofauti 
ambayo wakati tatizo la idadi ya watu katika mataifa masikini 
linawabakisha wao katika umasikini, tatizo la idadi ya watu katika mataifa 
tajiri linaharibu uwezo wa dunia kuhimili hali bora ya kuishi (Michael 
Henderson: Matumaini kwa Ajili ya Mabadiliko. Vitabu vya Grosvenor, 
Salem U. S. A., 1991, uk.24). 
 
Njia ya kupunguza ongezeko la idadi ya watu katika Dunia ya Tatu 
lilijadiliwa (hususani katika Mkutano wa Idadi ya Watu Duniani huko 
Bucharest, 1974). Ingawa kigezo cha kihistoria (kuchunguza nini kilitokea 
Ulaya kilichoshusha chini kiasi cha utungishaji mimba) na akili ya 
kawaida inayoashiria kwamba kuwa maendeleo ni sababu lakini sio 
matokeo ya kupunguza kichocheo cha kawaida cha kushika mimba-
maendeleo ni tiba. 
  
Hali hiyo ya kukosekana kwa amani ni hali ya kawaida ya kuongeza 
urutubishaji mimba, hata hivyo nchi za kibepari wameweka uzani 
usiolingana katika kuweka utaratibu huu wa urutubishaji mimba katika 
Dunia ya tatu. Hisia zao ziko kinyume kabisa na uhisani na maslahi ya 
wanadamu. 
 
Katika toleo la Kiangazi 1991 la taarifa ya Mambo ya Nje (awali lilikuwa 
limetayarishwa kwa ajili ya Mkutano wa Jeshi la Marekani Juu ya Mpango 
wa Muda Mrefu) ya Dr. Nicholas Eberstadt wa Taasisi ya American 
Enterprise Institute, anaonya dhidi ya hatari ya ongezeko katika idadi ya 
mataifa ya Dunia ya Tatu kwa ajili ya mpango wa kisiasa wa kimataifa na 
uwekaji wizani wa nguvu ulimwenguni.  
 
Baada ya vizazi vitatu, anaonesha Dr. Nicholas Eberstadt kuwa Mababu 
pamoja na mabibi nane wa Magharibi watakuwa na wajukuu wane au 
watano tu dhidi ya zaidi ya mia tatu katika sehemu kubwa ya Afrika na 
Mashariki ya Kati; kwa hiyo, nchi zinazoongoza sasa zitakuwa nchi ndogo 
za hapo baadaye. 

Makubaliano ya stadi za Usalama wa Taifa 200, umefanya utafiti kuhusu 
"Vidokezi vya Ongezeko la Idadi ya Watu Duniani Kote kwa Ajili ya 
Maslahi ya Usalama wa Marekani na Ughaibuni"9 ni waraka unaoelimisha 
sana, unaoweka wazi vidokezi vya mambo changamani kisiasa, kiuchumi 
na kijeshi na kiuhalisia wa dunia tunamoishi. 
 
Vipengele vya idadi ya watu vinaweza kuwa mbegu za matendo ya 
kimapinduzi na utaifishaji au uzuiaji wa maslahi ya kiuchumi ya kigeni. 
Umasikini, ongezeko la idadi ya watu na idadi ya vijana10 vinaweza kuleta 
msukumo wa maendeleo, kuvutia uhakiki wa uwekezaji wa kigeni 
masharti na vigezo na hata kusaidia ukuaji wa kijeshi kama vile 
uandikishaji jeshini kwa mujibu wa sheria kunaonekana kunaweza kuwa 
mbadala wa ukosefu wa ajira. Waraka huo wakati mwingine unaleta hisia 
kuwa nchi zilizoendelea kwa viwanda tayari zinapigana vita vya 
kuwahiana dhidi ya nchi zenye maendeleo duni. 
 
Inaweza kuonekana kwetu kuwa Mpango Mpya wa Dunia unapaswa 
kuingizwa katika haja za kijiji-dunia chetu, kwa kuwa hivyo ndivyo dunia 
yetu inavyokuwa. Haitakikani kudhania kuwa inawezekana kuepukika 
kugawanyika dunia katika "wenye nacho" na "wasicho nacho", na hivyo 
kutokuzuilika kwa kupigana mpaka kufa baina yao. Unamhitaji tajiri awe 
mnyenyekevu, mwenye kuridhika na kuwa tayari kuacha anasa nyingi 
zilizo katika mtindo wa maisha yao. Mahitaji hayo si ya lazima kwao. 
Matokeo yake yatakuwa ni malipo ya kupata furaha kwa kugawa mahitaji 
ya lazima katika maisha kwa ajili ya sehemu ya familia ya mwanaadamu. 
Kipi kingine chenye kuweza kufaa kuwa cha furaha? Kwa hakika hapana 
budi kuangalia uwepo wa Mwenyezi katika jambo hili! 
 
 
 
 
 
 
 
 
 
 
                                                
9 Angalia, National Archives. Files of the Security Study Memorandum 200, RG 273. 
10 Nchi za ulimwengu wa tatu ambapo idadi kubwa ya wakazi ni vijana, ambayo inatokana na kuzaliwa 
kwa wingi na umri mdogo wa kuishi kama zilivyo katika nchi za magharibi-Mpitizi wa kiingereza 

JIHAD 
 
Neno hili limekuwa likitumiwa sana katika vyombo vya habari vya 
Magharibi kwa miaka mingi iliyopita, likielezwa moja kwa moja au kwa 
ustadi, kumaanisha vita vitakatifu. Kwa hakika neno "vita vitakatifu" 
lilitungwa Ulaya wakati wa vita vya Msalaba kumaanisha vita dhidi ya 
Waislamu. Halina mkabala katika faharasa ya Kiislamu, na Jihad kwa 
hakika si tafsiri yake. 
 
Neno Jihad linamaanisha kufanya juhudi. Kimsingi ni jambo la ndani, 
ndani ya nafsi, kulitoa katika matendo ya kushusha hadhi au mwelekeo, 
na kufanya uthabiti na ustahamilivu katika kufikia murua wa hali ya juu. 
Kwa kuwa Uislamu haukufungika katika mipaka ya ubinafsi bali unaenea 
mpaka kwenye ustawi wa jamii na utu kwa ujumla, mtu hawezi 
kuendelea kujistawisha katika upweke kutokana na kinachotokea katika 
jamii yao au ulimwenguni kwa ujumla, hivyo amri ya Qur’ani kisheria 
kwa umma wa Kiislamu ni kuwa kila mmoja kuchukulia kuwa ni jukumu 
lake, 

                                               

"Na uwe kutokana na nyinyi umma unao lingania kheri na unao amrisha 
mema na unakataza maovu. Na hao ndio walio fanikiwa." (3:104)  
 
Ni jukumu ambalo sio tu linalowahusu Waislamu peke yao bali kwa 
wanadamu wote, ambayo kwa mujibu wa Qur’an, Mwanadamu ni 
Mwakilishi wa Mungu duniani. Waislamu, hata hivyo, hawawezi kufanya 
shirk ya majukumu haya hata kama wengine wanatenda. Njia za 
kulitimiza hilo zinatofautiana, na katika dunia yetu Jihad inaenea katika 
vyombo vyote vya kisheria, kidiplomasia, usuluhishi, kiuchumi na kisiasa.  
 
Bali Uislamu hauondoi matumizi ya nguvu ili kuzuia uovu, kama hakuna 
njia nyingine mbadala inayofanya kazi. Mtangulizi wa kanuni za ujumla 
za amani na uingiliaji wa ujumla wa kuzuia uchokozi, angalau katika 
nadharia, kama ilivyooneshwa bayana katika Mkataba wa Umoja wa 
Mataifa, ni rejea ya Qur’ani  

                                                

                                                    

"Na ikiwa makundi mawili katika Waumini yanapigana, basi 
yapatanisheni. Na likiwa moja la hao linamdhulumu mwenzie, basi 
lipigeni linalo dhulumu mpaka lirejee kwenye amri ya Mwenyezi Mungu. 
Na likirudi basi yapatanisheni kwa uadilifu. Na hukumuni kwa haki. 
Hakika Mwenyezi Mungu anawapenda wanao hukumu kwa haki. " (49:9) 
 
Hatua ya kijeshi kwa hiyo ni kipengele kimoja cha Jihad na si ukamilifu 
wake. Hayo ndiyo ambayo Aliye mtukufu wa daraja Muhammad (Swalla 
Allahu ‘Alayhi Wasallam) aliwasisitiza masahaba zake walipokuwa 
wakirejea kutoka katika mapambano ya kijeshi, aliwaambia: "Leo tumetoka 
katika jihad ndogo (vita) kuelekea jihad kubwa (kujidhibiti na kuwa katika hali 
bora zaidi)." 
 
Jihad si tamko la vita dhidi ya dini nyingine na kwa hakika si dhidi ya 
Wakristo na Wayahudi, kama baadhi ya vyombo vya habari na duru za 
kisiasa zinavyotaka ieleweke. Uislamu haupigani na dini nyingine. 
Wakristo na Wayahudi wanachukulika kwa waislamu kama washiriki 
katika urithi wa mila ya Ibrahim, wakimwabudu Mungu huyo huyo na 
wakifuata mila ya Ibrahim. 
 
Vigezo vya msimamo kwa ajili ya "vita vya haki" katika Uislamu tayari 
vimeshadokezwa, kadhalika na shuruti za murua na maadili zinazopaswa 
kufuatwa. Vita vya nyakati hizi havifuati viwango hivyo vya murua; na 
kwa hiyo, vita vinapaswa vibadilishwe kwa njia nyingine za utatuzi wa 
migongano. Rai thabiti za umma ulioelimishwa ulimwenguni zinaweza 
kuzishinda na kuzidhibiti akili zilizotawaliwa na vita. 
 
Ufunguo ni mabadiliko ya moyo. Kama ambavyo kuna dhima ya 
msamaha katika mahusiano ya baina ya watu, vivyo hivyo hili 
linawezekana katika uhusiano wa kimataifa ilimradi haki, na si nguvu, 
ndio mpatanishi. 
 
Tunapaswa tutambue tena, kwa ajili ya unyoofu, kuwa kihistoria, 
Waislamu, Wakristo na Mayahudi hali kadhalika na wengine, wamekuwa 
na kupitiwa katika unyoofu kufuatia maadili bora ya dini zao au falsafa. 
Sisi sote tumefanya makosa, na tungali tunayafanya. Waislamu hawana 
tofauti, na kila mara dini imekuwa ikitumiwa na watawala dhalimu wenye 
tamaa au kukiukwa na makundi yasiyo na ujuzi. Hii haitokani na dini, bali 
inaonesha jinsi utu bila matumaini uko katika haja ya elimu bora, 
kushughulikia kwa ustahamilivu heshima ya mwanaadamu, haki na 

uhuru, na kufuatilia haki kwa uangalifu, hata kwa gharama ya kudhibiti 
uroho wa kisiasa na kiuchumi. 
 
FAMILIA... NA MAPINDUZI YA KIJINSIA 
 
Aliye mtukufu wa daraja Muhammad (Swalla Allahu ‘Alayhi wasallam) 
amesema: "Wanawake ni nusu ya pili ya mtu." Kitu utu si mwanamume au 
mwanamke. Ni mwanamume na mwanamke kwa pamoja ambapo 
wanakuwa familia moja (kama vile ambavyo sehemu ndogo kabisa ya 
maji si hewa ya oksijeni au haidrojeni bali ni vyote kwa pamoja).  
 
Kama vile Uyahudi na Ukristo na dini nyingine nyingi, Uislamu 
unaamuru kuwa kuwaweka pamoja mwanamume na mwanamke ili 
kuunda familia kunafanya kifungo kitukufu ambacho Qur’an inakiita 
"ahadi madhubuti", ambayo inaandikishwa na kuthibitishwa na mkataba 
wa ndoa au kifungo cha ndoa.  
 
Ndoa inaonesha wajibu wa wanandoa kwa kila mmoja na inaweka haki 
zao za wote wawili na majukumu pia yale ya kuelekeana na watoto wao. 
Watoto wana haki ya uhalali (wa kuzaliwa ndani ya mkataba wa ndoa na 
kuwa baba na mama na kuwajua), malezi ya kimapenzi, kutunzwa na 
kupewa mafunzo kimwili na kiroho, na haki ya elimu na kuwaandaa 
kukabili maisha na kubeba majukumu wanapokuwa watu wazima na 
wananchi wenye manufaa.  
 
Kadiri wazazi wanavyozeeka au kutokujiweza kwa namna fulani, ni 
jukumu la watoto kidini kuwatunza na kuwafariji bila ya kukosa subira au 
kujihisi vibaya au kuona dhiki kuhusu hilo. Ni haki kwa Allah-Mtukufu. 
Bila ya shaka ni bima endelevu kwa ajili ya mustakbali wa watoto 
wanapokua wazazi na kuzeeka, na kuhitaji kuangaliwa na watoto wao.  
 
Umoja huu wa familia na nguvu za uhusiano wa kifamilia una umuhimu 
mkubwa katika Uislamu. Inaenea hata kupita kiini cha familia kuelekea 
duru zenye kutanuka za mahusiano ya kindugu. Qur’an inauita "uhusiano 
wa tumbo la uzazi". Ni yote mawili, jukumu na sadaka yenye malipo 
suala la kuwafanyia ukarimu ndugu wa damu kupitia matunzo ya kirafiki 
au msaada wa kifedha kama utahitajika. Hata baada ya wazazi kufariki, 
linaendelea kuwa jukumu la mtu kuwaombea, na hata kuendeleza 
mahusiano na marafiki zao, kuwaheshimu, na kuwasaidia kama 
itahitajika. 

Katika Uislamu, ndoa inasaidia mambo mawili, na ni ndoa tu ambayo 
inaweza kufanya hilo. Mtu anapaswa akamilishe nusu moja kwenye nusu 
nyingine na kuwa kwao kitu kimoja, kwa hali zote mbili, kimwili na 
kiroho.  

                                                

          

"Na katika Ishara zake ni kuwa amekuumbieni wake zenu kutokana na 
nafsi zenu ili mpate utulivu kwao. Naye amejaalia mapenzi na huruma 
baina yenu. Hakika katika haya bila ya shaka zipo Ishara kwa watu 
wanao fikiri." (30:21)  
 
Kazi nyingine ni kuzaa na kuwa na kizazi;  

                                        

                 

"Na Mwenyezi Mungu amekuumbieni wake katika jinsi yenu, na 
akakujaalieni kutoka kwa wake zenu wana na wajukuu, na 
akakuruzukuni vitu vizuri vizuri. Basi je, wanaamini upotovu na 
wanazikataa neema za Mwenyezi Mungu?" (16:72)  
 
Ndoa ni mahali pekee halali pa kujamiiana na kuzaana. Kuchepukia nje ya 
ndoa ni dhambi kubwa, na pia inaweza kuwa kosa kubwa kisheria katika 
Uislamu ambalo kama imeshuhudiwa na mashahidi wane waliowatambua 
wakosaji na kutoa ushahidi kuwa wameona kitendo kamili cha ngono (sio 
kuwa na hisia au kuona mikao inayoonesha kuwa wamefanya kitendo 
hicho). Ili kutimiza vigezo hivi vya kisheria za kumtuhumu mtu kwa 
uzinifu ni suala gumu sana na yote hayo ili pasipatikane kwa tuhuma 
zisizokuwa za kweli za suala zito kama hili, isije ikaharibu familia na 
mshikamano wake.  
 
Linalofaa kuangaliwa kuhusu misingi ya muruwa na usafi kabla ya ndoa 
za kimaadili zilikuwa zimeenea Marekani na Magharibi, lakini baada ya 
watu kuingia katika kumkana Allah-Mtukufu basi mabadiliko 
hayakuweza kuepukika. Kumkana Mungu ni kumpinga. Kumkana nusu 
nusu ni pale Mungu anapotambulika lakini kwa kupunguzwa uungu 
Wake. Tunamwabudu Yeye lakini kwa namna zetu. Huwa tunakwenda 

katika nyumba za ibada kwa kawaida katika siku za mwishoni mwa wiki, 
lakini sisi hatumwachi Allah-Mtukufu atuambie cha kufanya katika 
mambo yetu binafsi na ya umma. Mmomonyoko huu wa imani umeweka 
hatua ya "mapinduzi ya kijinsia", kama maadili yote ya kidini yakawa 
yanafanyiwa masahihisho. 
 
Mapinduzi ya Kijinsia hayakuanza hivi karibuni kama tunavyodhani 
katika miaka ya sitini. Wala hayakuwa matokeo ya mabadiliko ya kawaida 
ya mpito ya kijamii. Yalikuwa matokeo ya mpango wa kiakili, bidii na 
ustahamilivu. Yalianza kwa mvuto mkubwa pamoja na sayansi na uwezo 
wake wa kitekinolojia, katika mwamko wa kufukuzwa kwa kanisa 
isitawale maisha ya watu. Akili ya mwanaadamu ikawa msuluhishi wa 
Mwisho wa mambo yote ya mwanaadamu, na maadili yaliyotukuzwa 
muda wote yakategemea hukumu zake mpya. Katika haraka zao na 
upurukushani, hata hivyo, watu walikosa ukweli wa dhahiri kuwa akili 
yenyewe ya mwanaadamu, ni chombo kisicho kikamilifu, na kuwa 
kutokana na kuwa kwake na mipaka hakiwezi kupitisha hukumu za hizo 
kama zile zinazohusu viwango kamili vya kimaadili. Ukweli pekee kuwa 
akili hutafuta elimu zaidi kwa uangalifu na tafiti zaidi ni ushuhuda kuwa 
kuna mengi sana isiyoyajua. Akili ya mwanaadamu ingedhania kuwa 
imekamilika, basi ingeacha kufuatilia na kuacha bajeti za utafiti; lakini 
suala hilo ni kama ilivyolieleza Qur’an,  

                                 

"Na wanakuuliza khabari za Roho. Sema: Roho ni katika mambo ya Mola 
wangu Mlezi. Nanyi hamkupewa katika ilimu ila kidogo tu." (17:85) 
 
Ili kumweka zaidi mwanaadamu badala ya Mungu, harakati iliibuka baina 
ya Vita viwili vya Dunia kitu kinachoitwa "Murua bila ya Dini", huku 
ikiiilaumu dini –na si kosa la mwanaadamu- kuhusu kusababisha uadui 
na mgongano baina ya watu. Wapiga chapuo wa harakati hizo walidai 
kuwa maadili hayo hayo yangeweza kufikiwa bila ya kuyanasibisha na 
dini na kuyaita "maadili yasiyoambatana". Falsafa ile iliendelea kukua 
kadiri watu walivyokuwa wakikosa imani na dini kwa sababu ya 
mgongano uliokuwepo kati ya Biblia na matokeo ya kisayansi. Na kadiri 
dini ilivyoondolewa Mungu alikuwa akiondolewa katika mamlaka Yake, 
na kanuni mpya za maadili ziliwekwa ambapo tabia mbaya za jana 
ziligeuka kuwa kaida za leo, usekula ukatangaza waziwazi kuwa maadili 
ya mwanaadamu lazima yaletwe na wanaadamu wenyewe na bila ya 

kuhusisha hali hiyo na uhusiano kwa yeyote asiye mwanaadamu au 
kurejea kwa kisicho cha ulimwengu au nguvu iliyojificha.  
 
Kwa kuhamia kwenye uyakinifu, maadili kama heshima, unyoofu na usafi 
yakawa maneno matupu na desturi isiyokuwepo. Uwanja mzima wa 
ufanyaji kasumba ulifanya kazi ya kuzidisha mipaka ya uhuru 
kujumuisha kupuuza sheria, na katika jamii inayosisitiza ubinafsi, kila 
hamu ya mwanaadamu ikawa haki ya mwanaadamu.  
 
Ilikuwa hatua nyingine nyuma ya kupinga maadili mema pindi wimbi 
lililoipiga jamii liligharikisha wengi katika walezi wengi wa dini na 
walinzi wa maadili yake–wahudumu wa dini. Viongozi hawa wa dini 
wakawa wao tena ni wageni walioingia tena kwenye dini ili kuiharibu, 
kwasababu badala ya kuacha kambi ya dini ili kujiunga na wapigania 
uhuru wa dini, walianza kuiathiri dini yenyewe kwa kuja na tafsiri mpya 
na ufafanuzi mpya wa maandishi ili kuonesha uhalali na ruhusa ya 
kilichokuwa haramu tofauti na historia nzima ya dini hizo ilivyokuwa. 
Wengi katika wahudumu wa dini wenyewe wakawa ni mawindo ya 
vijidudu walivyopaswa wajikinge dhidi yake. Baadhi yao hata walitafsiri 
taasisi ya "ukapera" kuwa ni kutooa lakini si kutokufanya ngono.11 
 
Matokeo yake, kama yalivyotarajiwa, ni tabia hii mbaya ya kijinsia ya 
jamii zote. Bila ya maadili ya unyoofu nje ya ndoa na uaminifu ndani yake, 
umekuja unajisi wa ngono kama mifungo maalumu sana baina ya 
mwanamume na mwanamke, kuenea kwa uzinifu ovyoovyo katika jamii, 
ubakaji, mimba zisizotakiwa zenye kuishia katika utoaji mimba au watoto 
wasiotakiwa wakinyang’anywa haki zao za kuwa na wazazi halali wote 
wawili, na watoto kuzaa watoto. Kadhalika matumaini ya familia 
humomonyoka wakati ambapo hata katika familia imara, kadiri ya 
asilimia 15 ya watoto ni watoto wa nje ya ndoa. 
 
Zaidi ya hivyo, ni kudorora kwa afya kutokana na kuenea kwa magonjwa 
ya mlipuko yanayoenezwa kwa zinaa, kama maradhi ni mapya au ni yale 
ya zamani yenye kujirudiarudia tunayodhania yameshakwisha tangu 
zamani. Vijidudu vyake sababishi vimepata usugu kwa tiba ya dawa 
zinazofahamika, na ambazo zinagharimu sana jamii, na haswa zaidi vijana 
kutokana na magonjwa ya kuambukiza yanayotokana na kujamiiana. 
 

                                                
11 Angalia, Keith L. Woodward et al., “Gays in the Clergy”, Newsweek, February 23, 1987, 58. 

Sisi Waislamu hatuna mchafuko au mashaka kuhusu kilicho halali katika 
dini yetu na kilicho haramu. Qur’an inaendelea katika matini yake ya asili 
kama ilivyoteremshwa, neno kwa neno na herufi kwa herufi. Qur’an ni 
maneno ya kiungu (na tafsiri au ufafanuzi katika lugha nyingine yoyote 
ikijumuisha Kiarabu (lugha ya Qur’an) haiwezi kuitwa Qur’an). Maadili 
na ufisadi ulioainishwa katika Qur’an utabakia hivyo hivyo, na hauwezi 
kupunguzwa au kubadilishwa au kufanyiwa mantiki. Hakuna wahudumu 
wa dini, au wasomi watakaodai kuwa wamejaaliwa vipaji vya haki au 
uwezo wa tafsiri maalumu. Hili halimaanishi kuwa Waislamu wote ni 
watu wema wasiotenda dhambi. Bila ya shaka, baadhi ya Waislamu 
huikiuka dini yao wenyewe kwa kutenda madhambi na machukizo, lakini 
angalau wanajua kuwa ni dhambi, na itaendelea katika utambuzi wao 
hadi waache na kutubu kwa Allah-Mtukufu.  
 
Changamoto halisi, hata hivyo, inawakabili Waislamu ambao ni wananchi 
wa jamii za Kimagharibi ambapo watoto hulelewa chini ya kaida za 
kimaadili za kijamii zinazogongana na mafundisho ya Uislamu. Waislamu 
si peke yao katika hili, kwasababu wapo pia Wayahudi, Wakristo na 
wengine wanaoshikilia murua huohuo wa kiungu na wanafanya kila 
juhudi ili kuwaweka watoto wao pamoja nayo. Ushirikiano huu tayari uko 
katika maendeleo na mengi yanahamasishwa baina ya Waislamu na 
wanaoamini vivyo hivyo, wawe wahudumu wa dini au watu wa kawaida 
au mashirika. 
 
Njia yetu pamoja na watoto wetu inafuatia kumtambua mapema Allah-
Mtukufu (angalia Sura ya Kwanza), na kuwa tunapomwamini Yeye 
inamaanisha tunakubali na kushikamana na hukumu Zake. Kama 
tunafuata hukumu Zake hatujali kama wengine hawafuati, kwa kuwa 
pindi mtu anapokuwa katika upande wa Allah-Mtukufu yuko pamoja na 
wengi. Madamu viumbe vyote vimeumbwa na Allah-Mtukufu na 
wanatakiwa kujisalimisha kwake.  
 
Imani huleta kujiamini na kwa hali hiyo inakuwa ni kinga dhidi ya wenza 
waharibifu na wenye kuvutia katika matamanio. 
 
"Wao wote wakifanya hivyo," huu ndio udhuru wa watu wengi. Hii ni 
‘Njia ya chanjo’ kuwajenga watoto na imani inalenga katika kujenga kinga 
ya mwili muda mrefu kabla mtoto hajafikiwa na maradhi: yawe ya 
kimwili au ya kimaadili. Kama askari ambavyo hujiandaa kwa vita kabla 
ya vita na si wakati wa vita vyenyewe, hatari itakayotokea baadaye 



121 
 

hujadiliwa pamoja na mtoto ili aweze kujiweka katika hali ya kuikabili 
muda utakapowadia, pindi atakaposhawishiwa kama ni kuvuta sigara, 
pombe, madawa au ngono. 
 
Kwa bahati njema, kuzungumzia unyoofu kabla ya ndoa kunalazimisha 
zaidi kuliko kutii (bila ya shaka mafundisho ni kuwa Allah-Mtukufu 
anapoamuru, tunasikia na kutii). Kujadiliana na vijana wa Kiislamu na 
wasio Waislamu kunaweza kuliendea jambo hilo vizuri zaidi hata katika 
njia za kisomi. 
 
"Nani anaamini usawa wa kijinsia?", na ni kura iliyoungwa mkono na 
wote "Nani anaamini haki?", tena ni maafikiano ya wote. Kisha pendekezo 
likaletwa kuwa uhusiano wowote baina ya wenzi wawili, athari ya yale 
ambayo hayakugawanywa sawa, haiwezi kuwa na haki; na wote 
wakaafiki. Katika hali ya ngono huru, athari haziwapati kwa usawa, 
kwasababu upande wa kike kwa wakati wote upo katika hasara, kama 
atatelekezwa, au kupata ujauzito na kwenda kutoa mimba, au kuzaa na 
anampeleka kwingine mtoto kwa ajili ya kufanywa mtoto wa huko au 
anaishia kuwa mtoto asiye na baba kwa kujihangaikia mwenyewe 
maishani mwake kote. Tunapoona athari na kuuliza, "Hii inaweza kuwa 
haki?" Majibu ya ujumla ni "Hapana!". 
 
Harakati za ngono za jinsia moja zimekuja hivi karibuni kidogo katika gari 
la Mapinduzi ya Kijinsia. 
 
Ngono za jinsia moja, bila ya shaka, si uvumbuzi mpya kwa sababu siku 
zote imekuwepo na kufanywa na tamaduni zote na miongoni mwa watu 
wote, lakini, mtu anaweza kukisia, kwa viwango vidogo zaidi kuliko leo 
hii. Ama leo hii athari zake zimekuwa zikisambaa katika mwongo mmoja 
tu ulio pita au kama hivyo kwa njia ya ushawishi na njia zingine 
zilizopangwa na kudurusiwa vyema. Ninaikumbuka mikutano ya 
kitaaluma ambayo nilihudhuria ambapo baadhi ya nyaraka za kisayansi 
zilitolewa, wakitumia methodolojia ya kisayansi, “kuthibitisha” kwa 
jaribio la kisayansi la usalama wa ngono ya kwenye unyeo.  
 
Hayo yalitokea mwanzoni mwa miaka ya sabini, na kwangu mimi majibu 
yalikuwa yanatatanisha sana kwa akili nyepesi tu ya kawaida mpaka 
nikaanza kwa mara ya kwanza katika maisha yangu ya kitaaluma, 
kushuku unyoofu wa baadhi ya tafiti za kisayansi. Baadaye kidogo, 
Chama cha Taaluma na Tiba ya Akili cha Marekani kilitangaza kuwa 

ngono za jinsia moja hazifikiriwi tena kuwa ni ugonjwa wa kutibiwa bali 
ni mwelekeo tu au kibadala cha ngono. Yaliyosalia ni historia. 
 
"Ugonjwa wa Matumbo ya Shoga"12 yalielezwa katika maandishi ya tiba, 
na baadaye ulikuwa UKIMWI ndio ulioleta habari na uhusiano wake na 
mwenendo wa ngono ya jinsia moja ikaanza. Punde tu, tatizo la UKIMWI 
likatolewa nje ya uwanja wa tiba na hukumu na taratibu zake za 
kushughulikia magonjwa ya kuambukiza. Ikawa ni suala la kisiasa, na 
ushawishi wa ngono za jinsia moja ukazidi kwa nguvu za kisiasa kuweza 
kutishia maofisa na wanasiasa na kuungwa mkono katika vyombo vya 
habari, sanaa na wahudumu wa dini. Badala ya UKIMWI kudhibitiwa, 
ulienea kwa wenye kuwekewa damu, wazoefu wa madawa ya kulevya, 
kijusi katika utero, mahusiano ya ngono za wengi pamoja na (wana) wake 
na wengine na maambukizi yasiyokusudiwa. Ukawa ugonjwa wa mlipuko 
duniani unaoenea kwa kasi sana. Kwa mgonjwa wa UKIMWI Waislamu 
tuna uwezo wa kuhisi maono na huruma na kutumaini tiba bora zilizopo 
na uuguzi. Kwa wale ambao hawajaathirika tunapendekeza njia ya 
kujikinga. Hii si kondomu, kwani hakuna kitu kama ngono salama. Ni 
unyoofu hadi ndoa, na uaminifu ndani ya ndoa. 
 
Mjadala kuhusu ngono za jinsia moja ni maangamizi. "Kuweni vile 
mlivyo" wanasema, "na hiyo msiionee aibu". Vijana wengi wasio na 
mashaka wakaanza kujaribu, ili kugundua wao wakoje hasa. Ridhaa 
inahitajika, na washawishi katika Scandinavia wanajaribu kushusha umri 
wa ridhaa hadi miaka mine. ‘Siku ya Fahari ya Shoga' kila mwaka 
husherehekewa katika California huku vyombo vya habari vikielezea 
tukio, 'Mwezi wa Fahari ya Shoga' katika baadhi ya shule za wilaya 
umeanzishwa ili kuondoa hali ya mtu kushikilia itikadi yake na chuki, na 
kaya za wanaume wawili au wanawake wawili zinaoneshwa kama namna 
mpya za familia.  
 
Hivi karibuni, sayansi ilianza kutafiti uwezekano wa msingi wa kianatomi 
au kinasaba kwa ajili ya mwelekeo wa ngono za jinsia moja. Sisi Waislamu 
hatujavutiwa, na kwetu sisi jambo hilo lipo katika hali ya urahisi namna 
hii: 
 
Sisi hatuundi dini yetu, bali tunaipokea na tunaitii. Hatutaweza 
kulazimisha chochote kwa yeyote, bali kwetu Qur’an na mafundisho ya 

                                                
12 Gay Bowel Syndrome 

Aliye mtukufu wa daraja Muhammad (Swalla Allahu ‘Alayhi wasallam) 
waziwazi na bayana kabisa inashutumu matendo ya ngono za jinsia moja. 
Kama una mwelekeo au la, kama una kinasaba au hapana, hisia na tamaa 
zisiamuru mwenendo wako. Unaweza kuwa unapenda mno jambo (kama 
ni ngono za jinsia moja au za watu wengi pamoja na mwenza ambaye si 
mkeo au kunywa ulevi au hamu ya kitendo kiovu au kutaka kuiba kitu 
kisicho chako), lakini unachojihisi kisiwe ndicho unachokifanya. 

                                          

               

 "Haiwi kwa Muumini mwanamume wala Muumini mwanamke kuwa na 
khiari katika jambo, Mwenyezi Mungu na Mtume wake wanapo kata 
shauri katika jambo lao. Na mwenye kumuasi Mwenyezi Mungu na 
Mtume wake basi hakika amepotea upotofu ulio wazi. " (33:36). 
 
Kila mwanaadamu ana kinasaba kisichobishaniwa ambacho bila ya hicho 
hawezi kuwa mwanaadamu: kinaitwa "kinasaba cha kujidhibiti" 

Maadili ya Tiba za Viumbe Hai 
 
Sehemu hii inataja baadhi ya maeneo yaliyokuwa mstari wa mbele wa 
uwanja wa maadili ya tiba ya viumbe hai, na juu ya ambayo muwafaka wa 
Kiislamu umewekwa kwa kiasi. 
 
Masuala ya Uzazi 
 
Taratibu za Kutunga Mimba 
 
Uzuiaji mimba  
 
Uislamu unaruhusu uzuiaji mimba madamu haulazimishi kiini cha 
kutenganisha baina ya ndoa na kazi yake ya uzazi. Kwa kuwa katika 
wakati wa uhai wa nabi, uzuiaji mimba ulifanyika, bali aliweka bayana 
kuwa lazima uamuliwe kwa pamoja baina ya mume na mke. 
 
Mapendekezo ya ujumla ni kwa umma wa Kiislamu kuzaana na 
kuongezeka idadi, lakini ni kwa ubora na si kwa idadi tu iliyosisitizwa na 
Muhammad (Swalla Allah ‘Alayhi Wasallam). Mojawapo katika kauli zake 
za kinabii kabisa ilikuwa:  
"Itafika siku ambapo umma zingine zitakuangukieni kama walaji wenye njaa 
kwenye chombo cha chakula." Alipoulizwa kama hilo litatokana na uchache wa 
idadi, alisema, "Hapana. Katika siku hiyo mtakuwa wengi, lakini (kwa sifa) ni 
kama povu juu ya mfoko." 
 
Wanasheria katika historia nzima ya Kiislamu waliruhusu upangaji wa 
familia kutokana na sababu kadhaa: afya, jamii na uchumi, n.k. mpaka 
katika kuhifadhi uzuri wa mwili wa mwanamke tu. Njia zote mbili za 
kiasili na za tiba za uzuiaji mimba zinakubalika, alimuradi njia hiyo si ya 
madhara na haifanyi kazi kama za kuharibu mimba. Upangaji familia 
lazima uwe hiari ya familia mojawapo bila ya shuruti au shinikizo. Nchi 
zenye sera ya idadi ya watu zinaweza kufuata kampeni pana za elimu ili 
kuhakikisha upatikanaji wa teknolojia ya kuzuia mimba, lakini uamuzi 
unabakia kwa familia. 
 
Ajizi kuhusu mipango ya idadi ya watu iliyoandaliwa katika nchi za 
Kimagharibi kwa ajili ya Dunia ya Tatu zimetajwa hapo mapema. Kuna 
ufahamu kuhusu "vita vya demografia" ili kupunguza watu kwenye idadi 

kubwa au kuwashusha wengi wawe wachache katika baadhi ya maeneo. 
Pia kuna hofu kuhusu zana za kuzuia mimba vilivyopigwa marufuku 
kutumika katika nchi zao asili za (Kimagharibi) ilhali katika wakati huo 
huo wao husafirisha kwa wingi kwenda katika nchi za Kiislamu na 
Ulimwengu wa Tatu, bila kujali viwango vyake vya usalama. Uwekezaji 
zaidi katika rasilimali zinazoendelea na utashi wa kuhamisha teknolojia ya 
lazima katika sehemu ya Magharibi inaendelea kusubiriwa kuonekana 
katika nchi za ulimwengu wa tatu. 
 
Kunyonyesha 
 
Hili lina nafasi maalumu katika mafundisho ya Kiislamu. Kama mbinu ya 
mpango wa familia si agizo la daktari linalotumainiwa na familia 
mojawapo; lakini imekadiriwa juu ya msingi wa kundi (kwa ujumla) kuwa 
yenye nguvu zaidi ya kuzuia mimba kuliko njia nyingine zikiwekwa 
pamoja, kulikopimwa kwa kupungua kasi ya upataji mimba katika jamii 
ya wanawake wenye kunyonyesha.  
 
Qur’an inataja kunyonyesha na inapendekeza kuwa njia ya kiasili ni muda 
wa miaka miwili. Katika Uislamu, hata hivyo, kunyonyesha ni zaidi ya 
mchakato wa lishe (au upangaji wa familia). Ni "thamani" na mkataba 
maalumu, kiasi cha kuwa mwanamke asiye mama mzazi 
anayemnyonyesha mtoto anapata hadhi maalumu katika sheria ya 
Kiislamu ambayo inaitwa "umama wa kunyonyesha", na mwanamke huyu 
anaitwa "mama wa kunyonya" wa mtoto. Ili kutilia thamani yake, "umama 
wa kunyonya" hupewa hadhi ya umama mzazi katika hukumu fulani za 
kisheria zinazohusu ndoa. Matokeo ni kuwa watoto wa mama huyo halisi 
wanachukulika kama "ndugu/umbu wa kunyonya" wa mtoto 
anayenyonyeshwa, ambaye kwa hiyo hatafunga ndoa na yeyote katika 
wao. 
 
Kifaa cha Intra-uterine (IUD) 
 
Kama kifaa kimetumika kusababisha utoaji mimba hakitakubaliwa. Katika 
hali hii IUD haiwezi tena kufanya kazi ya kuzuia upandikizaji. Uzalishaji 
wa sasa wa kifaa una waya wa shaba unaotoa ioni zenye uwezo wa kuua 
mbegu za kiume, au kujumuisha homoni progesterone zinazofanya ute 
uwe mzito katika mfereji wa tumbo la uzazi ili mbegu za kiume zisiweze 
kupenya. Vitendo vyote hivyo viwili vinakiweka kifaa hicho katika kundi 

la uzuiaji mimba na si utoaji mimba. Haya yamethibitishwa na Shirika la 
Afya la Kimataifa. 
 
Utoaji mimba 
 
Hakuna ushawishi wa "kuunga mkono uhai" na "kuunga mkono chaguo" 
katika jamii za Kiislamu. Uislamu unaona utoaji mimba ni tofauti kabisa 
na uzuiaji mimba, kwa kuwa la hilo la kwanza linalazimisha ukiukaji wa 
uhai wa mwanaadamu. Swali ambalo kwa kawaida huibuka ni kama neno 
"uhai wa mwanaadamu" unajumuisha uhai wa kijusi katika mji wa 
mimba. Kwa mujibu wa maarifa ya sheria ya Kiislamu, inajumuisha. 
Uislamu unakiweka kijusi katika hali ya "Dhimma ambayo haijakamilika". 
Dhimma ni kwa mujibu wa kisheria na wajibu, na ule wa kijusi si kamili 
kwa maana kuwa kina haki lakini hakina baadhi ya mambo ya wajibu. 
Baadhi ya haki hizo za kijusi ni: 
(a) Kama mume atafariki ilhali mkewe ni mjamzito, sheria ya mirathi 
inakitambua kijusi kama mrithi, kama kitazaliwa hai. Warithi wengine 
watapata mafungu yao kwa mujibu wa urari uliowekwa kisheria, lakini 
baada tu ya fungu ya kitoto kijacho kutengwa kwa ajili kusubiri kizaliwe. 
 
(b) Kama kijusi kimeporomoka katika hatua yoyote ya mimba na 
kuonesha dalili zozote za uhai kama vile kukohoa au kujitingishika na 
halafu kikafariki, kijusi hicho kina haki ya kurithi chochote kilichostahiki 
kisheria kutoka kwa yeyote aliyefariki baada ya kuanza mimba. Baada ya 
kijusi kufa, kilichokirithi kitarithiwa na warithi wa kisheria. 
 
(c) Kama mwanamke atatenda kosa la adhabu ya kifo na akathibitishwa 
kuwa ni mja mzito, basi adhabu ya kifo itaahirishwa hadi azae na 
kumtunza mwanaye hadi aachishwe kunyonya. Hii inatumika bila ya 
kuzingatia muda wa mimba, hata hivyo mapema, kumaanisha haki ya 
kijusi kuishi tangu mwanzo wake. Inatumika hata kama mimba haikuwa 
ya halali, ambayo inaonesha kuwa kijusi kilipatikana nje ya ndoa pia kina 
haki ya kuishi. Makundi na madhebu yote ya kisheria kwa kauli moja 
yanashikilia hukumu hii. 
 
d) Pia kuna adhabu ya mali kwa utoaji mimba hata kama ilikuwa kwa 
kughafilika. Hii inaitwa "ghurra". Kama kitendo cha shari au cha 
makusudi kimesababisha utoaji mimba, adhabu inayostahiki kutoka 
mahakamani pia itatumika. 

Swali kuhusu mwanzo wa uhai limejadiliwa tangu nyakati za awali 
kabisa, kwa kuwa ruhusa ya utoaji mimba ilitegemea kuwepo kwa uhai 
(baadhi ya wanasheria wa zamani waliruhusu utoaji mimba kabla ya 
miezi mine, wengine kabla ya wiki saba, ya mimba, kwa dhana kuwa uhai 
bado haujaanza katika mimba hiyo.) Kiasi cha karne kumi zilizopita, 
mwanazuoni mashuhuri aliyeitwa Al-Ghazali alieleza kwa usahihi hatua 
ya uhai usiotambulika, kabla ya hatua ambayo mama angejihisi katika 
namna ya kijusi kucheza. Mikutano ya hivi karibuni ya wanasheria iliipitia 
mada hiyo kwa kuzingatia matumizi ya teknolojia ya kisasa, na 
ikahitimisha kuwa hatua ya uhai wa mtu inayoweza kuitwa mwanzo 
wake lazima itimize vigezo VYOTE vifuatavyo: (1) Iwe bayana na tukio 
lililoelezwa vyema; (2) ioneshe sifa kuu ya uhai: kukua; (3) kama ukuaji 
huu haukuingiliwa, utapelekea kwa kawaida katika hatua mfuatano za 
uhai kama tunavyozijua; (4) ina mwelekeo wa kinasaba ambacho ni sifa ya 
mbari ya mwanaadamu kwa ujumla, na pia ya kipekee mahususi kwa 
mtu; na (5) haitanguliwi na hatua nyingine yoyote inayokusanya nne za 
kwanza. Ni dhahiri, dhana hizi zinamaanisha utungaji mimba. 
 
Utoaji mimba, hata hivyo, unaruhusiwa kama kuendelea kwa hali ya 
mimba kunamletea kitisho mama. 
 
Sharia inachukulia mama kuwa mzizi na kijusi kuwa chipukizi; huyu wa 
pili anaweza kutolewa kafara kama itabidi ili kumwokoa huyo wa 
kwanza. Kuna baadhi ya hoja pia katika zinazopendelea kuruhusiwa 
utoaji mimba ili kuondoa hali za athari kubwa za kuzaliwa kusiko kwa 
kawaida na maradhi ya kijusi yasiyoendana na pamoja na uwezekano wa 
uhai kama yatafanywa kabla ya mimba ni miezi mine. 
 
Kuondoa kizazi (Sterilization) isipokuwa kama kutafanyika kwa 
mwelekeo dhahiri wa tiba, operesheni hiyo kwa ujumla haipendelewi. Ni 
ruhusa, hata hivyo, kwa wanawake wenye idadi kiasi ya watoto na 
wanaokaribia mwisho wa uhai wao wa kuzaa. Ridhaa ya hiari na ya 
kujulishwa lazima itoke kwa wote wawili, mume na mke, bila ya kuahidi 
uhakikisho wa operesheni ya kuiridhisha hali kama ilivyokuwa iwapo 
baadaye watabadilisha fikra. Hakuna sera ya serikali itakayowashurutisha 
watu kutoa kizazi. Daktari ana haki ya kukataa operesheni kama 
hakushawishika kuwa ni kwa maslahi bora ya mgonjwa. 
 
Kutibu Ugumba 

Kufuatilia mimba ni halali na wenzi wanaweza kutafuta njia za lazima 
zilizopo zisizokiuka Shari'a. 
 
Upandikizaji mimba kwa njia ya chupa   
 
Hii inaruhusiwa tu kama mbegu za kiume ni za mume (AIH). Manii ya 
mfadhili (AID) yasitumike kwa kuwa kuzaa ni halali ndani tu ya kifungo 
cha ndoa na wahusika (wanandoa) ambao ni sehemu yake. 
 
Utungishaji Mimba kwa Njia ya In-Vitro (IVF) 
 
Teknolojia hii, kwa kawaida inajulikana kama “teknolojia ya mwana wa 
neli ya majaribio”, inaruhusiwa Kiislamu madamu ni baina ya mume na 
mke, yaani ndani ya mipaka ya kifungo cha ndoa. 
 
Ndoa inapaswa iwe halali na hai. Kwa kuwa talaka au ujane unahitimisha 
ndoa, na baada ya hapo hawezi kuwekewa mimba kwa mbegu za uzazi za 
aliyekuwa mumewe zilizohifadhiwa katika friza katika benki ya mbegu za 
kiume. Kuingia kwa mtu wa tatu asiyekuwa mume na mke na wenye 
kuhifadhi vifaa vya kinasaba (mbegu za kiume na ovari) hairuhusiwi 
kwasababu haya yatakuwa ni kuingilia ndoa iliyofungishwa baina ya 
wawili. "Mbegu ngeni za kiume," au "yai la kigeni", au "tumbo geni la 
uzazi" (la kubebea kiinitete cha wenzi wawili) hairuhusiwi. 
 
Umama wa kubeba mimba kwa ajili ya familia nyingine. Umama wa 
kubeba mimba kwa ajili ya familia nyingine, haukubaliki katika Uislamu. 
Inasababisha kuweka mimba nje ya kifungo cha ndoa cha kisheria. Pia 
inapelekea umama katika kinasaba na kibaiolojia ilhali haya yanapaswa 
kuwa moja. Kutokubaliana juu ya haki ya wazazi kati ya mwanamke 
aliyehusishwa katika ubebaji wa mimba umepelekea katika matatizo 
makubwa ya kisheria huko Marekani. Mkataba unaoamua kudura ya 
mtoto kwa hakika unaondoa utu kwa kuwa unamfanya mtoto kama 
bidhaa. Athari zinaweza kufika mbali sana kwa kuwa bado 
hayajatambuliwa kikamilifu, kwani ni kwa mara ya kwanza kihistoria 
mwanamke kwa hiari anaingia katika mimba kamili (na kuzaa) kwa 
kutanguliza ridhaa ya kumtupa mwanaye kwa watu wengine. Kwasababu 
hili linafanyika katika hali nyingi, kwa kuafikiana bei, ambapo 
inapunguza "umama" kutoka "thamani" na kuwa bei. Kama hii itakuwa 
ndio jambo lililoanzishwa, athari za muda mrefu juu ya mahusiano ya 
baina ya vizazi itakuwa inabananga. 

Kujitolea Kiungo na Upandikizaji 
 
Qur’an inasema:  
 
"…na anayeokoa uhai ni kama vile ameokoa uhai wa watu wote." 
 
Labda hakuna njia bora zaidi ya kutekeleza wazo hili kuliko katika eneo la 
kuokoa uhai kwa kupandikiza viungo vilivyopatikana kwa njia ya 
kujitolea ili kubadilisha kiungo muhimu kinachoshindwa kufanya kazi. 
Hitimisho, hata hivyo, lilifikiwa baada ya baadhi ya usanisi wa kanuni za 
Kiislamu.  
 
Kimsingi, kuukiuka mwili wa mwanaadamu, akiwa hai au maiti, ni 
kinyume cha hukumu za Uislamu. Inaweza kufuatia kuwa kupasua mwili 
wa mfadhili aliye hai au wa maiti na kuchukua kiungo cha kutumika, 
hairuhusiwi, isingekuwa kwa ajili ya hukumu mbili za kisheria ambazo 
tayari zinaleta ufumbuzi wa kipingamizi. Ya kwanza ni hukumu ya  
 
"Yaliyo ya lazima yanaruhusu yaliyokatazwa."  
 
Ya pili ni  
 
"Kuchagua shari ndogo zaidi kati ya mbili kama haiwezekani kuziepuka zote 
mbili."  
 
Kwa kuwa kuokoa uhai ni jambo la lazima ambalo ndilo zito zaidi kuliko 
kuhifadhi ukamilifu wa kiwiliwili cha mwenye kujitolea au maiti na kwa 
kuwa jeraha la mwili wa anayejitolea ni shari ndogo ikilinganishwa na 
kumwacha mgonjwa afe, utaratibu wa kujitolea kiungo na upandikizaji 
kumeruhusiwa. Hilo lisimletee hatari mfadhili, kadiri kuwa 
limehakikishwa kitiba. Kanuni za ridhaa huru iliyoepuka namna zote za 
shinikizo zinatakiwa zifuatwe kwa mfadhili (au ndugu wa karibu wa 
mfadhili aliyekufa) ambaye anaonesha utayari. 
 
Upandikizaji wa Tishu ya kwenye Neva 
 
Hili hivi karibuni limeonesha baadhi ya matokeo mazuri katika kutibu 
baadhi ya magonjwa. Ni halali kama chanzo ni kiunga ubongo cha tezi 
adrenali au kijusi cha mnyama, au kijusi cha mwanaadamu kilichoharibika 

chenyewe na kikafa kwa hali ya kawaida. Ni haramu kukitoa kiumbe hai 
au kijusi cha mwanaadamu chenye uwezo wa kujitegemea na kukitoa kwa 
sababu hiyo. Katika utoaji mimba wa halali (kama vile kuokoa uhai wa 
mama) kijusi kinaweza kutumika. 
Kutengeneza vijusi au kutoa mimba kwa lengo la upandikizaji ni haramu. 
 
Kijusi Kisicho na Kichwa 
 
Hii inamaanisha kuzaliwa katika hali isiyo ya kawaida ambapo mfuniko 
wa fuvu la kichwa na miviringo haipo. Anaweza kuzaliwa akiwa hai, 
lakini hatimaye akafa baada ya kupita muda unaoweza kufikia siku 
kadhaa. Maadamu kinaishi, kisitumike kama chanzo cha viungo vya 
upandikizaji. Njia bandia za kusitisha uhai wake ni haramu. Kinaweza 
kutunzwa kwa vichochezi bandia ili kuziweka tishu katika afya, hadi 
shina la bongo lake life ndipo itakuwa sawa kuchukua viungo vyake. 
 
Upandikizaji wa Tezi za Jinsia 
 
Ni haramu kupandikiza korodani zenye kuweza kuzalisha na kutoa 
mbegu za kiume au ovari zenye uwezo wa kuchopoa yai ndani ya mtu 
mwingine, kwasababu hili litapelekea kuvuruga uzao na utambuzi wa 
watoto kwa seli pevu za uzazi ambazo hazijaungana na ndoa ya hakika, 
kwa kuwa mbegu hizo za uzazi na ova mara zote zitakuwa ni za mfadhili 
na si za aliyezipokea. Tezi za jinsia zisizo na uzazi (hazizalishi seli pevu za 
uzazi) lakini kwa upande wa homoni ziko hai haziingii katika katazo hili, 
lakini kuzitumia hakuna nafasi katika uzoefu katika tiba. 
 
Ufafanuzi Kuhusu Mauti 
 
Ufafanuzi kuhusu kitambo cha mauti kina mwelekeo si tu kwenye 
masuala ya tiba kama vile uwezekano wa kuondoa uhai wa bandia au 
kuchukua kiungo kimoja muhimu kwa ajili ya upandikizaji (kama vile 
moyo), lakini pia masuala ya kisheria kama vile mwanzo wa kipindi cha 
eda kwa mjane baada ya mauti ya mumewe kabla kuolewa upya (miezi 
mine na siku kumi, au kama ana mimba, mwisho wa mimba), na kupanga 
mafungu ya urithi kama warithi wawili au zaidi wanakufa kwa mfuatano. 
 
Mikutano ya hivi karibuni ya sheria ilikubali ufafanuzi mpya wa mauti 
ulioegemea katika kufa kwa ubongo kikamilifu (ikijumuisha shina bongo) 
ingawa baadhi ya kazi za kimwili bado zikiendelezwa na uhai wa viungo 

bandia. Ufafanuzi mpya uliwezekana kupitia hatua za "ulinganishaji" 
kwenye hukumu ya kisheria ya zamani iliyotambua dhana ya jeraha lenye 
kufisha. Karne kadhaa zilizotangulia ilihukumiwa kuwa kama mtu 
amechomwa na kitu chenye ncha kali kilichosababisha kuingia na 
kutokeza nje kwa matumbo yake, hili lilichukulika kama jeraha la kuua 
ingawa mhanga aliendelea kuonesha harakati na dalili nyingine za uhai 
kutoka, kitaalamu inaitwa "harakati za aliyeuliwa." Kama mshari/mtesi 
wa pili akammalizia mhanga na kusababisha mauti (kamili), bado kesi ya 
mauaji itamwendea mshari wa kwanza, na wa pili atashitakiwa lakini si 
kwa kesi ya mauaji. Watu wenye mauti ya ubongo wenye viungo/mifumo 
ya mwili iliyosalia, hata hivyo, vimeendelezwa kwa bandia, watapewa 
hadhi ya “hali ya harakati za aliyeuawa", kwa kuona kuwa kurudia uhai 
ni jambo lisilowezekana kisayansi. Haitakuwa kosa kwa hiyo kama uhai 
bandia utazimwa, au kama moyo (mbichi na ulio hai) utachukuliwa kwa 
ajili ya upandikizaji kwa mgonjwa ambaye moyo wake umeharibika kiasi 
cha kutokupata nafuu tena. 
 
EUTHANASIA (kifo cha huruma (kwa mgonjwa aliyeteseka sana kwa 
maradhi yasiyotibika) 
 
Euthanasia imepata usala huko Holland. Ilikwenda katika sanduku la kura 
katika majimbo mawili huko Marekani lakini ikashindwa. Ushawishi 
wake unazidi kuwa hai. Uislamu una rai wazi juu ya euthanasia. 
 
 
Uhai wa Mwanadamu. Utukufu wa uhai wa mwanaadamu ni thamani ya 
msingi kama ilivyohukumiwa na Allah-Mtukufu hata kabla ya zama za 
Mussa, Yesu na Muhammad (Swalla Allahu ‘Alayhi wasallam). Akieleza 
kuhusu Habil kuuawa na kaka yake, Qabil (watoto wawili wa Adam), 
Allah-Mtukufu anasema katika Qur’an:  

                                              

                                                 

                 

"Kwa sababu ya hayo tuliwaandikia Wana wa Israili ya kwamba aliye 
muuwa mtu bila ya yeye kuuwa, au kufanya uchafuzi katika nchi, basi ni 
kama amewauwa watu wote. Na mwenye kumuokoa mtu na mauti ni 
kama amewaokoa watu wote. Na hakika waliwajia Mitume wetu na hoja 

zilizo wazi. Kisha wengi katika wao baada ya haya wakawa waharibifu 
katika nchi." (Qur’an 5:32).  
 
Qur’an pia inasema:  

                                        

                                        

"…Wala msiuwe nafsi ambayo Mwenyezi Mungu ameharimisha kuiuwa, 
ila ikiwa kwa haki. Hayo amekuusieni ili myatie akilini." (Qur’an 6:151 
na 17:33).  
 
Shari'a imetoa maelezo ya kina katika kueleza hali ambapo inaruhusiwa 
kutolewa uhai, iwe vitani au katika amani (kama kipengele cha sheria za 
jinai), pamoja na masharti magumu na tahadhari ya matumizi yake. 
 
Je kuna haki yoyote ya kujiua? 
 
Uislamu hautambui kujiua kama ni haki, bali ni kukiuka sheria. Kwa 
kuwa hatukujiumba wenyewe basi hatuimiliki miili yetu. Sisi tumepewa 
dhamana ya kuvitunza, malezi na kuiweka salama. Allah-Mtukufu ni 
mmiliki na mwenye kuupa uhai na haki Zake katika kuupa na kuutoa 
haiwezi kukiukwa. Kujaribu kujiua ni uhalifu katika Uislamu pia ni 
dhambi kubwa sana. Qur’an inasema:  

                       

“…Wala msijiuwe. Hakika Mwenyezi Mungu ni Mwenye kuwarehemuni. 
." (Qur’an 4:29).  
 
Katika kuonya kuhusu mauaji, Aliye mtukufu wa daraja Muhammad 
(Swalla Allahu ‘Alayhi wasallam) amesema: 
"Anayejiua kwa kitu cha chuma atakibeba milele katika jahanamu. Yeyote 
anayetumia sumu na kujiua ataendelea milele kunywa sumu hiyo katika 
jahanamu. Yeyote anayejirusha toka mlimani na kujiua ataendelea kujirusha 
milele katika mashimo ya jahanamu." 
 
Euthanasia– Kifo cha huruma? 
 
Shari'a imeorodhesha na kuainisha masharti ambayo yanafanya kuruhusu 
uuuaji (yaani, yasiyofuata hukumu ya ujumla ya utukufu wa uhai wa 

mwanaadamu), na hayajumuishi kifo cha huruma au kutoa mwanya kwa 
ajili ya hilo. Uhai wa mwanaadamu peke yake ni thamani ya kuheshimika 
bila ya sharti, bila ya kujali mazingira mengine. Dhana ya uhai usiostahiki 
kuwepo haipo katika Uislamu.  
 
Utetezi wa kuondoa uhai ili kuepuka mateso haukubaliki katika Uislamu. 
Aliye mtukufu wa daraja Muhammad (Swalla Allah ‘Alayhi Wasallam) 
amefundisha: "Kulikuwa na mtu zamani aliyepatwa na jambo lililogharimu 
subira yake, hivyo akachukua kisu, akaukata mkono wake na kuvuja damu hadi 
mauti.”  
 
Kuhusu hili Allah-Mtukufu alisema: “Mja wangu amejiharakishia mwisho 
wake, sitampa pepo." Katika mapambano mojawapo ya kijeshi, mmojawapo 
katika Waislamu aliuliwa, na masahaba wa nabii wakawa wanasifia 
ushujaa na umahiri wake katika kupigana, lakini, kwa mshangao, nabi 
alisema, "Yeye ni wa jahanamu." Baada ya kuuliza, masahaba waligundua 
kuwa mtu huyo alijeruhiwa vibaya sana na kwa hivyo akakita kitako cha 
panga lake chini na kujichoma kifuani kwake mpaka nchani, akajiua.  
 
Kanuni za Kiislamu za Maadili ya Tiba zilizoidhinishwa na Mkutano wa 
Kwanza wa Tiba ya Kiislamu (Shirika la Kiislamu la Sayansi za Tiba, 
Kuwait, 1981, uk 65) zinajumuisha: "Kifo cha huruma, kama kujiua, 
hakiungwi mkono isipokuwa katika njia ya ukanaji mungu unaodhani na 
kuamini kuwa uhai wetu hapa duniani hauna maana. Dai la kuua 
kwasababu ya maradhi ya maumivu yasiyo na matumaini pia 
limekataliwa, kwani hakuna maumivu ya mwanaadamu yasiyoweza kwa 
kiasi kikubwa kumalizwa kwa dawa au upasuaji wa neva unaofaa..." 
 
Kungali kuna ukubwa mwingine wa suala la maumivu na kutaabika. 
Subira na ustahamilivu ni maadili yenye kuzingatiwa zaidi katika 
Uislamu.  

                   

"…Hakika wenye subira watapewa ujira wao bila ya hisabu." (Qur’an 
39:10). "   

                                                 

“Ewe mwanangu! Shika Sala, na amrisha mema, na kataza maovu, na 
subiri kwa yanayo kupata. Hayo ni katika mambo ya kuazimiwa.." 
(Qur’an 31:17).  

Aliye mtukufu wa daraja Muhammad (Swalla Allahu ‘Alayhi wasallam) 
amefundisha "Muumini anapopatwa na maumivu, hata yale ya mchomo wa 
mwiba au zaidi, Allah-Mtukufu anamsamehe dhambi zake, na makosa yake 
hufutwa kama mti unavyopukutisha majani." 
 
Pindi njia za kuzuia au kuondoa maumivu zinashindikana, kipimo hiki 
cha kiroho kinaweza kuwa na athari zaidi kutumika ili kumsaidia 
mgonjwa anayeamini hilo na kukubali na kustahamili maumivu 
yasiyokwepeka yatakuwa katika hesabu yake katika akhera, uhai halisi na 
wa kudumu. Kwa mtu asiyeamini akhera, hili linaweza kuonekana la 
kipuuzi, lakini kwa mwenye kuamini, euthanasia kwa hakika ndio 
upuuzi. 
 
Kipengele cha Kifedha 
 
Hakuna kupingana kuwa gharama za kifedha za kuendelea kumweka 
mgonjwa asiyetibika na mdhaifu (kwasababu ya uzee) ni jambo linalokua, 
kwa kiasi kikubwa kwamba baadhi ya makundi yamekwenda mbali na 
dhana ya "haki ya kufa" kwenda kwenye dhana nyingine ya "wajibu wa 
kufa". Wanadai kuwa mashine ya mwanaadamu inapoishi na kudumu 
kuliko muda wake wa kuzalisha, na kuiendeleza ni mzigo usiokubalika 
juu ya tabaka la uzalishaji la jamii, na itapaswa itupwe, na vinginevyo kwa 
ghafla kuliko kuiruhusu iharibike taratibu (Jacques Atalli: La medicine en 
accusation – imechukuliwa kutoka katika Michel Solomon 'L' avenir de la 
vie', Coll. Les visages de L'avenir. Ed. Seghers, Paris, 1981, p. 273-275). 
 
Mantiki haya ni mageni kabisa katika Uislamu. Maadili hutangulizwa 
mbele kabla ya thamani. Kuwatunza walio dhaifu, wazee na wasiojiweza 
ni maadili pia kwani ni ambayo watu wako tayari kujitolea muda, juhudi 
na mali, na haya huanzia kwa wazazi wake mtu,  

                                            

                                            

                    

"Na Mola wako Mlezi ameamrisha kuwa msimuabudu yeyote ila Yeye tu, 
na wazazi wawili muwatendee wema. Mmoja wao akifikia uzee, naye 
yuko kwako, au wote wawili, basi usimwambie hata: Ah! Wala 

usiwakemee. Na sema nao kwa msemo wa hishima. Na uwainamishie 
bawa la unyenyekevu kwa kuwaonea huruma. Na useme: Mola wangu 
Mlezi! Warehemu kama walivyo nilea utotoni. " (Qur’an 17:23-24).  
 
Kwasababu utunzaji huo ni fadhila zilizofaradhishwa na kulipwa na 
Allah-Mtukufu humu duniani na katika akhera, waumini hawachukulii 
kuwa ni deni bali ni kama kitega uchumi. Katika jamii inayothamini zaidi 
dola (fedha), mantiki haya hayana maana, lakini si hivyo kwa jamii yenye 
imani inayofuata maadili na kuzingatia Allah-Mtukufu. 
 
Pindi mtu asipoweza kumudu utunzaji unaohitajika, inakuwa, kwa 
mujibu wa Uislamu, wajibu wa pamoja kwa jamii, na vipaumbele vya 
kifedha hubadilishwa ili maadili yatangulizwe kuliko starehe, na watu 
wapate furaha zaidi kwa kufuatilia furaha nyingine. Kinachotakiwa katika 
hili bila ya shaka ni kuielekeza upya kimaadili na kiroho jamii 
isishikamana na vigezo hivi. 
 
Hali za kimatibabu 
 
Katika Uislamu, suala la euthanasia kwa kawaida haliibuki, na kama 
litaibuka, huondolewa kidini kwa kuwa ni haramu. Mgonjwa anapaswa 
apate msaada unaowezekana wa kisaikolojia na huruma kutoka kwa 
familia na marafiki, ikijumuisha mambo ya kiroho (kidini) ya mgonjwa 
kutoka kwa washauri na watu wa dini. Daktari pia atashiriki katika hili, 
kadhalika, na kutumia njia za kimatibabu kwa ajili ya kuondoa maumivu. 
Mtanziko unaibuka wakati kipimo cha dawa ya kuondoa maumivu 
inayofaa kuondoa maumivu kinakaribia au kinazidiana na kipimo chenye 
kumsababisha mauti mgonjwa. 
 
Uvumbuzi juu ya sehemu ya daktari inaitwa ili kuikwepa hali hii, lakini 
katika nukta ya kidini inavyoangalia suala na kuhakiki kusudio la daktari: 
je hiyo ni kuua au kupunguza? Kusudio liko nje ya uthibitisho kwa njia ya 
kisheria lakini kwa mujibu wa Uislamu haiwezekani kuepuka jicho lenye 
kuchunga la Allah-Mtukufu ambaye kwa mujibu wa Qur’an, 

                  

 "(Mwenyezi Mungu) anajua khiyana ya macho na yanayo ficha vifua." 
(Qur’an 40:19).  

Dhambi zisizotimiza vigezo vya kosa la kisheria viko mbali na miliki ya 
hakimu bali inabakia kuwa na wajibu kwa Allah-Mtukufu. 
 
Kutafuta tiba ya maradhi ni lazima katika Uislamu, kwa mujibu wa kauli 
mbili za nabi: "Tafuteni tiba, enyi waja wa Allah-Mtukufu, kwani kwa kila 
maradhi Allah-Mtukufu amejaalia tiba", na "Mwili wako una haki kutoka kwako." 
Bali kunapokosekana au matumaini yanapopotea na tiba hakuna njia 
kuwa ulazima unaondoka. Hili lipo kwa yote mawili, upasuaji na/au 
dawa, na, kwa mujibu wa wasomi wengi, na kuelekea katika vyombo vya 
uhai bandia. Uhai wa kawaida unahitaji yaliyo sahihi kwa kila mtu aliye 
hai na ambayo hayakuainishwa kama "tiba" huangaliwa kwa namna 
tofauti. 
 
Haya yanajumuisha chakula na kinywaji na uuguzi wa kawaida, na 
wasizuiliwe madamu mgonjwa yu hai. 
 
Kanuni za Maadili ya Kiislamu (1981 uk. 67), zinaeleza: "Katika kulinda 
uhai, hata hivyo, Daktari pia anapewa nasaha ajue mpaka wake na 
asiuvuke. Kama ana hakika kisayansi kuwa uhai hauwezi kuendelea, basi 
hakuna maana kuendelea kumweka mgonjwa katika hali ya kulala tu kwa 
njia za dawa za usingizi au kumhifadhi mgonjwa kwa njia ya 
kugandishwa kwa baridi au njia zingine bandia. Ni hatua za uhai kuwa 
daktari akusudie kuendeleza na si hatua za kufariki. Katika hali yoyote, 
daktari asichukue hatua za kusimamisha uhai wa mgonjwa". 
 
MAONI 
 
Mazungumzo ya euthanasia hayawezi kutengwa kutoka katika usuli wa 
kiitikadi wa jamii fulani. Waislamu, wanaomwamini Allah-Mtukufu na 
Shari'a zilizoamrishwa kiungu kwa kawaida watakuwa na rai tofauti na za 
wengine wasiomwamini Allah-Mtukufu, au wanaomtambua Mungu 
hawampi mamlaka yoyote ya kuwaambia wanalopaswa au wasilopaswa 
kufanya. Katika dhana ya sasa Wakristo wengi baada ya kutenganisha 
kanisa na dola wamesukumwa kumaanisha kutomuhusisha Mungu katika 
mambo ya mwanaadamu pamoja na kuwa mitazamo hii hailingani. 
 
Mwanzo wa uzoefu wa euthanasia katika Ujerumani ya Ki-Nazi katika 
karne hii ilituachia vyenye kutuzindua. Iliungwa mkono, iliasisiwa na 
ilitekelezwa na watu wa tiba waliokuwa na ujuzi wa hali ya juu na 
umahiri. Mara tu, dhana ya "uhai usiostahiki kuishi" ulikubaliwa, baada ya 

hapo msingi uliowekwa kwa ajili ya namna za maamuzi ambayo hatimaye 
yalipelekea kwenye vitisho vilivyofuata baada ya hapo. Washawishi wa 
euthanasia walijikusanya Holland na kuilenga zaidi Ulaya na Marekani. 
Wapinzani wao waliuliza dai la ridhaa huru ya mgonjwa, ambaye tayari 
yuko chini ya shinikizo binafsi, lazima kwa nyongeza ajisike vitisho vya 
mzigo wa maradhi yake na tiba kuwa vimewekwa kwenye familia ya 
mgonjwa katika hali zote za kisaikolojia na kifedha. Baadae, ridhaa 
inayotolewa na familia inadhihirisha uwezekano wa mgongano wa 
maslahi. Vita vinakuja na matokeo yanabakia kuwa hayaonekani; lakini 
huu ni mgongano unaoepukika katika Uislamu kwasababu ya kuwepo 
kwa nguvu pana na madhubuti za elimu ya dini. 
 
Uhandisi wa Vinasaba  
 
Uhandisi wa kinasaba hususani umevutia mijadala mirefu miongoni mwa 
wasomi wa Kiislamu kwasababu ya kifungu cha maneno katika Qur’an 
kuhusu "kubadili alivyoumba Allah-Mtukufu." Kwa mujibu wa Qur’an, 
baada ya Shetani kuwashawishi Adam na Hawa kutenda dhambi kutoka 
katika mti uliokatazwa, alifadhaika kuwaona wakitubu na kusamehewa 
na wakapata heshima ya kuishi ulimwenguni na kuwa kama mwakilishi 
wa Allah-Mtukufu. Shetani akamwomba Mola Mlezi ampe fursa nyingine 
ili athibitishe kuwa wanaadamu si waaminifu kabisa. Kama angeruhusiwa 
awajaribu duniani, Shetani aliweka wazi baadhi ya hila zake za 
kuwaangamiza kwa kusema:  

                                       

                           

"Na hakika nitawapoteza na nitawatia matamanio, na nitawaamrisha, 
basi watakata masikio ya wanyama, na nitawaamrisha, basi watabadili 
aliyo umba Mwenyezi Mungu. Na mwenye kumfanya Shet'ani kuwa ni 
mlinzi wake badala ya Mwenyezi Mungu, basi huyo amekhasiri khasara 
ya dhaahiri. " (4:119)  
 
Mazingatio ya aya hii kwa wasomi wa Kiislamu na watu wa tiba pia 
yanaathiri maamuzi yao juu ya suala hilo kama shughuli za mabadiliko ya 
kijinsia. Kwa mfano kama mwanamume anataka kujibadili na kuwa 
mwanamke au kinyume chake. Wakati ambapo aya hii inakataza 
mabadiliko yasiyo ya msingi, na makubaliano ya kongamano la 

wanazuoni ni kuwa aya hii haiwezi kuchukulika kuwa ndio marufuku ya 
moja kwa moja ya kuzuia uhandisi wa kinasaba.    
 
Kwa bahati njema, hata hivyo, muwafaka ni kuwa aya hii ya Qur’ani 
haiwezi kufanywa kuwa ni katazo la msingi au kamili juu ya uhandisi wa 
kinasaba. Kama kitapelekwa mbali sana kinaweza kugongana na namna 
nyingi za upasuaji wenye kuponyesha ambao pia unataka baadhi ya 
mabadiliko katika uumbaji wa Allah-Mtukufu. 
 
Masuala mengi ya kimaadili yameibuliwa na maendeleo ya sayansi ya 
uhandisi wa kinasaba. Kuumbwa kwa bakteria wenye sumu kali kwa ajili 
ya kuwatumia katika vita vya kibaiolojia lilikuwa jambo muhimu sana 
mnamo mwanzoni mwa miaka ya sabini wakati ambapo teknolojia ya 
wazo la DNA lilielezwa kwa mara ya kwanza. Kwa hakika hisia zile 
hazikuwa sahihi. Utekelezaji wa uchunguzi wa amelioration kadhalika 
kutibu au kuzuia maradhi ya vinasaba yanakubaliwa bali 
yamependekezwa sana. Uhawilishaji wa kinasaba ni muhimu katika 
kufanya operesheni fulani, pamoja na kuwa ni katika kiwango cha 
molekuli.  
 
Uwezekano wa madawa ya uhandisi wa kinasaba utafungua taswira 
nyingi za kuwezesha kutibu maradhi mengi katika kilimo na ufugaji 
unaweza kuwa dondoo katika kupata ufumbuzi wa njaa duniani kote. 
Kwa hakika kama itachukulika bila kipimo itaelekea kule katika 
kubadilisha alichoumba Allah. 
 
Jambo kubwa linaloshughulisha kuhusu uhandisi wa kinasaba linaegemea 
katika eneo mustakbali usiojulikana na usiotabirika. Uwezekano wa 
kupandikiza vinasaba vipya si tu katika seli za kiungo cha mwili lakini pia 
ndani ya seli zazi na kwa hivyo kuathiri vizazi vijavyo, baadaye vinaweza 
kuhusiana na mabadiliko ya kuhuzunisha yenye kujidumisha. Hatari za 
mnururisho wa atomu hazikuwa dhahiri kwa baadhi ya wakati, wala 
hasara haiwezi kukarabatiwa, na viguzo vya uhandisi wa kinasaba ni vya 
hatari zaidi.  
 
Kutambulikana kwa mambo ya vinasaba kutoka katika spishi moja ndani 
ya kingine, haswa kiutendaji ina maana ya kuzalisha spishi mpya pamoja 
na sifa mchanganyiko. Kama itafuatiliwa kwa mwelekeo wa mtu kutafuta 
lisilojulikana mpaka lijulikane na lisilofikiwa mpaka liweze kufikiwa kisha 
wanaadamu wanaweza kukabiliwa na mikondo ya maisha ambayo bado 

kujitokeza katika hatua ya kibaiolojia. Hili litakapotokea, wanasayansi 
wanaweza kudhani kuwa kila kitu kipo chini ya hali inayoweza 
kudhibitiwa lakini kwa hakika sivyo. Zaidi ya hivyo, kuchezea kizazi cha 
mwanaadamu kunaweza kurefushwa mbali ya kupambana na maradhi 
hadi uwekaji wa sifa fulani za kimwili zinazodhaniwa kuwa zinapelekea 
kwenye usomi na kuwabagua watu (wa kawaida wasio na sifa hizo). 
Kikubwa zaidi ni kuchezea mwenendo kama vinasaba vinavyoamua 
mwenendo vitatengwa. Kanuni ya kumchezea mwanaadamu mwenyewe 
na uwezo wake katika uwajibikaji wa mtu na majukumu kwa hakika 
unalaumiwa na Uislamu.  
 
Teknolojia ya uhandisi wa kinasaba yenyewe inavutia mtaji mkubwa wa 
kuwekeza, na wewekezaji wake kwa hakika watataka faida kubwa zaidi 
kifedha. Wanasayansi wengi tayari wamebadilisha minara yao ya meno ya 
ndovu kwa yale ya dhahabu na moyo wa uhusiano ya wazi na uhusiano 
wa kiungwana kwa usiri wa kibiashara na namna za kimaisha zilizo 
bayana. 
 
Mambo ya murua yametajwa yenye kuegemea kwenye usawa, haki, 
uadilifu na heri ya kawaida. Huenda ni wakati muwafaka wa kufanya 
mjadala mpana wa wazi wa maono ya uundaji vyema wa kanuni za 
kimaadili kwa ajili ya uhandisi wa kinasaba. Habari ndefu ni katika 
kusubiri, na ndio kwanza inaanza kutokeza! 
 
 
HITIMISHO 
 
Itasikitisha kama kitabu hiki kitasomwa kisha kitawekwa pembeni na 
msomaji kama vilivyo vitabu vingine. Hata kama msomaji ataamini kila 
neno nililoandika na kuishia kwenye hilo, nitajihisi kutokufanikiwa. 
Isipokuwa baada tu ya hatua tambuzi itakayokwenda katika hatua ya 
utekelezaji na kuyaendea mambo, na kabla ya hatua hizo ujumbe wangu 
utakuwa haujakamilika. 
 
Ikiwa elimu hii iliyomo katika kitabu hiki na kurasa zilizokwishatangulia 
hazitobadilisha hisia za watu (na haswa katika nyoyo za wasomaji) na 
hayataonekana hayo katika tabia ya mtu, itabakiwa kuwa ni tasa kama mti 
usiozaa tunda lolote. 

Nyoyo haziwezi kubaki tupu bali ni lazima zijazwe mapenzi, chuki au kitu 
kingine. Katika miaka yangu ya mwishoni ya utu uzima, na baada ya 
elimu ya kimaisha, tafakuri na maono katika imani yangu ya Kiislamu, 
ninahisi moyo wangu kupasuka kwa mapenzi. Ni mapenzi tu yasiyo 
mahususi ambayo hayana anuani iliyofungamana nayo. Ninahisi mapenzi 
kwa wenzangu wanaadamu, wanyama, ndege, miti, vitu, Dunia, na 
ulimwengu tunamoishi, na ndani kabisa moyoni mwangu ninatamani 
ungekuwa ambukizi.  
 
Mapenzi hayawezi kubadilishwa na siasa, uchumi, kiwanda, uongozi, 
kazi, biashara au hata vita. Isipokuwa matendo ya watu yatasukumwa na 
mielekeo yao. Kwa kiasi, hili limekuwa lenye nguvu kutokana na ubinafsi, 
uroho, imani, kutojali wengine, umimi n.k. ambavyo kwa masikitiko 
vinamshughulikia mtu binafsi na katika kiwango cha kimataifa. Kama 
haya yatabadilika, basi furaha itaenea, hata wale waliojitolea mtindo wao 
wa kimaisha kwa ajili ya maslahi ya watu wengine. 
 
Falsafa ya mapenzi kama motisha ya msingi si jambo jipya, lakini katika 
nyakati zetu hizi watu wengi hawaitumii. Inaenea katika dini na mbari 
zote, hivyo, kuna umuhimu wa kumfikia na kuungana kila mmoja. Kuwa 
katika wachache hakutofautiani, kama tao la wema linazidi kupanda juu. 
Haja yake huhisiwa na watu wote. Watu wamechoshwa na suluhisho za 
kiyakinifu na kudanganywa na kumkana Mungu, na kwa hakika kuna kiu 
ambacho kinatakiwa kitulizwe. Ikiwa tu wachache wawakilishi wa watu 
watapinga na watakuwa tayari kujitolea kwa ajili ya wema na heshima 
katika maisha basi ni vizuri kufanyiwa kazi, basi wangeweza kuweka 
mnyororo wa kuhamisha nguvu au kuifagia. Basi ulimwengu 
ungebadilika. Lakini hilo halitotokea bila jitahada ya kuifanya itokee kwa 
wale wanaoona kuwa ni muhimu itokee.  
 
Ninahitimisha kwa salamu ya Kiislamu: Asalaam alaykum. Amani iwe 
kwenu nyinyi. 

FAHARASA 
 
Allah: Neno la kiarabu likimaanisha Mungu mmoja, muumbaji na Mola wa Ulimwengu, 
Mungu wa Adam, Nuuh, Ibrahim, Musa, Issa, Muhammad na mitume wengine wote. 
 
Allahu Akbar: Mungu Mkubwa kuliko kingine chochote. Hutajwa na Waislamu katika 
adhana, na katika Swala zao, na katika dua na kumshukuru Mwenyezi Mungu wakati 
wote. 
 
Eid: Kichinjo au sherehe. Waislamu wana Eid mbili, moja na kusherehekea kukamilika 
kwa mwezi wa Ramadhan, nay a pili ni kukumbuka utii wa Nabii Ibrahim kwa Mola 
wake. Waislamu wanasherehekea Eid hizi kwa Swala ya pamoja, matendo ya sadaka na 
mjumuiko wa familia na marafiki. 
 
Hadith: Hadith: (Wingi ni Ahadith-Hadiith). Maneno, matendo, na yote yaliofanywa 
mbele ya Mtume na hakuyakataza. Ni maelezo yaliyosajiliwa na kupokelewa kutoka kwa 
Mtume Muhammad, ambayo yalihifadhiwa na kuandikwa na masahaba wake, na ambayo 
yalikusanywa katika makusanyo mbali mbali. Baadhi zake ni hizi: Al-Bukhari na Muslim 
na yaliyo sahihi zaidi. Makusanyo mengine ya Hadithi ambayo ni sahihi ni: Muwatta, Al-
Nisa’, Ibn Majah, Al-Tirmidhi na Abu Dawud. Hadith ni chanzo kikuu cha pili katika 
vyanzo vya Sheria ya Kiislamu baada ya Qur’an. Sayansi ya Hadith inafuatilia wa 
wapokeaji wa hadithi wenyewe tabia na sifa zao na uthabiti wao wa kuripoti Hadith 
yenyewe. 
 
Hajj: Hajj: Kuhiji Makkah, katika mwezi wa Dhul Hijjah, Ka’aba, au msikiti wa kwanza 
kujengwa na Ibrahim na mwanawe, Ismail kwa kile kilichofahamika baadae kuwa ni mji 
wa Makkat nchini Saudi Arabia. Hijja huhitimishwa kwa kuchinja (Eid ul Adha) na ni 
wajibu kwa waislamu wote ambao wanaweza kusafiri kwenda  Makkah kimwili na 
kifedha, kwa uchache mara moja katika umri wa mtu. 
 
Ijtihad: Kilugha ni kufanya juhudi. Katika sheria ya Kiislamu ina maana ya kuweka 
jitihada kubwa katika suala la kisheria na fiqhi pamoja na matumizi ya akili kwa ajili ya 
kadhia au tatizo litakalojitokeza au ambalo lipo ili kuweka hukumu ya Kiislamu na nia 
yake, na haswa zaidi inapokuwa hamna maelekezo katika vyanzo vya asili ambayo ni 
Qur’an na Sunna. 
 
Imam: Mtu anayeongoza wengine katika Swala, au kiongozi aliyechaguiwa kuiongoza 
jamii. 
 
Injil: Kitabu kilichoteremshwa na Mwenyezi Mungu kwa Nabii Issa kwa ajili ya 
kuwaongozea wana wa Israel. Hakipo katika asili yake hivi sasa ingawaje sehemu ya asili 
yake ipo katika baadhi za vitabu 
 
Islam: Kilugha ni ‘kujisalimisha’ au ‘kunyenyekea’. Uislamu una maana wa utiifu na 
kunyenyekea kwa Allah. Uislamu una maana ya ‘amani’ ambayo inapatikana kwa utiifu 
wa mtu kwa Mola wake ambao mtu anaweza kuupata ndani yake na kwa viumbile 

vingine pamoja na viumbe vingine vinavyozunguka. Wale ambao wanaamini na 
kuutekeleza Uislamu wanaitwa Waislamu. Qur’an inatufundisha kuwa mitume yote ya 
Allah tokea kuumbwa kwa mwanadamu walikuwa ni Waislamu na ujumbe wao wa 
msingi kwa wanadamu ulikuwa ni Uislamu au ujumbe  wa amani na utiifu kwa 
Mwenyezi Mungu. 
 
Jihad: kilugha ni Juhudi. Juhudi kwa ajili ya Mwenyezi Mungu au kwa njia yake, ikiwa 
ni juhudi za moja kwa moja katika kuweka mazingira bora ya maadili ya mtu, 
kubadilisha tabia ya mtu, au jitahada kwa jamii nzima kwa ajili ya kukabiliana na maovu 
na kusaidia kuunyanyua mema, kwa njia ya amani na kwa njia yenye kuvutia, vile vile 
kwa kutumia nguvu pindi dhalimu na uharibifu unapotawala ambayo yanamuondosha 
mwanadamu na utu, uhuru wa fikra, imani na uhuru wa kujieleza. 
 
Ka’bah: Kilugha ni Jengo la mawe lenye u bo la mraba ndani ya msikiti wa Makka; 
Kaaba ulikuwa ndio msikiti wa kwanza kujengwa na Mtume Ibrahim pamoja na mwanae 
Ismail huko Makkah, kwa ajili ya kumwabudu Allah. 
 
Qur’an: Kitabu cha mwisho kuteremshwa na Allah kama ni mwongozo na huruma kwa 
walimwengu wote. Qur’an inathibitisha usahihi wa yaliyobakia katika vitabu 
vilivyotangulia, ambavyo vinamuongoza mwanadamu katika kumuabudu Mwenyezi 
Mungu na ambavyo vinamjulisha mwanadamu kuhusu yeye ni nani, asili yake, na lengo 
la kuumbwa kwake na kuwepo hapa ardhini. Iliteremshwa kwa Mtume Muhammad 
kupitia malaika wake Jibril kwa muda wa miaka ishirini na tatu. 
 
Ramadhaan: Mwezi wa Funga. Ni mwezi wa tisa katika kalenda ya Kiislamu. Kwa 
wakati huo Muislamu asiyekuwa mgonjwa anatakiwa afunge na kujizuia na kula, kunywa 
na maingiliano na mke wake kutokea wakati wa kula daku hadi alfajiri. Ramadhan huja 
kila mwaka kwa siku kumi na moja kabla kila mwaka, hivyo uwezekano wa kila msimu 
wa mwaka ukawafikia watu sehemu mbali mbali. 
 
Salah: Swala tano za wajibu za kila siku kwa Muislamu, ambapo Waislamu husoma 
sehemu ya Qur’an, hurukuu na kusujudu katika ibada. Swala huwaweka Waislamu katika 
mawasiliano ya mara kwa mara na Muumba wao, na wakati huo huo hukumbuka wajibu 
na majukumu yao kitabia na kiroho na lengo la kuumbwa kwao. 
 
As-Saum: kufunga saumu, kutokula na kutokunywa na kutojamiiana kabla ya (adhana 
ya) kuchomoza Alfajiri hadi jua linapozama. Kufunga ni wajibu kwa kila Muislamu 
katika mwezi wa Ramadhan na hushauriwa kuendeleza mafunzo yale ya Ramadhan 
katika mwaka mzima. Funga inampa mafunzo Muislamu kumtii Allah, kuwa na subira 
katika shida na dhiki na kuwahurumia masikini. Kama ibada, funga ni uzoefu wa kiroho 
ambao unawezesha dhamira ya Waislamu kuingia katika kina na mahusiano na Mola 
wao. 
 
Ash-Shahadah: (i) Tamko la imani (ii) “Hakuna mwenye haki ya kuabudiwa isipokuwa 
Allah, na Muhammad ni Mtume wake.” Sharti pekee la mtu kuwa Muislamu ni kutoa 
shahada kwa nia madhubuti. 

Shari’ah: Ni sheria ya Kiislamu, ambayo chanzo chake ni Qur’an, Sunnah ya Mtume, na 
jitahada za wanazuoni wa fiqhi na sheria (Ijtihad). 
 
Shi’a: Kilugha. Wafuasi. Hiki ni kikundi kidogo cha Waislamu ambao wanaamini kuwa 
Ali, mpwa wake Mtume na aliyekuja kuwa mume wa binti yake ndie aliyekuwa 
anayetakiwa kuchukua uongozi baada ya Mtume na sio Abu Bakr (Khalifa wa kwanza) 
au wengineo.  
 
Shura: Mashauriano. Waislamu wanatakiwa na Qur’an kutoa maamuzi kupitia njia ya 
shura, ambayo inahusisha uchaguzi wa viongozi kupitia jamhuri ya watu na viongozi ili 
kushauriana na wale ambao yale maamuzi yatawaathiri. Serikali za Waislamu 
zinalazimishwa kufuata mfumo wa shura. Hakuna nafasi ya udikteta katika Uislamu. 
 
Sunnah: Kilugha ni ‘Matendi’ au ‘Njia za kufuata’. Sunnah ni Njia ya kisharia, 
maamrisho, matendo ya ibada, maneno ya Mtume, ambayo yamebaki kuwa ndio kigezo 
cha kufuatwa na Waislamu ni chanzo kikuu cha Sheria za Kiislamu. 
 
Wudhu: Udhu, ambayo ni kuosha uso, mikono hadi kwenye viwiko, kupaka maji 
kichwani na masikio kwa vidole vyenye unyevu nyevu, kuosha miguu miwili hadi 
kwenye vifundo kwa ajili ya kuswali au kwa kuzunguka Ka’aba. Ni wajibu wa kila 
Muislamu kabla ya kuswali, kwa sababu watasimama mbele za Allah wakiwa wasafi. 
 
 
Zakaat: Kilugha: Kusafisha na kukua. Zakat ni Wajibu wa kutoa mali kwa aliyekuwa na 
uwezo. Inatolewa kiasi cha asiliamia 2.5% kwa mali inayofikia kiwango cha kutolewa, 
Zakat inayotolewa kila mwaka na wenye uwezo kwa ajili ya kuwapa wasio na uwezo 
katika jamii ya Waislamu. Kutoa Zakat ni lazima na ni moja katika nguzo tano za 
Kiislamu. Zakat ni njia mojawapo kubwa ya uchumi ya kusimamisha uadilifu katika 
jamii na kuiendeleza jamii ya Kiislamu na amani yake. (angalia Sahihi Al-Bukhari, 
Kitabu cha Zakat). 

